
Sundan Sa Pahina 2
Ni L. Balgos-DelacruzHeto na naman si Uncle Sam, sa koronang sumbrero ng bandera ng 

Amerika na bukod-tanging iginagalang niya, at mahabang ilong ng 
kasinungalingan na nakikidutdot sa mga bansa sa mundo at ngayo’y 
nakikisawsaw sa soberanyang gusot sa Asia-Pacific . Gera at panda-
rambong ang bunga ng di- paaawat niyang pakikialam.

Sa itaas, mapa ng 
West Philippines Sea;  
sa kanan, sina US Sec 
of State H. Clinton at 
Phil. Foreign Affairs 
Sec A. Rosario 
makaraang lagdaan 
ang Partnership for 
Growth, 2011 
(Inquirer Global 
Nation)

haba nito, saan ba 
ito papunta...? sa 
langit o sa laot..., 
sa paraiso, o sa 
impyerno?

21st Central Defense/Challenges

HARI NG PASAWAY
Pakana sa Dominasyong Militar ng US sa Asia-Pacific

Utos ng Hari hindi mababali. 
Sa dikta ng imperyalistang US, 

susunod nang walang pasubali 
ang neokolonyang Pilipinas 

at ang rehimen nito 
sa tunay Boss na lumikha dito. 

Ni Rodelio Faustino

21st Central Defense/Challenges:

HARI NG PASAWAY
Pakana sa Dominasyong Militar ng US sa Asia-Pacific

NI. L. Balgos-Delacruz

Asia pivot

MATAPOS UMARANGKADA si US Pres.Barack Obama 
sa Apec at Asean-East-Asia summits sa pagbebenta ng 
kanyang Trans-Pacific Partnership (TPP) bago matapos 
ang 2011, kapapasok pa lang ng 2012 (Enero 3), may 
importanteng pahayag na agad siya: 

“Habang tinatapos natin ang kasalukuyang mga 
digmaan (Afghanistan at Iraq), tayo ay magpupokus sa 
isang malawak  na hamon at oportunidad, kabilang ang 
seguridad at prosperidad sa Asia-Pacific.” 

Upang matugunan ang mga ito, “Hindi militar 
lang ang kakailanganin kundi ang lahat ng kasangkapan ng 
kapangyarihang Amerkano, kabilang na ang diplomasya 
at debelopment, paniniktik at homeland security.”

 Ayon sa Ulat ng White House at US Department 
of Defense: Sustaining Global Leadership Priorities 
for the 21st Century Defense, ang Pentagon ay may 10 
pangunahing misyong militar sa kasalukuyan, at ang mga 
prayoridad ay ang sumusunod:

 Una, labanan ang 
terorismo at irregular na 
pakikidigma; ikalawa, pigilan at 
gapiin ang  pananalakay; ikatlo, 
magpakita ng kapangyarihan sa 
kabila ng mga balakid sa akses 
militar.. 

Magagampanan ang 
ikatlong misyong militar sa 
pamamagitan ng “paglulunsad 
ng  Joint Operational Access 
Concept” (o ang paggamit 
ng Joint Special Operations 
Task Force tulad ng  mayruon 
ito sa Pilipinas); ibig sabihin, 
isasangkot nito ang mga bansang 
katratado sa militar  o  may 
kasunduang akses na pangmilitar 
sa mga ito. 

Pangunahing tutok ng 
US sa puntong ito (3) ay ang 
China na napakalaki na ang 
iniunlad sa depensang pandagat 
-- mula sa ocean detectors at anti-
submarine missiles hanggang long-
ranged anti aircraft missiles at mga moog na underground 
bases na naglalaman ng libong eroplanong pandigma. 

Bilang show of force, magdi-deploy pa rin ang 
US ng mga submarino, at magdidebelop ng bagong stealth 
bombers. At ng iba pang state-of-the-art, high-tech na 
mga kasangkapang pangdepensa laban sa China sa West 
Philippine Sea (WPS) 0 South China Sea (SCS).

Hinggil sa China, sinabi ng ulat: “Sa kalaunan, 
ang paglitaw ng China bilang rehiyunal na kapangyarihan 
ay makakaapekto sa ekonomya’t seguridad ng US sa iba’t 
ibang paraan. Upang maiwasan ang kiskisan (frictions)
sa rehiyon… ang pag-unlad ng kapangyarihang militar 
ng China ay kailangang lakipan natin ng pag-unawa sa 
estrtatehikong mga layunin nito.”

 
 Puntahan natin ang iba pang prayoridad na 
misyong militar na isinasaaad sa Sustaining Global 
Leadership Priorities for 21st Century Defense:

 Ikaapat, depensahan ang tahanang teritoryo 
(home territory); ikalima, magkaloob ng nag-iistabilisang 
presensya sa ibayong-dagat; at, ikaanim, maglunsad 
ng operasyong pang-istabilidad at kontra-pag-aalsa 
(counter-insurgency).

 Magpalawig tayo sa nilalaman ng Ulat:  

 “Bilang pag-angkop, ang pwersang militar ng 
US ay handang gumastos upang siguraduhin ang abilidad 
nitong epektibong makaopereyt sa isang kontra-akses at 
pagkakaiit-ng-eryang kalagayan/lunan (area denial).” 

At inisa-isa ng dokumento ang pagkakagastahan: 
Pagpapatupad ng Joint Operational Access Concept, 
Pagsustine ng kapabilidad sa ilalim ng dagat. Pagpapaunlad 
ng bagong stealth bomber, Pagpapahusay pa ng depensang 
missile. At, pagpapatuloy ng pagsisikap na mapahusay pa 
ang pleksibilidad (resiliency) at epektibidad ng kritikal na 
space-based capabilities.”

 
Tinatawag ding Asia Pivot ang bagong estratehiya 

sa depensa ng US sa Asia-Pacific. Paiinugin ang patakarang 
militar nito sa rehiyon dahil sa nagbabagong geopolitical 
na kalagayan sa daigdig: Patuloy na lumalakas ang 
kapangyarihang pang-ekonomya at pampulitika ng China. 
Bumubulusok naman sa krisis pampinansya ang US ( 
US$14T utang, at tuloy-tuloy na fiscal deficit).  Kailangang 
proteksyunan ng US ang kanyang lakas pang-ekonomya at 
pambansang seguridad.  

Dalawang-mukhang halimaw ang iskema ng 
US sa Asia-Pacific: Ang una’y gera (pinagtutubuan nang 

malaki ang armas at kasangkapan sa pakikidigma lalo’t 
sa pagbitiw sa gera sa Iraq at Afghanistan, maraming 
bapor at eroplanong pandigma ng US ang mapipilitanng  
i-decommission ). Ang ikalawa’y pandarambong sa 
mayamang rekursong natural sa rehiyon – langis, gas, 
mineral hanggang lamang-dagat. 

 Hindi kusang ilalantad ng US ang tunay 
na nilalaman ng pakana nito; kaya tatawagin ito sa 
magagandang katawagan --  “ kooperasyon sa rehiyunal 
na seguridad at kalakalan” at “malayang paglalayag sa 
karagatan” (freedom of navigation). Limang trilyong 
dolyar ($5T) ang halaga ng kalakalan sa vital shipping 
route sa rehiyon at mahigit $1T ay bahagi ng US sa 
kalakalan nito. 

Ang iskema’y lalapatan ng kaakit-akit na 
mga pangalan: Tran-Pacific Partnership (TPP) bilang 
multilateral na mukha ng pagkakaisa ng mga bansa sa 
Asya-Pasipiko sa ilalim ng kanyang pamumuno. At 
Partnership for Growth (PFG) naman ang bansa-sa-bansa 
(bilateral) na kasunduan nito.

Sa Apec pa lang ay malinaw nang Australia 
ang junior partner ng US sa Asia-Pacific; at sa US-
Asean summit, si PNoy ang naging tagapagsalita nito. 
Iraratsada ni Obama ang TPP sa Apec pa lang, at hindi 
magtatantan ang agresibong pagtutulak niya dito sa Asean 
at East-Asia summits.   Bakit hindi ay ito ang balangkas 
na pinaglalapatan ng kanyang  21st Century Defense/ 
Challenges at Asia Pivot na aangklahan ng kanyang interes 
at dominasyong militar sa rehiyon. 

Itinatali ng US ang Asean sa multilateral na Trans-
Pacific Partnership (TPP), habang kinukolyaran ang 
Pilipinas at bawat  bansa sa rehiyon sa Partnership for 
Growth (PFG) 
 
NAPAGTIBAY NA ang PFG  (Nob. 17) sa pagitan ng US 
at ng Pilipinas bago pa matapos ang 2011. Pinirmahan ito 
ni Secretary of State Hillary Clinton at Kalihim Panlabas 
Albert del Rosario sa harapan mismo ni PNoy. 

“Sa pamamagitan ng PFG,” sabi ni Clinton, “ 
isang pangkat mula sa iba’t ibang sangay ng gubyernong 
US ang makikipagtrabaho nang mahigpit sa mga partner 
sa gubyernong Pilipino para lumikha ng higit na matapat 
(transparent) at maaasahang (predictable) kalagayang 
pangnegosyo (business environment), mas konting 
balakid sa kalakalan at palalakasin ang pagpapairal sa 
batas (rule of law)  gayundin ang pagsugpo sa korapsyon.

 Magagawa lang ito, ayon kay Clinton, sa 
pagbubuo ng country teams na mahigpit na magtutulungan 
sa pagsasaayos ng lahat ng rekisitos upang maisakatuparan 
ang layunin ng PFG. 

Agresibo ang US sa PFG – pruweba ang paglalabas 
agad nito sa  midya sa porma ng press release sa ilalim 
ng US State Department pagkapirma dito. Nakadepende 
sa TPP at PFG ang pag-ahon nito sa kumunoy ng sariling 
kapitalista/imperyalistang krisis.

 Pagpasok ng 2012, may listahan na ng mga 
iskedyul sa pagitan ng US at ng Pilipinas na inilabas ang 
US State Department bilang maagap na pag-alinsunod sa 
PFG:

 Bibisita sa bansa ang 
US congressional delegation.  
Mauuna sina Assistant 
Secretary of State on 
Political and Military Affairs 
Andrew Shapiro at Deputy 
US Trade Representative 
Demetrios Marantis bago 
ang itinakdang high-level 
ministerial dialogue, 
nina Clinton at Hepe ng 
Depensa Leon Panetta ng 
US at Kalihim Panlabas del 
Rosario at Hepe ng Depensa 
Voltaire Gazmin ng Pilipinas 
sa Marso.
 

Ipinirme na ang 
state visit sa US ni PNoy sa 
Mayo.

 Dumating sa Pilipinas 
(Enero 13) ang 7-kataong 
delagasyon ng mga 
Amerkanong konggresman 
para pakipag-usapan sa mga 
opisyal na Pilipino ang mga 
paraan sa pagpapatibay pa ng 

ugnayan ng Pilipinas at ng US, 
pati na ang iba’t ibang isyung 

makakaapekto sa alokasyon ng US foreign financial 
assistance.

 Pinangunahan ni Rep. Harold Rogers, 
tagapangulo ng US House committee on appropriations, 
ang delegasyon.  Sinamahan sila ni Ambassador Thomas 
Jr, sa miting kay del Rosario (Enero 14).

 Ibinahagi ni del Rosario sa mga Amerkanong 
mambabatas ang mga hakbang ng administrasyong 
Aquino hinggil sa karapatang tao at pagpapairal sa batas 
(rule of law) at pagsisikap na mawakasan ang kultura ng 
kawalang-pakundangan (culture of impunity). 

Kongkretong ehemplo dito ang pagkakaso ng 
gubyerno kay Maj. Gen. Jovito “Ang Berdugo” Palparan. 
Partikular na tinukoy ng UN Commission on Human 
Rights official rapporteur Philipp Alston si Palparan sa 
fact-finding mission na ginawa sa Pilipinas kaugnay ng 
malawakang paglabag sa karapatang tao, extra-judicial 
killings at kultura ng kawalang-pakundangan (culture of 
impunity). 

Liban sa relasyon sa kalakalan at seguridad, 
ang appropriations sa US foreign aid ay nakabatay din 
sa rekord sa karapatang tao ng bansa, kasama na ang 
pagsisikap nito na wakasan ang human trafficking.

(Tala Pagkaraan ng pagbisitang ito, sa US 

AREGLADO? 
Ganansya ni PNoy, Pakinabang ba ng Pinoy?

Ni Rodelio Faustino

Pinalala ni 
dating Pres. 
Gloria Macapagal 
Arroyo (GMA) 
ang mga bitak sa 
sistemang pulitikal 
sa Pilipinas sa 
kanyang siyam 
na taong kapit-
tukong hawak 
sa poder.  Dapat 
nang madaliin ang 
pagretoke dito. 
Hindi na sapat 
ang paisa-isa o 
baha-bahaging 
paglilinis ng kalat. 
Buo at masaklaw 
ang kailangang 
pagkumpuni. 

 Sistema ang nakasalang dito. 

Nagsasalubong ang interes ng 
imperyalistang US sa hangad  na 
gawing episyente at kapaki-pakinabang 

ang kanyang neokolonya, ang interes ng koalisyon 
ng mga partido at paksyong pampulitika sa 
pangunguna ng Liberal Party  ni Presidente Noynoy 
Aquino (PNoy),  at ang interes ng mamamayang 
hinagupit ng pinakamatinding pandarahas at 
pagnanakaw ng rehimeng GMA.

 Malalaking isda ang target -- mga gumawa 
ng pinakagrabeng kalat sa sistema: Electoral 
sabotage kina dating Presidente GMA at ex-Comelec 
Chairman Benjamin Abalos. Impeachment ni 
Chief Justice (CJ) Renato Corona at Ombudsman 
Merceditas Gutierrez dahil sa betrayal of public trust, 
culpable violations of the constitution atbp.  Plunder 
laban sa mga dating heneral ng AFP. Tax evasion 
cases kina Mikey Arroyo. At, pagtugis sa berdugong 
si ex-General Jovito Palparan sa kasong kidnapping.  

Siyam na Taon ni Arroyo: Walang 
Kredibilidad na Gubyerno,  Eleksyong Lutong 
Makaw at mga Kombulsyon

Ayon sa disenyo ng imperyalistang US 
ang sistemang pulitikal sa Pilipinas.  
Itinuro ito sa lokal na naghaharing uri 

at sinimulang ipatupad nuong nasa yugto na ng 
transisyon ang tuwirang pangungolonya niya sa 
bansa tungong neokolonya (1901-1930s).  

Itinatag ang mga hukuman hanggang Korte 
Suprema sa panahong ito.  Itinuro ang sistema 
ng demokrasyang burges kabilang ang mga 
eleksyon. Itinayo ang Senado. Pinagtibay ang 
1935 Constitution. Itinindig ang Commonwealth, 
ang huling yugto ng pagsasanay para sa tuwirang 
pagsasalin ng kapangyarihan at pagbibigay ng 
“kalayaan”.  Kaakibat nito ang pagtatatag ng 
sandatahang lakas na napuspos makaraan ang 
Ikalawang Digmaang Pandaigdig.

Titiyakin ng buong balangkas ng pamamahala 
ang episyenteng paggana ng sistema at ang 
paggalaw ng  mga pampulitikang estruktura ayon 
sa paggampan ng bansa sa papel nito sa interes sa 
ekonomiya, pulitika at militar ng imperyalistang 
US.  

Subalit hindi patag ang takbo at kasaysayang 
pulitikal ng Pilipinas.  Ang sirkumstansya ng 

pagganap ng pampulitikang sistema bilang 
tagapagtaguyod ng nabanggit na disenyo ay 
umaayon din sa antas at tindi ng dinaananang  mga 
tunggalian sa hanay ng mga lokal na naghahari 
at sa pampulitikang pagkilos at paglaban ng 
mamamayang hindi naglubay sa pagnanais na 
lumaya at likhain ang sariling pagsulong. 

Nakabatay sa tindi ng peligro sa sistema ang 
antas ng pakikialam na ginagawa ng US.   Nagiging 
direkta ang kamay nito kapag napupukaw nang 
lumaban ang masa at nasasapanganib hindi lamang 
ang sistema ng paghahari kundi maging ang buong 
sistemang neokolonyal. 

Maihahanay  na halimbawa dito ang 
mga pagkumpuni sa sistema na isinagawa ng 
Imperyalistang US sa panahon ni Magsaysay 
(1950s), ang pagtiyak sa pagkatalo sa halalan ni 
Garcia dahil sa kanyang patakarang Filipino First 
sa ekonomiya (1961), ang snap election para sa 
pagkumpuni sa sistema sa dulo ng diktadurang 
Marcos at ang tanyag na panawagan  ni US Sen 
Richard Lugar sa diktador na “cut, and cut it clean”.  

Nagsagawa din ng persuasion flights ang US Air 
Force kontra sa kudeta ng RAM (Reform the Armed 
Forces Movement)  laban kay Cory Aquino (1989).  
At nitong huli, ang pagkumpuni sa iniwang kalat 
ni GMA at sa lumaganap na culture of impunity sa 
kanyang 9-taong paghahari.

Naluklok sa poder si GMA makaraang 
patalsikin ng Edsa2 people power ang popular na 
presidenteng si Erap Estrada.  Ang pagpapatalsik 
kay Estrada ay salubungan ng magkakatulad na 
interes ng iba’t-ibang paksyong pulitikal kabilang 
ang hirarkiya ng simbahang Katoliko, negosyo, 
AFP at “civil society”. Iisa ang husga: hindi 
maaaring katawanin ni Erap ang sistema.  Ginamit 
laban sa kanya ang isyu ng moralidad: sugarol, 
manginginom at babaero.  

Para sa US, mapanganib ang kontra base-
militar na tindig ni Erap.  Maihahambing ang 
popularidad niya sa anti-imperyalistang si Hugo 
Chavez, presidente ng Venezuela.  Halos kasabay 
ni Erap na naluklok siya sa poder.  Gumamit si 
Chavez ng pampulitikang base sa maralita upang 
upakan ang interes ng US at lokal na naghaharing 
uri at isabansa ang mahahalagang industriya gaya 
ng langis. Si Erap ang unang presidenteng Pilipino 
na na-impeach.  

Hindi na natapos ang pagdinig sa Senado.  
Nilutas ang krisis sa ekstra-konstitusyunal 
na paraan na pinamunuan ng simbahan at 
pampulitikang oposisyon.  Bumaba sa pusisyon si 

Erap.  Kinasuhan siya ng 
plunder at ikinulong nang 
mahigit anim na taon. 
Pumalit sa kanya ang 
nuon ay vice president na 
si GMA.

Naluklok sa 
pagkapangulo si  Arroyo 
nang taliwas sa proseso 
ng pagpapalitan sa 
poder na itinatadhana 
ng Konstitusyon dahil 
tumangging magresign 
si Erap.  Ang debate 
kung legal ba o hindi ang 
kanyang pagkapusisyon 
ay naging mapanghating 
usapin sa pulitika.

Ang pagkaulit ng 
pag-aalsang Edsa ay isang 
mapanganib na proseso 
sa sistema.  Lumilikha ito 
ng hindi kinakailangang 
kumbulsyon.  
Niraradikalisa ang 
masa at nalalantad 
ang karupukan ng 
sistema.  Natutuklasan 
nila ang kanilang 

makapangyarihang lakas para sa pagbabago.  

Sa ganito nakatuntong ang EDSA3 (Mayo 
1, 2002).  Nagsimula ang ahitasyon para sa 
pagpapalaya kay Erap.  Sinakyan ng oposisyon.  
Ang isyu tungkol kay Erap ay nahalinhan ng 
pagguhit ng isyu ng kahirapan, gutom, kawalang-
tirahan, panunupil.  Pinaigting pa ito ng pag-
alipusta sa mga mamamayang nakatipon sa 
People’Power monument bilang mababaho at mga 
latak ng lipunan.  Matapos ang tatlong araw na 
camp-out, sinugod nila ang Malakanyang.  

Sinagasa ng masa ang lahat ng umalipusta 
sa kanila kabilang ang midya.  Nakipaghamok 
sa sundalo at pulis.  Tinangkang tawirin ang 
Mendiola.  Marami ang namatay at nasaktan.  
Umatras ang mga pulitikong nang-ahita sa kanila.  
Sa kabilang panig ng Mendiola, matatag ang kapit 
sa kapangyarihan ni Arroyo.  Kakapit-bisig at 
tagapag-tanggol niya ang mga lider ng partylist na 
Bayan Muna.

State of rebellion. Dinakip ang mga lider ng mga 
nag-alsang maralita. Dahil mahaba ang karanasan 
ng mamamyan  sa martial law ng diktadurang 
Marcos, pumalag maging ang panggitnang sektor 
ng lipunan.  

Nalantad ang bulnerabilidad ng paghaharing 
Arroyo sing-aga ng insidenteng ito.  Dahil walang 
matibay na baseng pulitikal, naging pursigido 
ang kanyang panliligaw at pagpapatibay ng 
impluwensya sa AFP. Inorganisa din niya at 
pinalaki ang kanyang pampulitikang partido.  
Lumitaw ang kanyang pagkagahaman sa 
kapangyarihan at kurakot.  Naging pusakal sa 
kasakiman maging ang kanyang asawa.

Ipinatupad ni GMA ang halos ay solong 
kapangyarihan at pakinabang.  Halos pagkaitan 
kahit mismis ang mga kalaban sa pulitika.  Pinatindi 
ang korapsyon.  Binusog ang mga kapanalig na 
heneral,  sa kapabayaan sa karaniwang sundalong  
nasa bingit ng kamatayan sa mga labanan. 

Dinahas at sinupil ang lahat ng tipo 
ng oposisyon sa kanyang paghahari.  Hindi 
kinilala ang kapangyarihan ng iba pang sangay 
ng pamamahala.  Ipinatupad ang EO 464 na 
nagbabawal sa mga tauhan ng ehekutibo kabilang 
ang opisyal ng AFP at PNP na dumalo sa anumang 
pagdinig sa Senado kung walang pahintulot 
ng pangulo (GMA).  Ipinairal din ang calibrated 

 Si US Pres. Barack Obama sa isang press conference sa Pentagon                                                     foreignpolicy blogs. com

Ang Philippine Senate  bilang impeachment court         Balita.ph

preemptive response (CPR) na ginawang iligal ang 
mga rally at demonstrasyon.  Bagamat ibinasura 
ang CPR ng Korte Suprema sa ilalim ni CJ Artemio 
Panganiban, matagal muna itong nagamit ni GMA 
bago naipawalang-bisa.

Higit 800 ang biktima ng pampulitikang 
pamamaslang sa panahon ni GMA -- mga 
relihiyoso, abugado, mamamahayag at aktibista, 
atbp.  Pinakamapanganib na lugar ang Pilipinas 
para sa midya, kasunod ng Afghanistan.  Sa 60 
palyadong estado (failed state) sa daigdig, ika-51 
ang Pilipinas, nakahihigit lamang ng kaunti sa 
Cambodia, Laos at Rwanda (foreignpolicy.com; July 
2010).

Lumala ang kawalan ng episyenteng 
pag-iral ng pampulitikang paghahari sa Pilipinas.  
Naging madilim ang pagtaya ng mga dayuhan 
at lokal na namumuhunan sa bansa.  Ang mga 
pautang mula sa mga dayuhang institusyon o kita 
sa buwis ng pamalaaan ay kalakhang nauuwi sa 
korapsyon -- inilalabas ng Pilipinas upang ipamili 
ng ari-arian sa ibang bansa laluna sa US.

Tatlong ulit na tinangka ng oposisyon 
na patalsikin si GMA sa impeachment, subalit 
nahaharangan ang mga ito.  Ang impeachment 
ay isa sa mga konstitusyunal na paraan upang 
tanggalin sa pwesto ang mga importanteng lider ng 
gubyerno (ang iba pa ay pagkamatay, pagbibitiw,  
at kawalan na ng kakayanang manungkulan 
bunga ng malalang kondisyon o incapacitated).  
Maliban sa pangulo at pangalawang pangulo, 
maaari ding tanggalin sa  impeachment ang mga 
mahistrado ng Korte Suprema at iba pang espesyal 
na korte (Sandigangbayan) at mga kumisyuner ng 
COMELEC. 

Dahil naging imposible ang konstitusyunal 
na proseso upang tanggalin si Arroyo, naganap 
muli ang mga kombulsyon sa sistema. Naging 
sentro ng paglaban ang malalang korapsyon sa 
pamahalaan at sa AFP at sa matibay na batayang 
nandaya si GMA sa eleksyong presidensyal 2004, at 
sa lokal na halaang 2007.

Sumigla ang mga demonstrasyon nang 
malantad ang iskandalong “hello Garci’. Sa gitna 
ng pagsangkot ng masa sa mga pagkilos na ito, 
idineklara ni GMA ang state of emergency.  Agad na 
tinutulan  ito ng imperyalistang US sa pamamagitan 
ng pagkontra dito ng American Chamber of 
Commerce (2006).

Nakalag ang buhol ng integrasyon ng mga 
dating rebeldeng sundalo sa AFP (RAM) na nagawa 
na ni Pres. Fivel V. Ramos.  Naging pangkaraniwan 
ang pagsuway sa chain of command.  

Para sa US, hindi na dapat maulit ang 
ekstra-konstitusyunal na paraan ng pagpapalitan 
sa poder.  Kaya itinulak na nito ang pagtutuloy ng 
eleksyong presidensyal (2010) sa gitna ng maniobra 
ni GMA na ipagpaliban ito.  Gumawa rin ng political 
statement si US Ambassador Thomas nang dalawin 
niya sa tirahan si Noynoy Aquino upang batiin sa 
pagwawagi kahit hindi pa proklamado,  at upang 
hadlangan ang maniobra ni GMA na ipagpaliban 
ang proklamasyon niya.  

Nanalo si Aquino nang may 
malaking kalamangan sa iba pa.  Itinuturing 
na protest votes laban kay GMA ang kanyang 
mga botong natanggap.

Nakatagpo ang US at ang lokal na 
naghahari ng isang popular na presidenteng 
mahalagang kasangkapan upang ipatupad 
ang buuang pagretoke sa mga kalat at anomalya 
sa sistema.  Hindi na ito patse-patse lamang na 
remedyo.  Buo,  upang maging episyente ang 
daloy  ng sistema at maging kapakipakinabang ang 
neokolonya, una bilang pamilihan at ikalawa bilang 
pambala sa gera at pandarambong ng US sa Asia-
Pasipiko.

Bibigyan ng pinal na pagretoke ang mga 
anomalya sa pagpapalitan sa poder sa kasong 
electoral sabotage laban kay Arroyo, Abalos at iba 
pang dating opisyal ng COMELEC.  Maaaring 
lumigwak ang kaso hanggang sa mga dating 
opisyal militar na kakutsaba nila. Nasa proseso na 
ang impeachment kay Corona.

Rules of the game sa maayos na paggalaw 
ng sistema at palitan sa poder ang usapin dito.  

Ni L. Balgos-Delacruz

Hindi nito binubuksan ang anumang repormang 
lalampas sa ipahihintulot lamang ng kasalukuyang 
kaayusan.  Ang pagkumpuni ay upang bawasan 
kundi man mapawi ang dahilan at batayan ng mga 
pampulitikang kombulsyon at marahas na gitgitan 
ng iba’t-ibang paksyon ng naghaharing uri na 
nagsasapanganib sa sistema, nagpapakunat sa papel 
bilang neokolonya,  at naglalantad sa mamamayan 
sa kabulukan ng sistemang ito.

Katarungang Binibili:  Hudikaturang Batbat ng 
Misteryo at Korapsyon

Ang Korte Suprema ang huling tagapaglinaw 
sa mga hindi pagkakasundo sa kahulugan 
ng batas at Konstitusyon. Kaya tinitiyak na 

walang bahid ang integridad ng mga mahistradong 
bumubuo nito upang maging kapani-paniwala at 
iginagalang ang institusyon.  Gayunman, nasalang 
sa maraming kontrobersya ang Korte Suprema sa 
nakalipas na mga taon.  

Kabilang dito ang akusasyon ng plagiarism 
(paggamit sa nakasulat nang desisyon nang 
walang pagkilala sa pinagsanggunian; hindi lang – 
binaluktot pa ang nilalaman) laban kay SC Justice 
Mariano del Castillo. Ang ilang ulit na pagbabago 
ng desisyon sa kaso ng Philippine Airlines vs labor 
union nito. At ang mga kontrobersyal na desisyon sa 
mga high profile crimes.  

Nalantad sa katauhan ni Chief Justice 
Renato Corona ang kabulukan ng sistema ng 
hustisya sa Pilipinas.  Simula pa lamang sa 
pagkakapili sa kanya bilang mahistrado  hanggang 
sa pagkaluklok na chief justice (isang midnight 
appointment – na ipinagbabawal ng Konstitusyon 
mismo), ay batbat na ng anomalya.  

Ginawang pulitikal na kapital ni 
Arroyo ang dami ng mahistrado na naitalaga 
niya sa Korte Suprema -- 12 sa 15.  Inani ni 
GMA ang pampulitikang pabor sa mga ito sa 
maraming desisyong nasalang ang kanyang mga 
pampulitikang hakbang.  Ibinasura nito ang Truth 
Commission na mag-iimbestiga sa mga anomalyang 
kinasangkutan niya. Ang katapatan ni CJ Corona 
kay Arroyo ay isa sa mga artikulo sa kanyang 

impeachment.

Ibayong pagkabulok ang hinantungan ng 
Korte Suprema.  Ang dating duda sa integridad 
nito ay pinatibayan pa ng pagkalantad sa yaman 
na naipon ni Corona sa panahon ng pagiging 
mahistrado at laluna nang maging punong 
mahistrado sa pagdinig sa impeachment nito, 
Lagpas ng ilang daang ulit sa kanyang sahod na 
itinatadhana ng batas.    

Hinihingi ng World Bank (WB) ang 
pagbabalik ng $199,900 (kulang PhP10 milyon) na 
ginastos ng mga hukom sa 70 di-pinapayagang 
mga gastusin ng programa sa panahon ni Corona. 
Nakapaloob ito sa na nalathalang assessment at 
rekomendasyon ng WB kaugnay ng US$21.9M 
pautang sa programang Judiciary Reform Support 

Project (JRSP) na sinimulang ipatupad sa panahon 
ni Chief Justice Hilario Davide (2003),   

Ang JRSP ang isa sa mga pagtatangkang 
repormahin ang hudikatura sa bansa.  Ilan sa 
nilalaman :  1) Pagpapabilis sa paglutas sa mga 
nakabimbing kaso at pagkakamit ng hustisya; 
2) Pag-aangat ng integridad ng institusyon; 
pagpapahigpit ng tangan sa Code of Ethics ng 
mga hukom, abugado at iba pang tauhan ng korte; 
3) Pagpapalakas ng kapasidad; pagtataguyod ng 
modelo sa desentralisadong operasyon, pinansya 
at administrasyon at pagtataas ng kapasidad sa 
pormulasyon ng patakaran at  pananaliksik; at,  4) 
Suporta sa reporma sa sistemang pangkatarungan 
at sa Project Management Office.

Subalit makaraang pausarin ito ng mga 
naunang mga taon (halimbawa, justice on wheels, 
writ of Kalikasan, writ of amparo, writ of habeas data 
ni CJ Reynato Puno), naging gatasan ito ng mga 
mahistrado sa panahon ni Corona.

Patuloy na bigo ang pinakamaliit na tsansa 
ng pagreporma sa sistemang pangkatarungan at 
mga korte.  Hindi umuusad ang napakaraming 
kaso at ang kahulugan ay malaking bilang ng mga 
taong nakapiit nang walang paglilitis.  Laganap ang 
bilihan at impluwensyahan sa kahihinatnan ng mga 
kaso.

Umiiral ang ganitong kaayusan bunga ng 
lihim at mahiwagang operasyon ng Korte Suprema.  
Kontrolado at hindi madaling maisapubliko, 
di-tulad sa ibang sangay ng gubyerno, ang mga 
Statement of Assets, Liability and Networth o SALN 
ng mga mahistrado. 

“Hindi na masasabing pulitika ‘yan,” 
pahayag ni PNoy sa unang araw ng pagdinig sa 
impeachement.  “ Meron na pong masasabi nating 
independent, foreign party na nagrireklamo duon sa 
palakad sa Korte Suprema… dagdag pruweba pa ‘yan ng 
ating mga sinasabing kakulangan [na] dapat isaayos.”

Ang proseso ng impeachment ay tatapusin 
ng Senado ayon sa tuntunin at kapangyarihang 
ibinigay sa kanila ng Saligang Batas, pahayag 
ni Senator Juan Ponce Enrile sa pambukas na 
talumpati niya sa impeachment trial. Paalala 
ito sa lahat na lutasin ang usapin sa paraang 
konstitusyunal at hindi sa mga paraang labas dito.   

Ang alingasaw ng Korte Suprema ay  
nailabas na at naihanda na sa persepsyon ng masa 
ang pangangailangang repormahin ito at mga 
hukuman sa bansa -- anuman ang hantungan 
ng impeachment process.  Naharap din sa banta 
ng impeachment ang napilitang magresign na si 
Ombudsman Merceditas Gutierrez.  Pabor umano 
sa mag-asawang Arroyo ang marami sa mga 
desisyon niya.

Ang atake ni PNoy sa Korte Suprema 
ay hindi dahil sa isyu ng Hacienda Luisita na 
tinitingnan ng ilan na pagganti ni PNoy sa Korte.  
(Bago ang impeachment, nagdesisyon ang Korte ng 
kautusang ipamahagi sa magbubukid ang malaking 
bahagi ng Hacienda na inaari ng angkan ni Pres. 
Aquino).  Nakaharang sina Corona at Gutierrez sa 
mahahalagang desisyong pulitikal at legal upang 
maayos na kumpunihin ang sistema ng paghahari 
sa bansa.

Ang paghawan sa balakid na 
ibinibigay ng mga korteng matapat kay 
Arroyo ang  natural na unang gugulong 
sa proseso sa pagkumpuning ito lalo 
pa’t  larangang legal at naaayon sa rule of 
law ang balangkas ng pag-aayos na ito.  
Salpukan ito ng malalaking paksyon sa 
estado.  Ang lamang ng pangkating PNoy 

ay ang pagkahiwalay sa mamamayan ng lumiit na 
paksyong GMA, ng unipikado at pinalalakas na 
AFP at, higit sa lahat, ang suporta ng US.  

Dahil mas institusyunal ang pag-aayos, ang 
kabuuang ugat ng kawalang katarungan --ang 
malawak na pagitan ng mayaman at mahirap, 
naghahari at pinaghaharian, nagsasamantala at 
pinagsasamantalahan -- ay mananatili.  At patuloy 
na hahanapin ng masa ang katarungan hindi sa 
mga sala ng korte, kundi sa mga larangang sila ay 
makapagwawagi.

Haligi ng Estado:  Bitak-bitak na AFP habang 
nilulunod ng korapsyon

“..dapat  igiit at ipaglaban ng 
sambayanan ang mga makabuluhang 
repormang lalagpas sa pagmamantine lamang 
ng kasalukuyang sistema...”

 Hindi pa nakakabawi ang mga biktima ng 
delubyong Sendong (Dis. 15-16) sa Cagayan de Oro,  
Iligan, Dumaguete at iba pang lugar sa Kabisayaan 
(halos dalawang libo ang namatay at libo ang hindi 
pa rin natatagpuan -- o hindi na matatagpuan pa, 
45,000 nawalan ng mga tahanan, at mahigit P1B ang 
kabuuang halaga ng kapinsalaan); pagtotroso at 
pagmimina ang dahilan ng ibayong kapinsalaan ng 
bagyo.

Humambalos na naman ang isa pang 
trahedya: Nagbitakan – mahahaba, malalaki’t 
malalalim na bitak – at nagguhuan ang kalupaan 
(gayong hindi naman lumindol!) sa baranggay 
Pantukan at sityo Napnapan, mga komunidad ng 
minero, sa kabundukan ng Compostela Valley sa 
Davao. Nilamon ng mga bitak ang malaking bahagi 
ng dalawang komunidad: Buu-buong mga bahay 
kasama ang mga naninirahan – lalaki’t babae, 
matanda’t bata. 

Nakapagtala agad ng humigit-kumulang 
na 50 namatay. Hinahanap pa ang maraming 
nilamon ng mga bitak at natabunan ng lupa -- hindi 
na inaasahang masasagip pa nang buhay pagkaraan 
ng ilang araw na pagkakalibing nang buhay.

Bakit hindi magkakaganito ay pinagparti-
parte na ng ilang minahan ang Pantukan: 
Nationwide Development Corporation (1,656 
ektarya); Napnapan Miner Resource and 
Development Corporation (4,912 ektarya); Blue 
Mountain Exploration Mining (1,600 ektarya); Lion 
Share Mining Company (4000 ektarya); Southern 
Horizon (2000 ektarya); at, Russel Mines and 
Minerals Inc. (1,656 ektarya). 

Hindi pa naging sapat na aral ang dose-
dosena nang buhay na nasawi sa minahang 
Diwalwal sa Bundok Diwata sa Compostela Valley 
din -- dahil sa gumuhong tunnel, sumambulat na 
explosives, at natibag na lupa’t putik. Liban pa sa 
madugong kumprontasyon sa pagitan ng pwersa sa 
seguridad ng minahan at ng maliliit na minero sa 
paligid. Kailan tayo matututo?

Marami nang nalunod na mga minero 
sa mga tunnel ng iniwanan nang mga minahan 
sa Benguet. Kamakailan, nalunod ang dalawang 
minero sa isang mining pit na hinukay nila malapit 

sa dalampasigan nang punuin ng tubig na dala ng 
mga alon ang butas – sa Brgy Palanas ng  mayaman-
sa-gintong bayan ng Paracale, sa Daet, Camarines 
Norte. Hulyo ng nakaraang taon, dalawa ring 
minero sa Brgy Labo ng Paracale rin ang natabunan 
naman ng gumuhong tunnel nang umulan habang 
sila ay nasa loob at nagkukutkot ng gold ore.

Nakakahindik ang kasunod na mas malaki 
pang trahedya: Ang lindol na intensity 6.9 na 
tumama sa Kabisayaan na ang pinakamatinding 
dagok ay sa Negros Oriental. Ang mga imahe ng 
grabeng pinsala ay inirekord ng mga film footages. 
(May hiwalay na balita hinggil dito.) Ang lindol, ayon 
sa Philvocs, ay naganap sa  isang blind fault -- sa 
bayan nating maraming mga fault lines kaya laging 
peligroso sa lindol at kapag nangyaring malakas ito 
ay  inaasahang magiging malaki at malawak ang 
impak. 

Salimbayang mga fault line – liban pa sa 
mga blind faults – at salagway ng mga tunnel ng 
minahan at panot na mga bundok: mga grabeng 
kombinasyon para sa siguradong teribleng 
kalamidad at trahedya na  naghihintay lang ng 
malakas na pagyanig at di-mabilang na mga 
aftershocks. Ang Baguio City (1991) ang isang 
kongkretong halimbawa nito.

Nakumpuni na kaya ang tagas sa control 
tunnel ng Makulapnit dam ng Marcopper Mines 
sa Boac, Marinduque? Matatandaang nang mag-
collapse ang Tapian dam ng Marcopper – nalason 
at namatay (biologically dead) ang Boac River dahil 
sa basurang kemikal na tangay ng sumambulat na 
tubig – at wasak ang pangunahing hanapbuhay ng 
nakararami sa lugar: pangingisda. 

Nakumpuni na kaya ang Makulapnit 
dam na mismong inspection tour ng DENR ang 
nakatuklas na tumatagas ang control tunnel nito. 
O mauuwi rin ito sa sisisihan ng mga opisyal at 
ahensya ng gubyerno kung sumambulat na lang 
ang kargang 34 million cubic meters na tubig nito at 
maganap na ang isang malaking delubyo sa Boac 
na magwawasak sa mga pananim at buhay ng halos 
50% o kalahati ng 54,000 populasyon.

Nagbabala na hinggil dito si Miguel 
Magalang, executive director ng Marinduque 

Council for Evironmental Concerns Ang malaking 
alalahanin hinggil dito ni Danilo Quirijero, 
environment and natural resources officer ng 
Marinduque, ay siguradong hindi nagpapatulog 
sa kanya nang mahimbing na katulad ng mga 
residente ng Boac.

 
Mga  hakbang kontra-mina para maiwasan ang 
mga kalamidad at trahedya

UMAPAW ANG IPONAN RIVER sa Cagayan 
de Oro (CDO) City sa bagyong Sendong – dahil 
sa sobrang siltation mula sa mga aktibidad sa 
pagmimina. At nalunod sa baha ang di-iilang 
villages kabilang na ang kulumpon ng mga low-cost 
houses (700 ang namatay at marami pang nawawala 
ang hindi pa natatagpuan) na ipinatayo ni Mayor 
Vicente Emano.. 

Sino ang nagbigay ng pahintulot sa 
operasyon ng hindi bababa sa pitong kompanya 
sa pagmimina sa dalampasigan ng Ilog Iponan 
gayundin sa ilang at kabundukan ng CDO na 
mayaman sa depositong ginto at chromite? Si Mayor 
Vicente Emano.

 Lumabas sa pagsisiyasat na si Emano ang 
nagbigay ng special permits  sa operasyon ng mga 
“small-scale mining.”  Matatawag pa bang small-
scale kung ang gamit ay malalaking makinarya 
sa operasyon? – ito ang malaking tanong sa mga 
residenteng naging biktima ng bagyo. Ang mga 
operasyon ay walang pagpapatibay ng Mines and 
Geosciences Bureau (MGB).

 Hindi rin pinulong ng gubyernong lungsod 
ang City Mining Regulatory Board (CMRB) 
kaugnay ng operasyon, ayon kay Engr. Daniel 
Balderon, hepe ng mine management division ng 
MGB.  Pinapayagan man ng Presidential Decree 
(PD) 1899  ang mga opisyal na tagapagpaganap 
ng syudad o probinsya na magkaloob ng permiso 
(sa maliitang pagmimina), sabi pa ni Balderon, 
iniuutos din nito (PD 1899) sa gubyernong lunsod 
na pulungin muna ang CMRB hinggil dito. 

 Ang MGB sana ang tumatayong 
tagapangulo ng CMRB – binubuo ng lokal na 
punong tagapagpaganap o ng kinatawan nito bilang 
pangalawang tagapangulo, isang kinatawan mula 
sa isang non-government organization (NGO), at tig-
isang kinatawan mula sa maliitan (small-scale) at sa 
malakihan (large-scale) na pagmimina.

 Matigas na sinabi ni Emano na walang 
kahilingang nagmula sa MGB para i-convene ang 
CMRB, bakit hindi ito (MGB) nagreklamo nang 
aprubahan niya ang mga permit, at walang siyang 
alam tungkol sa PD 1899. 

 Kawawa ang mga nasasakupan ng ganito 

Arraignment kay GMA sa kasong electoral sabotage newsdaylife.com

Pagrekober sa isang residenteng nalibing ng buhay sa landslides sa Pantukan, isang komunidad na minahan sa                         remate.ph

Tubo sa Dayuhan
Puntod sa Taumbayan

Sunud-sunod na malalaking kalamidad/trahedya – isa sa mga dahilan ay 
pagmimina

ANG INDUSTRIYA NG PAGMIMINA sa Pilipinas ay batbat ng mga 
isyu ng pagkawasak ng kapaligiran (na sanhi ng malalaking kalamidad 
at grabeng pinsala sa buhay, kabuhayan at ari-arian ng maraming 
mamamayan), ng kaligtasan ng mga minero at mga residente sa 
komunidad-minahan, at ng dislokasyon ng mga katutubong mamamayan.

Editoryal

SANGANDAAN
Tinawag na America’s Pacific 
Century (kabuuang plano 
ng bagong estratehiya ng 
Amerika) ni US Sec. of 
State Hillary Clinton ang 
yugtong ito ng kanilang 
kasaysayan. Kargado nito 
ang Ulat ng White House at 
US Department of Defense 
na pinamatang Sustaining 
Global Leadership Priorities for 
the 21st Century Defense na 
naglilinaw ng prayoridad 
na mga tungkuling militar 
ng Pentagon sa “maritimang 
sangandaan” sa teatro ng 
Asya-Pasipiko. 

Lulutasin sa Pasipiko 
ang pang-ekonomiyang 
krisis ng US. Sasagipin 
sa huling alas na ito  ang 
kapangyarihan bilang 
nag-iisang superpower sa 
daigdig.

Sa nakalipas na ilang taon, hindi 
naglulubay sa pagbulusok ang kapitalista/ 
imperyalistang krisis ng US na pumutok 
bilang isang marahas na ekonomikong 
delubyong nagpatigil sa mga pabrika, 
nagsara ng mga bangko at institusyong 
pinansyal, nagtanggal ng milyun-milyong 
manggagawa sa trabaho at nagpalayas 
sa kanilang mga tahanan at pumawi sa 
paniniwalang hindi magagapi ang American 
Dream.

Pagsalakay at pag-agaw sa yaman ng iba 
ang laging estratehiya ng US sa paglutas ng 
krisis nito.  Nagwaldas siya ng bilyun-bilyong 
dolyar sa pananakop sa Iraq at Afghanistan.  
Pero bigo siyang payapain ang paghihimagsik 
ng lokal na populasyon.  Bigong kunin ang 
kanilang katapatan sa walang-hadlang na 
paghigop ng US sa kanilang reserbang langis. 
Pwersadong itinigil ng US ang digma sa gitna 
ng paglaban ng mamamayang Arabo -- sa 
pagtatakwil sa mga diktador at rehimeng 
suportado ng imperyalismo at paggigiit ng 
sistemang panlipunang tunay na magtataguyod 
ng kapakanan ng mamamayan.

Samantala, ang Pilipinas ay nananatiling 
pinakamasunuring neokolonya ng US sa  
Timogsilangan at sa rehiyong Asya-Pasipiko. 
Nakaangkla sa tratadong militar ng US dito, ang 
Mutual Defense Treaty (MDT) at mga military 
access agreement (VFA, ACSA, at MLSA) ang 
estratehiya sa depensa ng US sa Asia-Pacific, 
habang sa ekonomikong pandarambong 

nama’y umaasa ito sa TransPacific Partnership 
(TPP) at sa Partnership for Growth (PFG) na 
napagtibay na nang nakaraang taon.

Ang China, hawak ang kasaysayan bilang 
pinakamatandang sibilisasyon sa daigdig, 
ang pinakamalaking banta sa dominasyon ng 
US sa mundo at sa rehiyong Asya-Pasipiko 
-- ay patuloy na lumalakas sa ekonomya at sa 
militar.  Bawat hakbang nito’y pagpupundar 
ng katapat na pwersa laban sa US.  Hindi 
lamang mga modernong kasangkapang 
pandagat at panghimpapawid kundi maging 
abanteng paraan sa depensa gamit ang siyensa, 
teknolohiya at cyber space  ang nasa arsenal 
ngayon ng Tsina. Naisin man ng US na baliktarin 
ang tunguhin, nililimitahan na ng krisis nito 
ang pagtatalaga ng higit na malaking pwersa 
at higit-na-magastos na mga kasangkapang 
pandigma sa Asya-Pasipiko. 

Nasa sangandaan sa kasaysayan at 
kapangyarihan ng imperyalismong US ang 
kanyang Asia Pivot/21st Century Defense. 
Binabangungot ito ng mabilis na paglaki at 
paglakas ng China sa ekonomiya at militar 
habang minumulto ng gabundok na niyang 
utang sa mismong karibal at ng malaking fiscal 
deficit. 

Sa kabila ng pabigat na pasaning krisis, 
at salbabidang mga alyado at tagasunod sa 
rehiyon tulad ng Pilipinas, makakasakay ba 
siya sa alon sa pagtugis sa nagising na Dragon 
ng Tubig o malulon ng alon at malibing sa laot 

kasama ng mga bangkay ng mga 
bulag na tagasunod? 

Ang historikal na sangandaang 
ito ng kapangyarihan ng 
imperyalismong US sa larangan 
ng rehiyong Asya-Pasipiko, ay 
naglalagay din sa kanya-kanyang 
pangkasaysayang sangandaan sa 
mga bansang napaiikot sa daliri ng 
Amerika sa mahaba nang panahon 
– tulad ng neokolonyal na Pilipinas. 

Mahigit isang siglo nang ang 
Pilipinas ay saklot ng mga kuko ng 
imperyalistang US.  Habang ang 
iba pang mga bansang kasabay na 
natindig ay lumago ang ekonomya 
at naging panatag ang mamamayan, 
ang sambayanang Pilipino ay 
namalaging pulubi at walang 
kakayanang tumanggi sa dikta ng 
iba.  Agpang dito ang bansag na 
‘sick man of Asia’ -- bilang  husga sa 
naging papel ng imperyalismong 
US sa kasaysayan nito:

Ang demokrasya nito ay 
elitistang demokrasya na ipinataw 

ng US.  Umaaruga sa tunggalian ng mga 
paksyon ng naghaharing uri para manatili ang 
Pilipinas sa perpetwal na pagkakahati-hati.  
Pinananatiling atrasado ang ekonomiya para 
laging lamang ang kapital at mga yaring kalakal 
nito.  Ang neokolonyal na tanikalang nasa 
leeg ng sambayanan ay malagim na sumpang 
pahigpit nang pahigpit sa napakadalas nang 
pagkukumpuni at pag-aayos ng sistema at ng 
mga kumbulsyon at pag-aalsa.

Hindi na maitatago ang alingasaw ng 
nabubulok na sistema sa nagaganap ngayong 
pagkumpuni.  Imposible na itong makabalik 
sa dating paraan ng paghahari.  Bumabangga 
kahit ang kakatiting na reporma sa limitasyong 
likas sa sistema. Ang retoke ay gagawa lamang 
ng mga sampol na ‘pagtutuwid’, kasabay 
ng paghahanda ng graceful exits para sa mga 
inuupakang handang makipagkompromiso sa 
US at sa rehimen.

Kasabay nito’y pagpipistahin ang mga 
dayuhan sa pambansang yamang mineral at 
enerhiya. Sa bilis at lawak ng pagdambong, 
ilang taon lamang at ang Pilipinas ay magiging 
balaho ng malalaking kumunoy at guho na 
palagiang pinarurusahan ng mga dagok ng 
nakamamatay na kalamidad. 

Nasa sangandaan ang elitistang rehimen sa 
Pilipinas, na kinakatawan ng gubyernong PNoy 
ngayon. Kung nais ni PNoy na magpamana sa 
kinabukasan, ito na ang panahon. Habang ang 
kanyang popularidad ay tangkilik ng masa at 
ang suporta nila’y nasa kanyang likod.  Ito ay 

Pananaw at Paninindigan
natatanging sangandaan para sa 
kanya upang kumalas sa tradisyon 
ng mga presidenteng nauna  na 
nangayupapa’t bulag na sumunod 
sa dikta ng imperyalistang US.

Tatanggapin kaya niya ang 
hamon? O mananalaytay ang 
minanang interes ng angkang 
panginoong maylupa’t komprador?

Samantala, sa sangandaang ito 
ng rehimen ng mga naghaharing 
uri, kasabay ding naihahain ang 
sangandaan ng mahigpit na 
pagpapasya para sa taumbayang 
sinasabing tunay na soberano. 
Dapat nang gumuhit nang malinaw 
ang paninindigan ng anakpawis 
sa mga usaping kinakaharap ng 
bayan at ng daigdig, at likumin 
ang pakikipagkaisang-bisig ng 
iba pang uri’t sektor sa lipunang 
nagnanais na iangat ang dignidad 
ng sambayanan at itaguyod ang 
tunay na pambansang kasarinlan 
at soberanya. 

Ngayon kailangan na mas 
pursigidong igiit ang mga 
pagbabagong panlipunang matagal 
nang mithi ng taumbayan. 

 
Ngayong higit lumalantad 

na nang malinaw ang kuko ng 
imperyalistang US sa pagdambong 
at pagsasapanganib sa gera ng 
kanyang neokolonya at kapanalig. 
Ngayon higit kailan man, dapat 
maging bahagi ang kilusang masa 
sa Pilipinas ng makapangyarihang 
agos ng anti-imperyalistang 
pakikibaka ng iba’t-ibang lahi at 
uri  sa buong daigdig. Mahaba na 
ang karanasan ng mamamayan ng 
daigdig sa pagsasamantala, pang-
aapi at panunupil ng imperyalismo 
at sa pag-aalaga ng mga rehimeng 
ang katapatan ay sa US at hindi sa 
sariling mamamayan. 

Napapanday ang matalas na 
mga kalutasan ng kasalukuyang 
mga sangandaan sa bangis ng mga 
tunggaliang siyang  huhubog at 
magpapalitaw ng makatarungang 
sistemang panlipunan para sa 
mga mamamayan sa Pilipinas at sa 
daigdig. K

             gulfnews.com

ANG KILUSAN ay ang opisyal 
na pahayagan ng Kilusan para sa 
Pambansang Demokrasya (KPD).

 1)Ang Kilusan ay nagtataguyod 
ng linya at paninindigang demokratiko 
at anti-imperyalista sa paglalapat nito 
sa pag-aaral at pagsusuri sa mga isyu 
at mga kaganapan na apektado ang 
mga mamamayan sa Pilipinas at sa 
daigdig.   

Sapagkat ang KPD ay kilusan 
ng mga uri’t sektor na bumubuo 
sa nakakaraming mamamayan sa 
lipunan – manggagawa, magsasaka 
at mangingisda; mga maralitang 
urban at rural –  walang regular na 

hanapbuhay, walang trabaho at mga 
nabubuhay sa para-paraan; mga guro 
at estudyante, mga drayber ng dyip at 
bus, ng traysikel, traysikad at maging 
ng kariton sa riles o sa lansangan; 
mga kabataan at kababaihan, at mga 
artistang bayan – na nagmimithi ng 
tunay na pambansang kasarinlan at 
demokrasya, ang Kilusan ay dyaryo 
ng taumbayan.

2) Ang Kilusan, ay obhetibo 
sa pagkalap at pag-aaral ng mga 
kongkretong datos o impormasyon sa 
kalagayan ng lipunan, ng bawat bahagi 
o sektor nito at sa lahat ng aspeto 
ng buhay panlipunan – ekonomya, 
pulitika, militar, kultura at relasyong 
internasyunal. Subalit ang pagsusuri 
at tindig ng Kilusan ay partisano o 
nakapanig sa interes o kapakanan ng 
nakakaraming mamamayang inaapi 
at pinagsasamantalahan. 

Nagtataguyod ang Kilusan 
ng mga pagsusuri sa mga balitang 
apektado ang nakararaming 
taumbayan. Hinihimay ang mga 
patakarang itinataguyod, pinagtitibay, 
at ipinatutupad ng gubyernong 

Kilusan:
Dyaryo Natin Ito

Pilipino at maging ng imperialistang 
US at inilalantad ang tunay na epekto 
ng mga ito sa buhay ng sambayanan.

 3) Ang Kilusan ay daluyan o 
forum sa palitang-karanasan at mga 
aral sa mga pagkilos at  pakikibaka 
ng mga mamamayang nasasaklaw ng 
pagkilos ng mga aktibista at masang 
kasapian ng mga organisasyong 
kabilang sa KPD. 

Kaugnay nito, ang Kilusan  ay 
daluyan o forum para sa palitan 
ng mga pagsisiyasat, pag-aaral at 
pagsusuri sa partikular na kalagayan, 
isyu o suliraning pinakikitunguhan 
ng mga mamamayan sa mga erya o 

lugar (baryo/kumunidad, pabrika at 
iba pang empresa, eskwelahan, bayan/
syudad, probinsya o rehiyon, ).  

Pinag-uugnay at hinahabi ang 
mga ito ng KPD at ng Kilusan sa 
kabuuan/ pambansang panlipunang 
kalagayan at pag-unawa sa umiiral 
na pambansang sitwasyon sa iba’t 
ibang larangan ng pamumuhay ng 
mamamayan – sa pulitika, ekonomya, 
militar at kultura. 

4)  Ang Kilusan ay daluyan para 
sa palihan ng mga ambag na obrang 
pampanitikan, mga dibuho at larawan 
(photos) na sumasalamin sa reyalidad ng 
lipunan at kalagayan ng mamamayan. 
Kabilang sa hinihikayat ng Kilusan 
ay mga obrang pampanitikan na 
pumapawi sa makapal na ulap at 
usok at nagwawasak sa tabing ng 
makabagong obskurantismo, eskapismo 
at iba pang kaisipan at kultura 
na sumusupil sa mamamayan at 
naglalagay sa kanila sa pasibong 
katayuan.

5) Ang Kilusan ay dyaryo natin 
Ito sy inilalathala ng KPD hindi 

lamang para sa sarili kundi higit 
ay para sa taumbayan na pakay ng 
ating pagpukaw, pag-oorganisa at 
pagpapakilos.

Ang mga aktibista at masang 
kasapian ng KPD at ng mga 
organisasyong myembro nito ang 
may pangunahing tungkulin sa 
pagpapasigla ng mga ambag na sulatin 
na tumutukoy sa mga nabanggit sa 
unahan. Ang mga ito ang laman at 
dugo ng Kilusan bilang dyaryo natin.

Sa gitna ng masiglang sistema 
ng koresponsal at mga inisyatiba sa 
kontribusyon ng iba’t ibang klase ng 
sulatin,

 6) Makapagsisilbi ang Kilusan 
(kaakibat ang pana-panahong 
palihan kaugnay ng iba’t ibang 
porma ng pagsusulat) sa pagsasanay 
at pagpapanday ng maraming 
propagandista na hindi tiwalag, sa 
halip ay mahigpit na nakaugnay 
sa pakikibaka ng sambayanang 
pinaglilingkuran.

  
7) Ang paglalabas ng Kilusan  sa 

takdang panahon ay nakasalig, una, sa 
mga ambag na sulatin at, pangalawa, 
ngunit mahalaga, sa napapalitaw na 
pondo para sa pagpapalimbag o pag-
imprenta at upang sa pagdami ng 
napapalimbag na kopya ng bawat labas 
ay paparami din ang mamamayang 
naaabot. 

Ang bawat kopya ng bawat isyu 
ng Kilusan ay katumbas ng unti-unting 
paglaya ng mamamayan. Itaguyod at 
pahalagahan natin ito. Ang Kilusan ay 
pahayagan natin para sa taumbayan. 
Abanteng tagapag-ugnay natin ito sa 
masa ng sambayanan na layon nating 
pukawin, pakilusin at organisahin.K KULANG PA! nagpapatuloy pa ang 

kontes sa pagpapangalan sa pulang 
langgam...

sino ba ako 
talaga? hirap 

nito..., pangala-
nan nyo na 

,ko... !

           linggit..?      kaloylenoy...? 
      pulanggam..?               ka pido..? 
                            pulang nutrino..? 
                          kagatik..? 
              marxyl...?         tik pitik...?   
                                               karleni..? 
  
        pulanggam...?



8 9

Hukumang Bayan
laban sa

Hukumang 
Tiwarik

Ni Lutgardo Paras

(Ang artikulong ito ay una sa serye ng mga artikulo hinggil 
sa sistemang pulitikal sa Pilipinas na ilalathala sa Kilusan. Ito ay 
suplemento sa artikulong Areglado-- )  

Tiwarik na hukumang “Coronarroyo”: 
Monumento sa kawalang katarungan at katibayan 
sa kawalang kaisahan ng mga nasa kapangyarihan   
  

Para saan at para kanino ba 
ang Korte Suprema, sa tuktok ng 
hudikatura?  Ito ang pangunahing 
usapin.

Ang Korte Suprema at buong 
hudikatura ay isa sa mga mayor na 
instrumento ng elitistang paghahari.  
Ang kapangyarihan at tungkulin nito, 
tulad ng sa ehekutibo at lehislatura, 
ay nasa balangkas ng kaisahan 
at preserbasyon ng kaisahan ng 
paghahari sa ibabaw ng sambayanan.

Sumipi tayo sa sinulat ni Dr. Raul 
Pangalangan, The Philippine Judicial 
System (Marso 2001), nang siya ang 
dekano ng UP College of Law:

Sa Pilipinas, ang mga 
kapangyarihan ng gubyerno ay 
pinagsasaluhan at nakapamahagi 
nang pantay-pantay sa tatlong 
pangunahing sangay -- ang 
Ehekutubo, Lehislatibo at 
Judicial. Gayong makikitang 
tatlo sa bilang at magkakahiwalay 
sa identidad, ang tatlong sangay 
ay bumubuo ng isa at di-
mapaghihiwalay na kaisahan—
ang Gubyerno.

Liban sa mga itinatakda ng 
tradisyon at higit kaysa isang 
pamana ng mga nauna, ang pampulitikang 
istruktura ng Pilipinas ay nakabatay sa 
pangangailangang panatilihin ang sistema 
ng checks-and-balances sa pamamaraan 
ng Estado sa pagpapairal ng kapangyarihang 
pampulitika sa  nasasakupang mga mamamayan 
(constituents). Sa gayon, habang ang Lehislatura 
ay gumagawa ng mga batas at ang sangay-
Ehekutibo ay ipinatutupad ang mga ito, ang 
Hudikatura ay nag-iinterpreta sa mga nasabing 
batas at pumipigil sa kalabisan o mga kalabisan 
na maaaring ibunga ng anumang maling 
interpretasyon sa mga ito. 

Malayang salin ng unang 2 parapo 
ng Ikalawang Bahagi  The Philippine 
Judicial System: II. The Judiciary and Judge 

Ang kaisahan ng paghahari, na itinatadhana 
ng Konstitusyon, ang balangkas na iniiralan ng mga 
kapangyarihan at tungkulin ng tatlong pangunahing 
sangay ng Gubyerno. Ibig sabihin -- lahat ng mga 
institusyon ng gubyerno at estado. Gayundin ang 
AFP, na “tagapagtanggol ng sambayanan at Estado” 
at PNP, na “tagapagpatupad ng mga batas” para sa 
pangangalaga ng “kapayapaan at kaayusan”.  

Sa praktikal na pag-iral, ang sistemang 
pulitikal sa Pilipinas ay kaisahan, alyansa o 
koalisyon ng iba’t ibang paksyon at/o partidong 
pulitikal ng mga naghaharing uri na pare-parehong 
nakikinabang, ngunit di-pantay-pantay ang 
pakinabang. Kaya walang humpay ang tunggalian 
at maniobrahan sa kapangyarihan ng mga paksyon. 

Gayunma’y nahahadlangan ang tunggalian 
ng pinakamakapangyarihang paksyon at ng 
kaisahan nilang pangalagaan at ipagtanggol ang 

pinagkakaisahang sistema ng paghahari.

Subalit sa pangkasaysayang pag-unlad at 
kasalukuyang sirkunstansya ng bansa at ng mga lokal 
na naghahari, ang imperyalistang US ang tutuong 
kapangyarihang nakakubabaw sa neokolonya nitong 
Pilipinas. (Basahin sa Areglado?).

Sa obserbadong pag-iral ng sistemang pulitikal, 
itinatadhana rin ng Konstitusyon na ang mga 
opisyal na may tuwirang mandato (inihalal) ng 
taumbayan ang “makapangyarihan”.  Ang Pangulo 
ang pinakamataas at pinakamakapangyarihang 
opisyal sa lahat. Hindi lamang siya pinuno ng 
sangay Ehekutibo, siya ang ulo ng estado at 
gubyerno. Commander-in-chief siya ng AFP gayundin 
ng PNP.  May kapangyarihang magsuspinde ng writ 
of habeas corpus, at magpairal ng state of emergency 
at magdeklara ng Batas Militar. (Sumangguni sa 
Konstitusyon ng Pilipinas para sa iba pang kapangyarihan 
ng presidente.)

Sa madaling sabi, ang Pangulo ng bansa 
ang kumakatawan at nagtitiyak sa kaisahan ng 
paghahari.  Para epektibong magampanan ito ng 
Pangulo, kailangan niyang kunin ang kooperasyon 
-- una, ng sangay-lehislatibo, at pangalawa, ng Korte 
Suprema sa tuktok ng sangay ng hudikatura. 

Ang Kongreso o sangay Lehislatibo (House of 
Represenatives at Senado) at sa gayon ang Senate 
President at Speaker of the House ang tunay na 
sunod na makapangyarihan. Bukod sa regular na 
tungkulin at kapangyarihan nito sa paggawa ng 

mga batas, tungkulin at kapangyarihan nitong 
imbestigahan at kumpirmahan lahat ng tungkulin 
at kapangyarihan ng pangulo ng bansa at ng lahat 
ng opisyal ng gubyerno, Korte Suprema , ng AFP at 
PNP. Kapangyarihan nito samakatuwid na i-check 
ang mga pang-aabuso sa kapangyarihan o hindi 
paggampan sa tungkulin ng nabanggit na mga 
opisyal. 

Kapangyarihan ng Kongreso na organisahin 
ang sarili at magpataw ng disiplina hanggang 
magpatalsik ng konggresista o senador.  Bukod dito, 
ang Kongreso ay may solong  kapangyarihang mag-
impeach o magpatalsik ng presidente, bise-presidente, 
punong mahistrado at mga mahistrado ng Korte 
Suprema, Ombudsman at mga pinuno at komisyuner 
ng COMELEC, Civil Service Commission (CsC) at 
Commission on Audit (CoA). 

  At pakay ngayon ng impeachment si Chief 
Justice Renato Corona sa mga dahilang ito rin ang 
may kagagawan. Inaabuso ng Korte Suprema (KS) sa 
ilalim ni Corona ang kapangyarihang mag-interpreta 
ng mga batas upang maiwasan o masuheto ang 
mga kalabisan na maaaring magmula sa maling 
interpretasyon sa mga ito. Sa halip. ang KS mismo 
ang bumabaluktot sa interpretasyon ng mga batas. 

Ang buod ng mga kasalanan at krimen ni Corona 
at mga kasapakat na dominante sa KS ay ang hindi 

pagtataguyod sa kaisahan ng 
buong paghahari. Bistado silang 
tagapagtanggol at sangtwaryo ni 
Gloria Macapagal Arroyo (GMA) 
at mga kapaksyon na sumalaula 
sa sistema ng paghahari. 

Monumento sa kawalang 
katarungan ang hukumang 
“Coronarryo” sa puntong 
hadlang ito sa hangad na 
katarungan ng taumbayan 
sa mga krimen sa kanila ng 
rehimeng GMA. 

Pinapanagot ngayon ng 
administrasyong Noynoy 
Aquino (PNoy) sa impeachment 
court si Corona. Hindi sa layunin 
ng katarungan para sambayanan 
kundi bilang sagabal na (Corona) 
sa layunin (nito at ng US) na 
aregluhin ang paghaharing 
pininsala ng nagdaang rehimen. 

Sa dulo ng pagtugis 
kay GMA at mga kasapakat, 
kinumpirma nina Corona na sila 
ang “huling alas” o nalalabing 
“joker” ni GMA pagka-resign ni 
Merceditas Gutierrez (Abril 29, 
2011, bago pa man siya litisin sa 
Senado. 

Nagmadaling dinesisyunan 
ng hukumang “Coronarroyo” 

(Nob.15, 2011) ang petisyon ng mag-asawang Arroyo 
para sa Temporary Restraining Order (TRO) sa hold 
departure order (HDO) sa mag-asawa na inilabas ni 
Secretary Leila de Lima ng Department of Justice 
(DOJ). 

Walang dudang ang petisyon ni GMA sa 
“pagpapagamot” sa labas ng bansa ay para  takasan 
ang mga kasong electoral sabotage, plunder at iba pa na 
isasampa sa korte laban sa kanya.  Ang pagmamadali 
ng kasapakat niyang si Corona at mga kasama sa KS 
na ilabas ang TRO ay upang unahan ang pagsasampa 
ng mga kaso sa korte at ang pag-isyu ng warrant of 
arrest kay GMA.  

Inabuso ng hukumang “Coronarroyo” ang 
kapangyarihan nito sa binaluktot na tuntunin sa 
TRO. 

Nagtakda ang Korte Suprema ng tatlong 
kondisyon na dapat tugunan bago maging epektibo 
ang TRO. Bago pa man matugunan ang mga 
kondisyon ay nasa airport na si GMA, handa nang 
umalis, ilang oras makaraang ilabas ng Korte ang 
TRO. Hindi tinanggap ni De Lima ang legalidad ng 
TRO sapagkat hindi pa natugunan ni Arroyo ang 
mga kondisyong itinakda ng Korte. Nakakagulat 
na ipinahayag ng tagapagsalita ni Corona na si 
Midas Marquez, sa kauna-unahang pagkakataon sa 
kasaysayan ng legal jurisprudence, na ‘ang TRO 
ay epektibo na kahit hindi pa natutugunan ang 
mga itinakdang kondisyon.’”

Sundan sa Pahina  9

Malayang salin ng bahagi ng: The 
loyalty of Chief Justice Corona, ni Rodel Rodis, 
PDI, Disyembre 15, 2011 

Ang minadaling tiwarik na TRO ay hamon 
ng away ng paksyong Arroyo sa rehimeng PNoy.  
Kailangan nang kumilos ng Malakanyang para 
mapatalsik si Corona. Malinaw ang pahiwatig dito 
ni PNoy nang magtalumpati sa harap mismo ni 
Corona, mga hukom, abugado, mga konggresista 
at ilan pang matataas na opisyal ng gubyerno sa 
Criminal Justice Summit (Dis.5, 2011): 

Pansinin po ninyo: Nang maglabas 
ng TRO ang Korte Suprema, may kaakibat 
itong mga kondisyon. Subalit hindi nagtagal, 
sila mismo ang umaming hindi naman pala 
kailangang tuparin ang mga alituntuning ito. 
Aba, e naglagay ka pa ng patakaran; wala ka 
naman palang balak na masunod ito. Lahat na 
ng proseso ay sinusunod natin, ngunit sa kabila 
nito, tayo pa daw ngayon ang naghahanap ng 
away. Sino ba naman ang hindi magdududa sa 
tunay nilang hangarin?

 Sa paraang itinatadhana ng Konstitusyon dapat 
gawin ang pagpapatalsik kay Corona. Dagdag-
gulo sa nasalaula nang sistema ng paghahari kung 
dadaanin sa extra-constitutional na paraan ang pag-
aalis kay Corona. 

Impeachment na lamang ang konstitusyunal na 
paraan, kakumbina 
ang karaniwang 
a r e g l u h a n 
sa pagitan 
ng mga nasa 
k a p a n g ya r i h a n , 
para alisin si 
Corona sa puwesto.  

I n a t a s a n 
ni PNoy ang 
mga kapartido’t 
kaalyado sa 
Kongreso na 
simulan na ang 
impeachment kay 
Corona. Mabilisang 
tinapos sa loob ng 
isang araw (Dis.2, 
2011) ang walong 
(8) artikulo ng 
impeachment -- 
kahit imposibleng 
nabasa ng 
nakakarami sa 
lumagda -- ang resolusyon ay isinampa sa Senado 
(Dis.14). 

Impeachment sa “punong mahistrado”: Muling 
pagsubok sa konstitusyunal na paraan sa paglutas 
ng mga tunggalian sa kapangyarihan  

Sa ikalawang pagkakataon sa pulitikal na 
kasaysayan ng Pilipinas, umabot sa antas ng Senado 
ang proseso ng impeachment. Ngunit magkaiba ang 
mga sirkunstansyang kinalagyan ng impeachment. 
Una, ang impeachment kay “Erap” Estrada na bumitin 
at dumulo sa Edsa 2.   Pangalawa, ang kasalukuyang 
lumalawig na paglilitis dahil sa pagmamatigas ni 
Corona.

 Nagsisimula ang proseso ng impeachment, 
ayon sa Konstitusyon, sa Kamara (House of 
Representatives) sa solong kapangyarihan nito 
na tagapagsimula (initiator) ng proseso laban sa 
sinuman sa 31 impeachable na mga opisyal. Na-impeach 
na ang target na opisyal kapag napagpasyahang ang 
resolusyon ay sapat sa porma at nilalaman (sufficient 
in form and substance), at inaprubaha’t nilagdaan ng 
di-kukulangin sa sangkatlo (1/3) o 95 ng kabuuang 
bilang (286 ngayon) ng mga konggresista.  

Saka isasampa sa Senado ang resolusyon (mga 
artikulo ng impeachment) para aksyunan nito. Senado 
ang may solong  kapangyarihang umakto bilang 
impeachment court na maglilitis at magpapasya kung 
may sala o wala ang na-impeach na opisyal. 

Kung Pangulo ng bansa ang pakay ng 
impeachment, ang tatayong presiding officer ng 
impeachment court ay ang Punong Mahistrado ng 
Korte Suprema katuwang ang Presidente ng Senado. 

Pero hindi kasali sa pagboto ang Punong Mahistrado.

Para ma-convict o maparusahan ang sangkot 
na opisyal, di-bababa sa 2/3 o 16 na senador (23 ang 
bilang ng senador ngayon) ang dapat makuhang 
boto. Ang parusa ay dalawa 
lamang: Pinakamagaan 
ang babala (censure or 
reprimand). Pinakamabigat 
ang pagtatanggal  sa 
pwesto at permanenteng 
hindi na makagagampan 
ng tungkulin sa gubyerno.

Pulitikal na proseso 
ang impeachment pero 
nililimitahan ito ng 
mga batas, mga legal na 
depinisyon at kumbensyon 
at sala-salabat na 
maraming teknikalidad 
ng batas at ng proseso 
ng korte. Ang ganitong 
kondisyon ay sa layuning 
proteksyunan hindi 
lamang ang integridad ng 
target na opisyal kundi 
ng opisina o institusyong 
pinanunungkulan niya, 
at ng buong estado at 
gubyerno kung ang 
nakasalang ay ang Pangulo ng bansa. 

Bukod sa Kamara lamang ang may 
kapangyarihan dito at sa limitasyon ng mga batas at 
iba pa, ang mga krimeng nagawa ng opisyal ay dapat 

impeachable offense.   
Ang krimen ay 
nangangahulugan 
ng alinman o ilan sa 
sumusunod:  

1. S a d y a 
o intensiyonal 
na paglabag sa 
K o n s t i t u s y o n 
(Culpable violation 
of the constitution) 

2. Pagtataksil 
sa bansa o treason 

3. Bribery o 
pagtanggap ng 
suhol (salapi o 
anumang pabuya): 
Direct bribery o 
pagtanggap ng 
suhol o pabuya 
o gantimpala 
(kapalit ng salapi) 

sa pagsagawa ng krimen na kaugnay sa 
kanyang posisyon o tungkulin o para hindi 
gampanan ang kanyang tungkulin. Di-
tuwirang suhol o pagtanggap ng pabuya 
dahil sa posisyon niya sa kapangyarihan.

4. Katiwalian at 
Korapsyon (Graft and 
Corruption): Lahat ng kaso 
na saklaw ng Anti-graft and 
Corrupt Practices law o RA 
3019

5. Iba pang 
mabibigat na krimen (high 
crimes). Ang mga papasok 
sa kategoryang ito ay mga 
krimen na may mabigat 
na epekto sa sistema at 
kaayusan ng gubyerno. 
Ang krimen ay dapat na 
malinaw na ipinagbabawal 
ng mga batas sa Pilipinas. 

6. Pagkakanulo sa tiwala ng bayan 
(Betrayal of public trust). Anumang paglabag 
sa sinumpaang tungkulin na nangahulugan 
sa pagkawala ng suporta ng publiko bunga 
ng hindi pagtupad sa tungkulin (negligence) 
o pagiging pabaya at tamad (inefficiency) 
kahit pa ang paglabag ay walang katumbas 
na krimen. 

Sa mga kondisyong ito at mga kalakip na mga 
teknikalidad ng batas at mga tuntunin sa paglilitis ay 
makikitang masalimuot at hindi madali ang proseso 
ng impeachment.  Gayung pulitikal na proseso ang 
impeachment trial at pantulong lamang ang proseso sa 

mga regular na korte, may malaking silbi ang husay 
at karanasan sa paglilitis ng mga abugado kabilang 
ang mga abugadong konggresista at senador. 

Dahil wala silang isinasaalang-alang sa 
pulitika at halatang wala ring 
ganitong konsiderasyon si Corona, 
nasasamantala at inaabuso ng mga 
abugado ni Corona (halimbawa’y 
si Cuevas) ang husay at karanasan 
nila sa paglilitis. Ang kanilang mga 
taktika ay barahan at kwestyunin 
ang pagsasakdal. 

Iniatras na ng prosekyusyon 
ang lima (5) sa orihinal na walong 
(8) artikulo ng impeachment.  
Pinanatili ang tatlong kaso na sa 
kabuuan ay tumatalakay sa betrayal 
of public trust at culpable violation 
of the Constitution.  Nilalaman 
nito ang kabiguan ni Corona na  
matapat na iulat ang kanyang 
Statement of Assets Liablities and 
Net Wortn (SALN), pagkakamal ng 
hindi maipaliwanag na yaman, at 
pagpanig at pagbibigay pabor sa 
dating rehimeng GMA sa kanyang 
mga desisyon.

Nakasakay sa teknikalidad 
ng batas ang depensa niya.  Naghahamon ang 
kanyang mga kapanalig na ilathala rin ng kanyang 
mga kalaban pati na ng mga hukom na senador 
ang kanilang SALN, na nagdidiing sila ay hindi 
magkakaiba; na ang pag-alinsunod sa tuntunin ng 
batas ay pare-pareho nilang nilalabag.

Tampok sa paglilitis ang mabigat na 
konsiderasyong pulitikal ng Senado na hindi 
hayagang banggain ang Korte Suprema. 
Sinasamantala ito ni Corona na pagwasiwas 
ng “judicial privilege” .  Kinokontrol niya ang 
pagtestigo ng mga tauhan ng KS na napakahalaga sa 
prosekusyon sa mga pagdinig. 

Walang balak si Corona na iharap ang sarili 
sa impeachment court.  Sa halip, desperadong 
inilaladlad niya ang sarili sa publiko. Walang-kurap 
na pagsisinungaling ang sagot sa mga akusasyon.  
Nagkakalat ng intriga upang atakihin ang mga 
“kalaban” niya, kabilang ang PS Bank, si Mahistrado 
Antonio Carpio, sina Ana Basa at Sister Flory Basa, 
pinsan at tiya ni Cristina Corona, atbp. Sa proseso’y 
umaani si Corona ng mga bagong kalaban at ibayong 
galit ng mamamayan.

Makaraang magdalawang-isip dahil sa 
pagbabawal at paghihigpit ng batas sa deposito sa 
mga bangko sa Pilipinas, nagdesisyon ang Senado 
na tanggaping ebidensya ang mga rekord sa bangko, 
kabilang ang dollar accounts, ni Corona. Hindi ito 
pagguguhit ng linya ng labanan sa pagitan ng Korte 
Suprema at ng Senado.  Babala ito kay Corona sa 
kanyang pagmamatigas at presyur na naghahanda 
ng maniobra sa kompromiso.

Ilang linggo 
pa at matatapos na 
ang prosesong itong 
higit na naglinaw 
sa mamamayan 
sa operasyon ng 
elitistang sistemang 
pabigat nang pabigat 
na pasanin sa 
kanilang araw-araw 
na buhay.  Sa ibang 
hindi pa sinasawaan sa 
pagdinig, ang apat-na-
araw na lingguhang 
paglilitis ay hindi 
na nakakatuwa.  

Nakakagalit na ito.

Sa malao’t 
madali’y magpapasya ang mamamayan, hindi para 
sa panig ni PNoy at lalong hindi para kay Corona.  
Magpapasya ang mamamayan, sa kanilang sarili 
at para sa kanilang sarili. Sa Hukumang Bayan, 
magpapasya ang taumbayang lumaya sa tiwali’t 
baluktot na paghahari, kamtin ang ipinagkakait 
sa kanilang katarungan, at tamasahin ang tunay 
na kasarinlan at demokrasya bunga ng paghawak 
at paggamit nila ng soberanyang sila ang tunay 
na dapat na mag-angkin laban sa dikta ng iilang 
naghahari at dayuhang nakakubabaw dito. K   

HUKUMANG TIWARIK

Lupang Pangako 
Mindanao

Inaangkin ng ‘Kano
Ni Rodelio Faustino

Ang Kanyang Yaman…

Inaani sa Mindanao ang 100% produksyon 
ng rubber sa Pilipinas, 90% ng cacao, higit 
50% ng niyog, 9% ng pinya,at mataas ding 
porsyento ng saging, kape at mais.  Inaani 
rin dito ang hindi karaniwang mga prutas 

gaya ng pomelo, mangosteen at durian. 

Taglay ng Mindanao ang mayamang 
deposito ng mineral:  lead, zinc, ore, iron, copper, 
chromite, magnetite , gold.  Kinakatawan ng 
produksyon ng ginto sa Mindanao ang 50% ng 
pambansang reserba.   Maliban sa metaliko, may 
konsentrasyon din dito ng marble, salt, sand, gravel, 
silica, clay at limestone.

Ang matabang lupa ng Mindanao ay 
matagal nang pinatunayan ng pamumuhunan dito 
ng mga multinasyunal na kapital gaya ng Dole 
Philippines at Del Monte Corporation.  Ang isda sa 
karagatan nito ang isa sa itinuturing na masagana at 
malayo pa sa pagkasaid. 

Sa pagkaubos na ng yaman ng Luzon 
at Visayas, iniaalok ng pamahalaan ang yaman 
ng Mindanao na siyang  pinagtutuunan ng 
malaking bilang ng dayuhang  mamumuhunan.   
Masasamantala  rin ng negosyo ang murang lakas 
paggawa ng Mindanao sa agrikultura, manupaktura 
at industriya.  

Isang kable na “unclassified/for official use 
only” na nagmula sa 
US Embassy sa Manila, 
na ibinunyag ng 
Wikileaks at inilathala 
ng isang journalist sa 
Singapore ang nagsabi  
“na ang Pilipinas 
ay may hindi pa 
nagagamit na mineral 
sa Mindanao na aabot 
sa US$840B hanggang 
US$1 Trilyon” (2006).

Inilahad ni 
Dr. Ed Tadem sa 
Development and 
Distress in Mindanao: 
A Political Economy 
Overview  (2010 ):  

“Ang estratehiya ng 
pagpapaunlad sa Mindanao ay 
pangunahing pinaaandar ng layunin ng estado 
na isanib ang ekonomiya nito sa pambansang 
ekonomiya.  Ang pokus ay nasa malawakang 
paglalatag ng impraistruktura upang akitin ang 
pamumuhunan para sa export-led at market-driven 
growth industries.  Ang pakay ay lalo pang buksan 
ang likas yaman ng Mindanao sa eksploytasyon 
at ekstraksyon na pangunahing nasa kamay ng 
pribadong sektor” (tuwirang salin mula sa English). 

Ganito ang balangkas ng Mindanao 
Strategic Development Framework (MSDF), 2010-2020 
na inilathala ng National Economic Development 
Authority (NEDA):  Ang hamon sa pagpapaunlad 
ay ang  “pagkalap (harnessing) ng buong potensyal 
sa yaman ng Mindanao na magtutulak sa pang-
ekonomikong pag-unlad nito -- ibig sabihin, 
ang paglikha ng programa para paunlarin 
ang produksyong agrikultural;  paghikayat ng 
pamumuhunan sa iba’t-ibang  pang-ekonomiyang 
aktibidad kabilang ang pagmimina, turismo at ICT 
(Information and Communication Technology)”- 
MSDF, p8.

Public-private partnership (PPP) ang paraan 
ng paglalarga ng mga proyekto ng pamahalaang 
Aquino.  Samakatwid, karamihan ng mga proyekto 
sa impraistruktura ay ioopereyt ng mga dayuhang 
kompanya na malaking pinaggagalingan ng pondo 
at maisasapubliko lamang matapos pagtubuan ang 
mga ito.

Pagmimina ang inaasahang magiging 
mahalagang tagapagtulak ng pag-unlad na ito. 
Dayuhang kompanya na karamihan ay Amerkano, 
Canadian o Australyano ang nakakuha na ng 
kontrata dito.  

Sa kable ding ibinunyag ng Wikileaks 
(US Embassy, Pebrero 2006):  “ang interes (sa 
pagmimina) ay higit na sumaklaw mula Disyembre 
2004 nang pagtibayin ng Korte Suprema ang Mining 
Act.  Ang mga kompanya na 100% dayuhan ay 
maaari nang itulak ang malakihang eksplorasyon 
at pagpapaunlad ng mineral, gas at langis.  Sing-

aga ng 2006, may 23 nang proyekto ng pagmimina 
sa buong bansa”.  Pinakamarami dito ay nasa 
Mindanao.

Tatabo nang husto sa tubo ang mga 
dayuhan at lokal na mamumuhunan sa Mindanao. 
Kapalit nito ay ang pagkapinsala ng likas yaman, 
mga kalamidad at delubyo.  Halimbawa, ang 
pinakahuling baha sa Cagayan de Oro City 
(Disyembre 2011) ay epekto ng pagkasira ng 2,000 
ektaryang. Upper Pulangi Watershed na naging 
plantasyon ng Del Monte, kompanyang Amerkano.  
Ang Kanyang Estratehikong Posisyon….

Kabilang ang kapuluan ng Sulu, ang Mindanao 
ay 10.2 milyong 
ektarya o 1/3 
ng kalupaan ng 
Pilipinas.  Nasa 21 
M ang populasyon 
(2007), 18.5% 
dito ang Moro, 
8.9% ang Lumad 
(katutubong hindi 
Moro) at 72.5% ang 
nagmula sa settlers 
na nanirahan 
na sa Mindanao 
mula pa nuong 
unang bahagi ng 
nakaraang siglo .  
Mayruon itong 28 
probinsya at siyam 
na chartered cities sa 
anim na rehiyon, 
kabilang ang 

Autonumous Region of 
Muslim Mindanao .  

Sa thesis na sinulat ni Sheldon Simon, 
political analyst ng Arizona University: The New 
Security Environment – Implications for American 
Security in the Asia Pacific Region (Abril 2011), 
ibinunyag niya na sa limang taong plano ng 
Philippine-US Mutual Defense Board (2002): ang US 
ay magbibigay ng pagsasanay kontra-insureksyon 
at mga kasangkapan (sa AFP), kabilang ang 
pagtatatag ng mga base.  Ang kasunduan ay 
tumagal at nagpatuloy pa sa dekadang ito.”.

Sa bisa ng kasunduan, ipinakat ng  Balikatan 
02-01 Operation Enduring 
Freedom- Philippines  ang 
unang pangkat ng mga 
sundalong Kano sa 
Mindanao.  Makalipas 
ang 10 taon,  600 na 
ang tropang Kano ang  
minamantine sa isla.  
Nakapusisyon ang 
Joint-Special Operation 
Task Force-Philippines 
(JSOTF)  sa Zamboanga 
City.  Nasa Jolo, 
Sulu naman ang US 
Special Forces’ Forward 
Operating Base.  May ulat na nagbubuo 
ang US Special Forces ng portipikadong 
posisyon sa mga kampo ng Philippine Army 
at tumutulong sa lokal na pwersa sa paniktik, 
panggabing kilos at humanitarian operations sa 
lugar na kontrolado ng Abu Sayaff Group (ASG).

Ayon  pa kay Simon:  “Ang tropang 
Amerkano sa Mindanao ay nakapusisyon malapit 
sa Makassar Strait sa timog-kanluran ng South 
China Sea….  sa estratehikong maritime chokepoints 
at magagamit na lunsaran sa anumang posibleng 
aksyong militar (ng US) sa rehiyon .”  

Mahalaga ang Mindanao sa diin ngayon ng 
US  sa Asya-Pasipiko.  Sa pahayag ni Pres. Barack 

Obama sa Australian Parliament (Nob. 17,2011):  
"Habang tinatapos  natin ang mga digmaan  (Iraq at 
Afghanistan), inatasan ko ang aking national security 
team na gawing unang prayoridad ang misyon sa 
Asya-Pasipiko”.

 
 Pagpigil sa paglakas ng China ang diin 
ng estratehiya.  Hahadlangan nito ang paglawak 
ng impluwensya ng China at patitibayin muli 
ang posisyon dito ng US sa ekonomiya at militar.  
Magdideploy ang US ng 2,500 tropa sa Australia, 
ang bagong junior partner nito sa Pasipiko. 

Sa bisa ng pagpapasaklaw ng 60 taon nang 
US-RP Mutual Defense Treaty, ipinahayag ni Sec.  
Albert del Rosario na “Mas maraming pagsasanay, 
mas maraming tropang Amerikano na madalas na 
umiikot sa buong kapuluan..”  (Enero 27, 2012)

Tapos na ang usapin ng US at neokolonya 
nitong Pilipinas.  Nabuo na ang mga legal at 
pulitikal na kasunduang kailangan upang ang 
Pilipinas ay maging epektibong  lunsaran ng 
maniobrang militar ng US  at maipapangako ang 
estratehikong posisyon ng Mindanao para dito.

Ang “Kapayapaan”…. 
Ang usapang pangkapayapaan sa pagitan ng 
Government of the Republic of the Philippines 
(GRP)  at ng Moro Islamic Liberation Front (MILF) 
na nagsimula nuong Enero 7, 1997 ay inantala ng 
tatlong mga digmaan.  Apat na rehimen na ang 
dinaanan ng negosasyong ito.

Mula 1997,  nagpakita na ng interes ng US 
para sa  kapayapaan ng Mindanao.  Sa pahayag ng 
US Institute of Peace (USIP),  ang nagpapatuloy na 
kaguluhan sa Mindanao ay maaari lamang malutas 
sa pamamagitan ng “political settlement”.

Ang USIP ay ang institusyon na inatasan 
ng US State Department na gumawa ng apat na 
taong proyekto para  mapabilis ang pagbubuo ng 
kasunduang pangkapayapaan ng GRP at MILF.  
Ang plano ay pinondohan ng US$30M na isiningit 
nina Sen. Ted Stevens at Daniel Inouye sa First 
Iraq War Supplemental Appropriations 2003 (USIP  
Report 202: Eugene Martin and Astrid S. Tuminez, Feb. 
2008).

Pinakitunguhan ng USIP ang tatlong 
mahahalagang larangan ng 
“pampulitikang kalutasan” 
ng digmaan sa Mindanao: 
“paglutas sa usapin ng 
katutubong lupain (ancestral 
domain)”, “pagbubuo ng 
mga tagapagtaguyod ng 
kapayapaan” sa pamamagitan 
ng pagpopondo sa kilusang 
magdadala nito, at 
“pagsasaayos ng mga isyu at 
relasyon sa pagitan ng mga 
Moro”.

Iniulat ng charge d affairs 
ng US Embassy Leslie A. Bassett 
sa kanyang kumpidensyal 

na kable para sa Washington (Pebrero 26, 2010, 
Wikileaks): “hiniling ng mga rebel negotiators  (ng 
MILF) ang mas malalim at mas direktang papel 
ng US sa negosasyong pangkapayapaan sa 
pamamagitan ng ‘parallell dialogue’ sa pagitan (ng 
US) at mga rebelde” (September 18, 2011 Raissa 
Robles blog).

Sa nakalipas na mga taon, nagbuhos ang 
US ng mahigit US$912M  tulong pangkaunlaran sa 
Mindanao sa pamamagitan ng  USAID na kalaunan 
ay idinaan sa  Bangsamoro Development Authority, 

Tensyon sa Gulpo
Ni Rodelio Faustino

Pinatay si Roshan, eksperto 
sa chemistry at direktor ng  Natanz 
Uranium Enrichment Facility sa  
Central Iran ng dalawang taong sakay 
ng motorsiklo na nagkabit ng bomba 
sa kanyang kotse.  Dalawa pa ang 
nasugatan sa pagsabog.

Ikaapat na si Roshan sa mga 
scientists ng Iran na pinatay sa 
nakaraang dalawang taon.  Tatlo pang 
ekspertong sangkot sa kontrobersyal 
na programang nukleyar ng bansa 
ang pinaslang:  Prof. Masaud Ali 
Mohammadi (Enero 12, 2010), 
Majid Shahriari ng Atomic Energy 
Organization of Iran (November 2010), 
at Darioush Rezaeinejad na isa ring 
ekspertong sangkot sa programang 
nukleyar (July 2011). 

Paulit-ulit na ibinibintang ni 
Iranian Pres. Almadinejad ang mga 
insidenteng ito ng pamamaslang sa 
US at Israel.  Itinatanggi naman ito ng 
mga bansang nabanggit.

Inilathala ng Le Figaro, 
pahayagang Pranses, na nagsasanay 
ang Mossad ng mga rebeldeng Iranian 
sa Kurdistan upang magsagawa ng 
pambobomba sa Iran at destabilisahin 
ang sitwasyon sa bansa.  

Mapanghating usapin sa daigdig 
ang nuclear program ng Iran.  Madiin 
ang bintang ng US at Europe na 
lumilikha ang Iran ng sandatang 
nukleyar.  Itinatanggi  ito ng huli, at 
idinahilang ang programa ay para 
lumikha ng elektrisidad at tugunan 
ang maraming pangangailangan at 
upang hindi masaid ang langis na 
nilalayong ibenta sa labas ng bansa.

Kinontra ito ng United Nations.  
Ayon sa ebidensya ng International 
Atomic Energy Agency,  may 

TEHRAN, IRAN --  Nagbanta 
ang Iran na sasarhan ang Strait of 
Hormuz, isang mahalagang ruta 
sa kalakalan ng langis sa Persian 
Gulf,  makaraang paslangin ng 
Mossad, serbisyong paniktik ng 
Israel, ang 32-anyos na nuclear 
scientist na si Professor Mostafa 
Ahmadi Roshan, Enero 11. 2011.

“mapagkakatiwalaang” batayan 
na ang Iran “ay nagpapaunlad ng 
kasangkapang nukleyar”.  Nakasaad 
diumano ito sa mga dokumentong 
hawak nila na ang Iran ay “nananaliksik, 
nagpapasaklaw at sumusubok”  ng 
iba’t-ibang teknolohiya sa paglikha ng 
sandatang nukleyar”.  

Kaugnay nito, humakbang na 
ang US at mga bansa sa Europe upang 
ihiwalay ang Iran sa pandaigdigang 
sistemang pinansyal.  Gagawa sila ng 
koordinadong panggigipit sa central 
bank at mga bangkong komersyal ng 
Iran (Nobyembre 22, 2011).  Gagawa 
pa ang US ng dagdag na paghihigpit 
sa mga kompanyang kaugnay 
ng nuclear industry ng Iran at sa 
industriya ng langis at petrochemical 
nito.  Lulumpuhin nila ang Iran sa 
pamamagitan ng pagkakait dito ng 
kakayahang magrepina ng gasolina at 

Stop Online Piracy Act

SOPA sa US Congress,
Hinadlangan ng Protesta
At Protect Intelectual Property Act (PIPA)

Hinadlangan ng malawak na protesta ng  online users at websites 
sa daigdig ang pagtalakay upang pagtibayin ang Stop Online 
Piracy Act (SOPA) sa US Congress  (Enero 18).  Pinangunahan ng 
online encyclopedia na Wikipedia at halos 7,500 websites ang 24-oras 
na black-out  sa internet.

mamuhunan sa petrolyo.

Nagpahayag kasabay nito si  Vice-
Admiral Kevin J. Cosgriff,  kumander 
ng US 5th Fleet, na nakabase sa Bahrain 
na hahadlangan  ng US ang anumang 
pagtatangka ng Iran na isara ang 
Strait of Hormuz.  Kamakailan, 100 
eroplanong pandigma ng Israel ang 
nagsanay kasama ang Greece para sa 
long distance na pag-atake sa Iran at 
humihingi ng suportang armas sa US 
para sa pagsalakay. Matigas din ang 
posisyon ng mga bansang Arabong 
kaalyado ng US na  maaapektuhan ng 
pagsasara.  Patuloy namang suportado 
ang Iran ng Russia at China mula nang 
pumutok ang krisis na ito. 

“Mataas ang posibilidad ng 
pagputok ng karahasan” ayon 
kay Victor Kotzev, political analyst 
na nakabase sa Israel. “Lalo at 

nagsasagawa ng probokasyon ang US, 
ang tensyon ay araw-araw na umiinit 
at tumataas,” dagdag pa niya.

Binabagabag rin ng internal na 
sigalot ang Iran.  Malaganap ang 
demonstrasyon ng mamamayan na 
humihiling ng pagpapasaklaw sa 
demokrasya.  Sinasamantala ito  ng 
US na nagsisikap na impluwensyahan 
ang mga kilusang ito. Ipinasa sa US 
Congress ang Iran Freedom and Support 
Act (2006) na nagtalaga ng US$10 M 
para sa mga grupong lumalaban sa 
pamahalaang Iranian.  

Iuulat ng ABC News (2007) na 
naglaan si US Pres, George Bush ng 
US$400M para sa  CIA (US Central 
Intelligence Agency) para sa mga 
operasyong destabilisasyon sa Iran. 
Dinakip ng Iran ang 12 operatiba ng 
CIA na nag-oopereyt sa loob ng bansa 
(2011).

Matagal nang interesado ang US 
sa langis ng Iran, isa sa pinakamalaking 
reserba sa Gitnang Silangan.  Dating 
alyado ng US ang pamahalaang Iranian 
subalit napabagsak at napalitan ng 
grupong kontra-US nuong 1979.

Pinagdudugtong ng Strait of 
Hormuz ang Persian Gulf at Gulf of 
Oman at tanging ruta para makalabas 
sa Indian Ocean.  Ruta ito ng ng byahe 
ng krudo mula sa Kuwait, Iraq, Iran, 
Bahrain, Qatar, Saudi Arabia at United 
Arab Emirates.   Naglalagos dito ang 
20% ng suplay ng langis ng daigdig.  
Ayon sa mga energy analysts, Tataas 
kaagad ng 50% ang presyo ng langis, 
ayon sa mga energy analysts, kapag 
ipinatupad ng Iran ang bantang ito.  

Sa planong embargo, hiningi ng 
France ang mabilisang pagpapatupad 
nito habang marami sa mga bansang 
dumaranas ng krisis at nakadepende 
sa langis ng Iran ang humiling ng pag-
antala dito nang hanggang anim na 
buwan. 

Umuna na ng hakbang ang Iran 
(Pebrero 19, 2011) at ipinatupad  ang 
pagputol sa pagbebenta ng langis 
sa Britanya at France na kaagad 
nakaapekto sa presyo ng langis sa 
Europe at iba pang bahagi ng daigdig.  
(China Daily, AFP;  The New York Times 
at Jweekly.com). K

“imagine a world without free 
knowledge”

“Hindi pa tapos ang laban,” ayon 
sa Wikipedia.  Mahigit  162M katao 
ang bumasa ng mensahe ng Wikipedia 
na “imagine a world without free 
knowledge”;  8 milyon ang tumugon sa 
panawagan na kontakin ang kanilang 
mga pulitiko na kunektado sa  links.  
Mahigit 7M naman ang lumagda sa 
online petition na pinangunahan ng 
Google.  Tutol sila sa sensura sa web 
at pabigat na regulasyon sa negosyo 
na ipatutupad kapag naisabatas ang 
SOPA. Walong kinatawan sa Kongreso 
ang nag-withdraw ng suporta sa 
nabanggit na bill. 

Ang SOPA ay isang panukalang 
batas na nakatakda nang pagtibayin 
sa US Congress.  Inihapag ito ni Rep. 
Cong. Lamar S. Smith (Oktubre 26, 
2011).  Palalawain nito  ang mga batas sa 
US upang labanan ang online trafficking 
ng mga lisensyadong (copyrighted) na 
intellectual property materials at mga 
huwad na produkto.  Magbabawal 
ito sa mga advertisers, payment facilities 
at internet service providers (ISP)  na 
makapag-negosyo sa mga websites na 
nakabase sa ibayong-dagat na lalabag 
sa batas na ito.  

Katugong batas ng SOPA ang 
PIPA (Preventing Real Online Threats 
to Economic Creativity and Theft 

of Intellectual Property Act of 2011 
(Protect Intelectual Property Act o 
PIPA)  sa US Senate na inihapag ni 
Dem. Sen Patrick Leahy (May 12, 2011).

Sumusuporta ditto ang Motion 
Picture Association of America, mga 
negosyo sa media, mga prodyuser 
ng gamot  at ang U.S. Chamber of 
Commerce

Puprotektahan nito ang 
intellectual property market at kaugnay 
nitong mga industriya, hanapbuhay 
at kita, -- ayon sa tagapagtaguyod 
ng PIPA   Palalakasin nito ang batas 
laban sa mga dayuhang websites.  

Ang kasalukuyang mga batas sa US 
na nakikitungo sa ganitong usapin 
diumano ay hindi nakatatagos sa mga 
websites na pag-aari ng dayuhan o nag-
oopereyt sa ibang bansa.

Paglabag sa kalayaan sa 
pamamahayag ang tingin dito ng 
mga tumututol na organisasyon.  
Binibigyang kapangyarihan ng batas, 
ayon sa kanila, ang mga law enforcers 
na isara ang anumang website kahit na 
ang hinihinalang paglabag ay ginawa 
lamang ng isang konektadong blog 

Pamilyang lumad  (diego tan)



12 13BALITANG PAMBANSA

MANILA, Philippines -- Umabot 
sa P383 M ang kabuuang halaga ng 
pinsala sa ari-arian at impraistruktura 
ng intensity 6.9  lindol sa Negros 
Occidental Pebrero 6 ; 51 ang namatay 
sa mga pagguho, 66 ang patuloy 
pang nawawala at mahigit 112 ang 
sugatan.  Ito’y ayon sa pinakahuling 
update sa National Disaster Risk 
Reduction and Management 
Council (NDRRMC) sa kanilang 
pinakahuling update (Pebrero 17).

Kalakhan sa mga napinsalang 
kalsada, tulay at mga gusali ay 
matatagpuan sa Negros Occidental, 
Negros Oriental at Cebu.  Sa mga 
lalawigan ding ito, kabuuang 15,000 
bahay ang nasira.  

Apektado ng lindol ang 263,335 
katao  ( 52,933 pamilya), kung saan 
40,035 katao  (8,099 pamilya) ang 
inilikas sa 74 evacuation centers sa 
buong Region 7 (Central Visayas)..

Pinakamatinding tinamaan ay ang 
mga bayan ng Guihulngan, Jimalalud, 
La Libertad, Tayasan, Ayungon, 
Manjuyod at Bindoy -- pawang mga 
bayan ng Negros Occidental,  kung 
saan grabe ang mga pagguho ng lupa 
na tumabon sa mga bahay sa gilid ng 
bundok.   

Dahil sa pagbitak ng lupa, ilan sa 
mga komunidad na malapit sa mga 
pagguho ang idineklarang danger zones 
ng Mines and Geosciences Bureau 
(MGB),  isang ahensya sa ilalim ng 

Department of Environment and 
Natural Resources (DENR).  Naitala 
naman ng Philippine Institute 
of Volcanology and Seismology 
(PHIVOLCS) ang mahigit 1,700 
aftershocks, 100 dito ay may kalakasan.

Blind fault ang pinangyarihan ng 
lindol.  Ibig sabihin, wala pa ito sa 
mapa ng mga faultlines na naitala na  
ng Phivolcs. Nasa 50-80 kilometro ang 
apektado ng mga pagbitak. 

  Ang kakulangan ng 
mahuhusay na geologists ang 
siyang dahilan kung bakit hindi pa 
napupuspos ng ahensya ang mapping 
ng mga faultlines sa bansa, sabi ni 
Phivolcs Deputy Director Bart Bautista.  
Marami sa mga geologists at iba pang 
eksperto na dating kunektado sa 
Phivolcs ang napunta na sa pribadong 
sector, aniya,  o naakit na mangibang-
bayan bunga ng kakulangan sa badyet 
at mababang pasahod sa ahensya.  
Mahalaga ang mapping ng faultlines 
para sa maagap na babala at pag-iingat 
sa panganib ng mga susunod pang 
kalamidad. 

Ang mga pagguho  ay panibagong 
ganti ng kalikasan sa walang habas 
na deporestasyon at mapaminsalang 
paraan ng ekstraksyon ng likas-yaman 
gaya ng walang- habas na pagmimina  
na nagpaparupok ng kalupaan.  (PDI, 
ABS-CBNnews.com, GMANews 
online) K

BAGUIO CITY – “Occupy for Rights to 
Food, Jobs, Shelter and Education!”  Ito 
ang sentro ng panawagan sa inilunsad 
na pagdiriwang ng ika-63 anibersaryo 
ng International Human Rights 
Day.  Nilahukan ito ng Kilusan Para 
sa Pambansang Demokrasya (KPD) 
kasama ang UP Baguio Students 
Council, CADUA (UP Students 
Party) at iba pang progresibong youth 
organizations sa UP Baguio.

Ang aktibidad ay paglulunsad 
ng Kilusang Occupy sa Baguio 
City.  Ayon sa mga organisador ng 
Kilusan, simbolo ito ng pakikiisa sa 
panawagan at adhikain ng Kilusang 
Kami ang 99% o Occupy Movement 
na sinimulan ng Kilusang Occupy 
Wall Street.  Naniniwala ang KPD- 
NL na ang kasalukuyang sistema ay 
mapaniil ng buhay, mapangwasak 
ng produktibong pwersa at mapanira 
ng kalikasan. Sapat na mga batayan 
upang ilunsad ang Kilusang 

Occupy, hamunin ang sistemang 
kapitalismo at bigyang-daan ang 
pagpasok ng panibagong sistema 
na magsasaalang-alang sa interes ng 
nakararami o ng 99% ng lipunan.

Ang epekto sa Baguio ng walang 
katapusang kontraktwalisasyon sa 
hanay ng manggagawa, demolisyon 
sa mga street vendors at squatters, 
budget cuts sa mga serbisyo publiko 
gaya ng edukasyon at kalusugan, 
malalang pagmimina,  malalang 

dislokasyon at displacement dulot ng 
kalamidad at disaster, ay ilan lamang 
sa mga direktang karanasan ng 
mamamayan ng Baguio.  Ito ang mga 
buhay-at-kamatayang dahilan upang 
makaugnay sa mga panawagan ng 
Kilusang Occupy.

Ayon naman sa mga lider 
estudyante at ng UP Student Council, 
ang kanilang layuning magsilbi 
sa nakararaming estudyante ang 
motibasyon sa pagsama sa nasabing 
pagkilos.  Layunin ng grupong 
maimulat ang masang estudyante sa 
lumalalang kalagayan ng mga kabataan 
sa bulok na sistemang pang-edukasyon 
sa bansa.  Naniniwala rin silang ang 
mga usapin ng mga manggagawa at 
produktibong pwersa ng daigdig ay 
mga usaping kagyat nilang haharapin 
paglabas ng paaralan.

Sa diwa ng Kilusang Kami ang 
99%,  tuloy-tuloy ang ugnayan ng KPD, 

Youth for Nationalism and Democracy 
(YND) at CADUA Students Party ng 
UP-Baguio sa layuning mapalakas ang 
panawagang Occupy at kampanya para 
sa malayang edukasyon at karapatang 
pangkabuhayan. Hinamon ng grupo 
ang pamahalaang Aquino na tahakin 
ang ipinangakong tuwid na daan at 
unahin ang pambansa demokratikong 
interes ng mamamayan. K

BAGUIO CITY, Enero 20 
-- Nilahukan ng libu-libong 
mamamayan ng Baguio ang 
protesta sa planong expansion ng SM 
Supermall.   Nakaambang putulin 
ang 182 puno para sa pagpapalawak 
ng SM at pagtatayo ng dagdag na 
parking area. 

Nakiisa sa protesta ang mga 
environmentalists, estudyante, taong-
simbahan, maliliit na negosyante, 
NGOs, iba’t ibang people’s 
organizations, at mga ordinaryong 
mamamayan.  Ang protesta ay 
pagtugon sa panawagan ni Dr. Mike 
Bengwayan ng Cordillera Ecological 
Center, na siya ring nagpasimula ng 
signature campaign sa internet laban sa 
plano ng SM.  

Isa sa pinakamalaking bulto ng 
pagkilos ang academic community, 
sa pamumuno ni Deg Daupan, 
presidente ng UP Student Council at 
lider ng Campus Alliance Dedicated 
for United Action (CADUA), ang 
Student Party ng UP.   Lumahok 
din sa kilos protesta ang Service 
Education Research Volunteers and 
pro-Environment Network (SERVE-
NET) at Kilusan para sa Pambansang 
Demokrasya (KPD-NL)..  

Ayon sa management ng SM 
City Baguio, kakailanganin nilang 
pumutol ng mga puno upang 
maitayo ang pitong palapag na 
parking structure. Ia-accommodate nito 

ang lumalaking bilang ng kustomer 
at dagdag na espasyo sa iba pa nitong 
negosyo. Naging kontrobersyal ang 
proyekto dahil  hindi nagkaruon 
ng konsultasyon sa publiko. Giit ng 
mga taga Baguio, walang karapatan 
ang SM na gawin ang gusto nitong 
proyekto nang walang pag-apruba ng 
mga maapektuhang residente. 

Nagmamatigas ang SM;  may 
karapatan daw silang gawin ito 
dahil pribadong pag-aari nila ang 

lugar.  Makabubuti raw sa publiko 
ang nasabing ekspansiyon dahil sa 
dagdag na trabaho na ibibigay nito, 
katuwiran pa ng SM. Umamin naman 
si Mayor Domogan na mismong siya 
ang nag-endorso sa proposal na ito 
sa DENR upang bigyang permiso ang 
pagputol ng mga puno.   Agad namang 
nagrelease ng permit ang DENR. 

  
 Ayon sa Cordillera Ecological 

Center, nilabag ng DENR ang batas na 
dapat nitong ipatupad: Ang  “DENR 
Administrative Order No. 2003-30 
covering the Implementing Rules and 
Regulations (IRR) for the Philippine 
Environmental Impact Statement 
(EIS) - Environmentally Critical 
Projects (ECPs);  DAO 2003-30 under 
Section 5.3 Article 2 that there should 
have been a mandatory Public Hearing 
Consultation of  projects involved .”  
Hanggang sa kasalukuyan, walang 
anumang public hearing kaugnay nito 
ang ipinatatawag ng mga kaukulang 
ahensiya.

Ayon sa KPD, “...hindi pa man 
naitatayo ang dambuhalang SM retail 
store, tutol na rito ang publiko. Pinatay 
nito ang maliliit na negosyo at binastardo 
pa ang heritage ng lungsod bilang 
mountain resort city.”  Hindi malls ang 
dinarayo sa Baguio, ayon pa sa KPD, 
kundi ang klima, pine trees, luntiang 
paligid, kultura at mismong mga 
taong naninirahan dito. Habang ang 
SM ay kabahagi ng capitalist greed na 
siyang kalakaran sa kasalukuyang 

sistema; TUBO ang sentrong usapin, 
sukdang magdulot ito ng pagkasira ng 
kalikasan, ng buhay at kabuhayan.

Napakalaki ng magiging epekto 
ng 182 puno sa pagbabago ng klima 
ng syudad, sabi ng SERVE-NET.  
Pananggalang ang mga pine tr-es sa 
lumalalang problema sa polusyon 
sa Baguio at makakabawas ito sa 
carbon dioxide emission. Idagdag pa na 
ang Baguio ang pinakabulnerableng 
siyudad ng bansa sa climate change.  

Ang pagbibigay permit sa 
proyekto ay walang pakundangan 
at walang pagsasaalang-alang sa 
tuloy-tuloy na pagkasira ng kalikasan 
sa Baguio-Benguet at sa buong 
Cordillera.  Parang walang epekto sa 
mga nanunungkulan ang bangungot 
na dala ni Pepeng at ang katotohanang 
kalakhan ng bahagi ng Baguio-Benguet 
ay disaster-prone.

Hindi pa natutuldukan ang isyu 
ng SM at nakaambang pagputol sa 
182 puno.  Kasama ang KPD at Serve-
Net sa tuloy-tuloy na panawagan 
upang tutulan ito, kasabay ng mga 
kumprehensibong paglalarga ng 
gawain kaugnay ng environment 
protection campaign.K

NAVOTAS, MALABON --Nilahukan 
ng 200 katao ang pagkilos ng League 
of Urban Poor for Action (LUPA) – 
Navotas Chapter -- kasama ang iba’t 
ibang lokal na organisasyon gaya ng; 
Buklod Urban Poor,  Ugnayan ng mga 
Residente sa Road 10 (URR-10), at 373 
Samahang Pangnayon ng Navotas 
(373 SPN) -- Disyembre 27, 2011 para 
hilingin ang in-city relocation para sa 
mga biktima ng bagyong Pedring na 
nananatiling nasa evacuation center 
at mga tatamaan ng roadwidening sa 
kahabaan ng Road 10.

Ang lokal na pamahalang bayan 
ng Navotas, ayon sa LUPA, ay may 
proyektong “Pangkaunlaran” gaya ng 
ss; road widening, at pagtatayo ng dike 
sa reclamation area  sa mga baybayin 
ng dagat Navotas -- mula Manila Bay 
patungong coastal bay ng Bulakan, 
Pampanga, Bataan at Zambales. 

IN-CITY RELOCATION,
HILING NG URBAN POOR!

RELOKASYONG MAKATAO AT MAY TRABAHO! HINDI 
DEMOLISYON AT KAWALANG TRABAHO! 

Ni Danilo Manangan

Maraming Navotenyo ang 
naninirahan sa mga lugar na 
apektado ng mga proyekto.  Sa 
hindi inaasahang pagkakataon, 
tinamaan ang mga lugar na ito ng 
bagyong Pedring Setyembre 27, 
2011. Ang kalamidad na nilikha ng 
Pedring ay nagdala sa 1,500 pamilya 
sa 10 evacuation center ng Navotas at 
lumikha ng matinding dislokasyon sa 
paninirahan at kabuhayan ng residente 
laluna sa tabing-dagat ng Navotas. 

Ang malungkot, ayon sa LUPA, 
ang meyor ng Navotas ay walang 
kongkreto at agarang solusyon sa mga 
apektado ng bagyo, bagkus sinabi pa 
nitong wala nang lilipatan at hindi 
na sila maaaring bumalik sa lugar 
na naging pundasyon ng kanilang 
kabuhayan. Tumagal ang ganitong 
kalagayan mula Setyembre 2011 
hanggang Pebrero 2012 at walang 

malinaw na programa para dito ang 
lokal na pamahalaan. 

Sa ngayon, dagdag pa ng LUPA, 
may lumikas na patungong Bulakan 
kung saan wala silang hanapbuhay. 
Marami pa ang nasa sa evacation 
center. Liban dito,dahil sa proyektong 
roadwidening ng DPWH (Department 
of Public Works and Highways),  
naglabas ng notice para sa kusang pag-
alis at paglikas ng mga naninirahan sa 
kahabaan ng R -10.  May 69 na pamilya 
na ang nagsisilikas patungong 
Montalban kung saan wala din silang 
trabaho (Pebrero 15, 2012).K

dailygrabnews.com

Jared Ramos/Aljaseera.com

Hustisya sa mga Biktima 
ng HR Violations!

Ni Proleta Gomez

SAN FERNANDO CITY, PAMPANGA 
-- “Hindi kami titigil at patuloy 
kaming lalaban hangga’t itinatanggi 
sa amin ang hustisya. Hangga’t hindi 
iginagawad sa amin ang katarungan 
ay patuloy kaming maninindigan. 
Lalaban kami para sa aming mga anak 
at lahat ng biktima ng paglabag sa 
karapatang pantao. Lalaban kami para 
sa katotohanan at karapatan.”  Pahayag  
ni Gng. Gloria Tala, tagapagsalita ng 
Misanmetung Queng Hustisya at ina 
ni Rodwin Tala, isa sa mga biktima 
ng ilegal na pag-aresto at 18-oras na 
tortyur sa kamay ng kapulisan ng 
Pampanga Provincial Police Office 
sa pangunguna ni Supt. Madzgani 
Mukaram. 

Bahagi ng “Justice for All Victims 
of Human Rights Violations: Press 
Conference and Human Rights Video 
Documentary Launching” ang pahayag 
ng paninindigan ni Gng. Gloria Tala 
na ginanap sa Tita’s Bldg., Olongapo-
Gapan Road, City of San Fernando, 
Pampanga Peberero 15. 

Ang presscon-at-HRV video 
documentary launching ay hakbang ng 
iba’t-ibang organisasyon -- DEFEND-
Pampanga, Philippine Alliance of 
Human Rights Advocates (PAHRA), 
BALAY Rehabilitation, Inc., Medical 
Action Group (MAG), Kapampangan 
Manalakaran Inc. (KaMaI), Sulong 
Floridablanca, Misanmetung Queng 
Hustisya, Kilusan Para sa Pambansang 
Demokrasya (KPD)-Pampanga, mga 
pribadong indibidwal at midya --. na 
nagsusulong ng hustiya para sa mga 
biktima ng paglabag sa karapatang 
pantao partikular sa mga kaso ng 
extra-judicial killings, torture at enforced 
disappearances.

 Ayon naman kay Among Ed 
Panlilio, tagapagsalita ng Defend-
Pampanga:    ”...pinakamalaki ang 
bilang ng mga kaso ng extra-judicial 
killings, torture at enforced disappearances 
sa Gitnang Luzon na ang karaniwang 
biktima ay mga organisadong 
mamamayan na tumitindig para sa 
karapatan.” Dagdag pa ni Panlilio, “Ito 
ay lumilikha ng kultura ng walang-
pakundangang karahasan o “culture 
of impunity” dahil hanggang ngayon 
ay wala pa ring napaparusahan sa 

mga pwersa ng kapulisan at militar 
na karaniwang sangkot sa ganitong 
mga paglabag sa karapatang pantao 
kahit may mga batas na ukol dito 
gaya ng ‘Anti-Torture Law.’

Sinusugan ito ng KPD sa 
pahayag ng tagapagsalitang si 
Val Rivera, na idiniing, “...  (A)
ng isa sa mga pangunahing dapat 
papanagutin ay si Ret. Gen. Jovito 
Palparan na tinaguriang berdugo 
dahil sa mahabang listahan ng mga 
paglabag sa karapatang pantao 
nuong siya ay nasa serbisyo – 
kabilang ang kaso ng pagdukot 
sa mga estudyanteng sina Grace 
Cadapan at Karen Empeño (Hunyo 
26, 2006) at mahigit 700 kaso ng 
ilegal na pag-aresto, pagpaslang at 
pagdukot na pinaniniwalaang may 
kinalaman siya.”

Nagtatago at hindi pa rin 
nahuhuli si Palparan pagkaraang 
kasuhan ng kidnapping at serious illegal 
detention kina Cadapan at Empeño – 
na hindi pa rin nakikita hanggang 
ngayon; pinatawan na siya diumano 
ng shoot-to-kill order.

“ We ask the PNoy 
administration to help us in 
identifying the perpetrators of such 
inhumane acts and accord to them 
their due punishment,” panawagan 
ni Sister Ma. Noel Arnold ng Sulong 
CAHRIHL.  Sinabi pa ni Sister 
Arnold na, “…kung tunay talagang 
tuwid ang tinatahak na landas ng 
gubyernong PNoy ay umpisahan 
niya ito sa pagpapanagot sa mga 
lumalabag sa karapang pantao bilang 
pagrespeto at pagtataguyod nito.”

Sa inilunsad na HRV video 
documentary sa presscon ay itinampok 
ang pagbabalik-tanaw sa kalagayan 
ng karapatang pantao at bilang ng 
mga naitalang kaso ng paglabag dito 
mula sa rehimeng Marcos hanggang 
sa kasalukuyang administrasyong 
PNoy.  Isinadula din dito ang ilang 
tampok na mga kaso ng extra-judicial 
killings, torture, ilegal na pag-aresto 
at enforced disappearances. Nabuo ang 
video documentary  sa pagtutulungan 
ng iba’t-ibang organisasyon at 
indibidwal sa pangunguna ng 
Defend-Central Luzon. K

Si Among Ed Panlilio ng DEFEND CL at Sister Ma. Noel Arnold ng Sulong CAHRIHL kasama ang 
mga lider ng Misanmetung Quing Hustisya.                                         (defend CL Photos) 

Lindol!

SM Expansion, 
Prinotestahan

Ni Jim Pag-a

KILUSANG OCCUPY, 
INILUNSAD

Ni Jim Pag-a

kpd photos

Pagtutuwid:
Sorry po!
-- Cabe po, hindi Gabe. Derek Cabe po 
sa balita hinggil sa ASSERT Congress 
sa nakaraang isyu;
-- sa artikulong tungkol sa Hanjin, ang 
isa sa mga awtor ay hindi  Karla Laxa-
mana kundi Lota Delgado; 

-- ang mga larawan po sa artikulong 
Ang Martsa ay nagmula sa grupong 
The March at hindi sa KAISA KA;

--Ang mga datos tungkol sa pag-
unlad militar ng China ay galing sa 
pahayagang Opinyon.

Sanggunian:

Maliban sa mga sangguniang kinila-
la sa mga artikulo, ang mga datos na 
ginamit  ay kalakhang nagmula sa 
mga lokal na pahayagang Philippine 
Daily Inquirer, Philippine Star at sa 
kanilang mga websites.  

Ang iba pang dagdag na impor-
masyon ay nakalap mula sa Associ-
ated Press, Agence France Press at 
iba pang serbisyong pambalitaan sa 
daigdig. K

BALITANG PAMBANSA BALITANG PAMBANSA

NATIONAL CAPITAL REGION 
(NCR), Marso 5 – Propaganda rally, photo 
exhibit at programa ng pagpupugay ang 
iba’t ibang porma ng pagdiriwang sa 
Pandaigdigang Buwan ng Kababaihan 
(Marso) na inilunsad ng mga mag-
aaaral at student organizations ng 
Philippine Normal University (PNU)  
kabilang ang Kabataang Urduja 
(KU), Women Studies at Youth for 
Nationalism and Democracy (YND) 
sa temang “Women Weathering Climate 
Change; Governance and Accountability 
Everyone’s Responsibility.”

 Suportado ang mga aktibidad 
ng College of Arts and Social Science 
sa ilalim ng deani  na si Dr. Zenaida 
Q. Reyes, at ng Department of Social 
Science sa pamumuno ni Prof. Nerissa 
Tantengco.

 Ang propaganda rally ay 
ginanap paikot sa quadrangle ng 
pamantasan habang bitbit ng mga mag-
aaaral ang kanilang mga panawagang 
isulong ang mga karapatan at pagkilala 
sa mga kababaihan.

 “Napakahalaga ng buwan 
na ito upang malaman at matutunan 
ng lahat ang esensyal na parte ng 
kababaihan sa lipunan -- na ang babae 
ang tagapagluwal at tagapagtiyak 
ng salinlahi ng sangkatauhan kaya 
dapat kaming kilalanin na kapantay 
ng kalalakihan bilang bahagi ng 
humanidad,” oahayag ni Rose Ann 

Buwan ng Kababaihan 
Ipinagdiwang Sa PNU

Ni Elmer Aresgado

Inguito, pangulo ng KU. 

 Mariing nagrehistro naman ng 
pagkabahala si Grace Ferrer ng YND 
hinggil sa 17 kaso ng rape slay na naitala 
sa bansa sa buwan pa lamang ng 
Pebrero ngayong taon. “Ang ganitong 
pangyayari,” ani Ferrer, “ay patunay 
lamang sa patuloy na pandarahas 
at pagturing sa kababaihan bilang 
sekswal na materyal  sa ilalim ng isang 

patriyarkal na lipunan. 

Hinamon ni Ferrer ang 
pamahalaan na gawing puspusan 
ang  pagpapatupad ng  pulisya sa anti-
sexual Act, sa panukalang batas na 
Reproductive Health Bill, at pagtindig 
laban sa Visiting Forces Agreement 
(VFA). Sa patuloy na presensya ng 
mga sundalong Amerkano sa bansa, 
ani Ferrer, ay kasabay na dumarami 

rin ang bilang ng panggagahasa sa 
kababaihan kagaya ng nangyari sa 
Pilipinang si Nicole ng Subic rape 
case. At sa hakbang ng U.S na higit 
na miliiarisasyon sa rehiyon ng Asya 
Pasipiko. kababaihan pa rin ang siyang 
bulnerableng sektor.

 Sa Main Building 2nd floor 
opisyal na binuksan ang photo exhibit 
na nagpapakita ng mga kondisyon, 
suliranin at tagumpay ng kababaihan 
sa kasalukuyan. Sa  PNU-Quadrangle 
ginanap ang inorganisang programa 
ng pagpupugay sa kababaihan. 
Dito nagpahayag ng pakikiisa si Dr. 
Reyes kalakip ang panawagan na, 
“Dapat manguna ang PNU mula 
dito sa pagbaka sa mga sekswal na 
pang-aaabuso na nagaganap sa loob 
mismo ng pamantasan. Magagawa 
ito kung ang kababaihan ay patuloy 
na maninindigan upang isulong ang 
kanilang mga karapatan.” 

Nagbigay din ng mensahe sa 
pagtitipon si Prof. Tantengco. Ang 
programa ay dinaluhan ng may 150 
estudyante mula sa iba’t ibang kolehiyo 
at dalubhasaan.

 Pagpapalipad ng mga 
sinindihang mga lantern na simbolo 
ng matayog na  pagtanaw ng mga 
kababaihan sa pagkamit ng lipunang 
malaya at may pagkakapantay-pantay 
ang nagbigfay-wakas sa selebrasyon. 
K.    

“Bigo ang EDSA 
sa Pangakong Demokrasya.”

Ni Proleta Gomez

UP Baguio Student Council – HALALAN 2012:  

CADUA, WAGI MULI;  
ACS, GAPI ULIT 

Ni Jim Pag-a

BAGUIO CITY, Pebrero 15 --Maingay 
at makulay ang paligid ng UP-Baguio 
sa matitingkad na pula, asul at itim 
na simbolikong representasyon 
ng kinaaanibang partido ng mga 
estudyante. Panahon na naman ng 
halalan at ang mga iskolar ng bayan 
ay muling mamimili ng mga iluluklok 

sa UP Student Council, mula sa mga 
lider-estudyante at partido ng mga ito 
na makakapamuno at kakatawan sa 
kanilang interes.  

Ang mga aktibong kalahok 
ay pulahan na partido ng CADUA 
(Campus Alliance for Dedicated and 

Unified Action), ang asul na ACS 
(Alliance of Concerned Students), 
Student Party ng LFS at Anakbayan, at 
ang itim na UP Unite Students Party.

Pinakapopular ang CADUA sa 
lahat ng partidong kalahok.  Mayorya 
rin ito sa kasalukuyang konseho. 
Kabaliktaran ito ng dalawang pang 
partido (ACS at UP Unite) --  na 
napilitang magsanib-pwersa (ang ACS 
at UP Unite) dahil sa kahinaan ng mga 
ito sa pamumuno at popularidad.

Naging mainit ang palitan ng 
mga political parties sa Miting de 
Avanse Pebrero 15, laluna nang 
magkampihan na ang ACS at UP Unite 
laban sa CADUA.  Mas lumutang ang 
mga atakeng personal kesa pulitikal 
sa panig ng mga nasa minorya laban 
sa mayoryang partido. Ayon sa 
minorya, hindi raw ginampanan ng 
kasalukuyang konseho ang kanyang 
tungkulin bilang kinatawan ng 
masang estudyante -- na agad namang 
sinalubong ng di pabor na tugon mula 
sa mga estudyante. 

Ayon sa CADUA, tumugon ito 
nang naaayon lamang sa tamang 
kondukta ng pakikitungo sa mga 
mahahalagang usapin ng mamamayan 
tulad na lamang ng Dec.10, 2011 
International Human Right Day Rally, 
anti-SM protests at kampanya para sa 
karapatan sa edukasyon. Nanatiling 
matatag ang CADUA sa kabila ng mga 
atakeng personal sa mga lider nito. 

Mas dumami ang bilang ng 
mga estudyanteng sumuporta 
rito.  Pinalakas pa ito ng alyadong 
organisasyon gaya ng APO (Alpha 
Phi Omega) at Demolae Brotherhood. 
Sumuporta rin ang YND (Youth 
for Nationalism and Democracy) 
sa kampanya ng CADUA na 
nakapagsimula ng joint projects gaya 
ng Occupy Baguio at ang tuloy-tuloy 
na anti-SM campaign.  

Sa eleksyong 2011 pa naagaw ng 
CADUA mula sa ACS at Anakbayan 
ang UP Student Council na sa 
mahabang panahon ay pinamunuan 
ng ACS.  Mula nuon, nahirati na ang 
CADUA sa mga atake ng kalabang 
partido, habang patuloy itong 
nagkokonsilida ng sariling hanay.  
Mabilis na nakakarecruit ang CADUA, 
lalo pa’t isa sa pamantayan nito ang 
good academic records bilang rekisito sa 
pagsapi.

Landslides ang resulta ng 2012 
eleksyon pabor sa CADUA.  Ikalawang 
taon ito ng tagumpay ng CADUA 
laban sa ACS na napilitan na ngang 
makipagsanib sa UP Unite.  Nakuha 
ng CADUA ang Chair ng Konseho, 
walo (8) sa 10 Konsehal, at mga 
Representante ng dalawa (2) sa tatlong 
(3) Colleges.  

Naniniwala ang CADUA at YND 
na ang usapin ng mga estudyante 
ay hindi hiwalay sa iba pang mas 
malalaking isyu sa labas ng pamantasan.  
Patuloy na pinatutunayan ng CADUA 
at ng kasalukuyang pamunuan ng 
UP Student Council na mahalaga ang 
tamang kondukta bilang mga lider-
estudyante at bilang aktibista.  Ang 
respeto ay tinatrabaho para matamo, 
at hindi pwersahang kinukuha.  

Ang pagiging pulitikal at  aktibista 
ay buuan, hindi lamang sa bibig 
(salita), hindi lamang sa kasisigaw, 
hindi lamang sa sloganeering.  Higit na 
mahalaga ang kondukta, ang pandama 
sa ordinaryong masang estudyante 
at buhay na pakikipag-ugnayan 
sa kanila kasabay  ng pagharap sa 
kanilang karaingan at pangarap, 
habang lumalahok sa usapin ng buong 
mamamayan at ng bansa, -- ganito 
ang magkasanib na paninindigan ng 
CADUA at YND.

Intayon, Kadua! K

Ang UP Baguio Student Council leaders sa pamumuno ng CADUA sa kanilang pagla-
hok sa mga pagkilos ng mamamayan sa Baguio City   (larawang kuha ng KPD-NL)

Pederasyon ng Urban Poor/Balangay 
ng LUPA Binuo sa Asembleya

Ni Danilo Manangan

Matagumpay na nailunsad ng 
Kaisa Ka –COSCA (Center for Social 
Action) ang mga proyekto ng NSTP 
– CWTS (National Service Training 
Program – Civil Welfare Training 
Service), pitong sabado mula Enero 21 
– Marso 17, 2012 sa Catmon, Malabon.

Nagsimula ang NSTP-CWTS 
sa Catmon, Malabon sa ugnayan ng 
Kaisa Ka at COSCA - ang pangunahing 
tagapagpadaloy ng programang 
NSTP-CWTS ng De La Salle 
University (DLSU). Sa pamamagitan 
ng NSTP-CWTS, 
mapagtutulungan 
ng Kaisa Ka at 
COSCA ang pag-
aangat ng antas 
ng kamulatan ng 
DLSU students sa 
mga panlipunang 
usapin lagpas 
sa apat na sulok 
ng paaralan. Sa 
katunayan bago 
pa naitaguyod ang 
mga programa ng 
NSTP-CWTS at tuluyang 
maging pormal na kurso, 
masasalamin na sa mga adhikain 
ni St. John Baptist De la Salle ang 
pagpapahalaga at pagtulong sa 
mahihirap.

Ganito din ang layon ng Kaisa Ka 
sa pagsisikap na imulat, organisahin 
at maglingkod sa mga mahihrap na 
mamamayan laluna ang sektor ng  
kababaihan. Sinimulan ng Kaisa Ka 
ang pagbibigay sa mga estudyante ng 
women orientation at situationer upang 
maging pamilyar sila sa mga isyung 
kinakaharap ng mga kababaihan 
sa Pilipinas at ang kaugnayan nito 
sa mga nagaganap abroad. Nagsilbi 
itong panimulang pagkilala sa Kaisa 
Ka bilang tagapamahala ng kanilang 
pakikipamuhay sa Catmon. 

Sinundan ito ng mga “planning 
at project validation” na hango sa  mga 
naunang mga sesyon sa klasrum at 
partner orientation na naging katuwang 
ng Kaisa Ka si Ms. Kaye Galang – ang 
facilitator, sa paggabay upang mabuo 
ang mga proyektong ipatutupad ng 
mga estudyante sa mga sabadong 
ilalagi nila sa erya.

Mahigit na 40 estudyante 
na kumukuha ng mga kursong 
Behavioral Science, Engineering at BS 
Psychology ang nadeploy sa Catmon 
ng mahigit 8 Sabado tuwing 9:00am-
12:00nn. Naranasan nila ang mahirap 
na pakikipamuhay. Sa paglubog sa 
erya, nakilala nila ang katayuan at 
mga problema ng mga maralita. 

Naipatupad ang mga proyekto sa 
mga panahong sumunsunod;

Enero 21, 2012.(Demographic 
Survey) Kinapanayam ng mga 
estudyante ng DSLU ang kanilang 
host families upang mas malalim 
na maunawaan ang kalagayan at 
kondisyon ng mga kababaihan sa 
komunidad. Dahil dito, napalalim ang 
pag-intindi nila sa mga problema ng 
kababaihan sa kalusugan hanggang sa 
kakapusan ng mga panlipunang mga 
serbisyo na dapat ilaan sa kanila ng 
lokal na pamahalaan. 

Enero 28, 2012 – (Book Drive). 
Nagpamahagi ang mga estudyante 

ng mga libro sa 
s i n i s i m u l a n g 
itaguyod na 
C o m m u n i t y 
Library sa ilalim 
ng pamamahala 
ng Kaisa 
K a - C a t m o n 
Chapter. Nag-
donate din si Ms. 
Lyra ng isang 
set ng Collier 
encyclopedia, siya 
ay nakasama 
ng mga nanay 
sa isang 

psychosocial intervention katuwang 
ang COSCA na ginanap  sa Urban 
Poor Community Daycare Center ng 
Catmon matapos ang nagdaang bagyo.

Pebrero 4, 2012 – (Talk on First 
Aid). Tatlong volunteer mula sa Red 
Cross-Malabon Chapter ang nagbigay 
ng kasanayan ng “First Aid”. Nakiisa 
sa pagsasanay na ito ang mga 
kaguruan mula sa Catmon Integrated 
School kasama ng mga kananayan at 
mga estudyante ng De La Salle. 

Pebrero 11, 2012 - (Medical 
Mission: Ang buhay, Ito ang Mahalga). 
Pinangunahan ng apat (4) na duktor na 
sina Dr. Ma. Isabelle Tual, Pediatrics, 
Dr.Katrina R. Rodriguez, Dr. Herlene 
Villa, Pediatrics, at si Dr.Maria Joanna 
Gito, Pediatrics ang medical mission. 
Nagmistulang maliit na klinika ang 
Catmon Urban Poor Community 
Daycare Center. Tumayong assistant 
nurses, pharmacists ang mga DLSU 
students. Nakipaglaro sila sa mga 
batang tapos nang suriin ng mga 
duktor, habang ang ilan ay nagbasa ng 
kwento para sa mga bata. 

Naisalba ang 7-taong gulang na 
si Daniel Basa, anak ni Nanay Nining. 
Sa kwento ng ina, mahigit isang taon 
na sa banig ng karamdaman si Daniel. 
sa banig, Anim na taon siya nang 
magkahika (asthma). Kasa-kasama 
siya ni Nanay Nining sa pagbabalat 
ng sibuyas. Malubha ang hika niya 
sa panahon ng medical mission --  
namumutla siya dahil halos hindi na 

Ang lahat ng mga lumahok sa pangkulturang pagtatanghal sa dulo ng programa ng immersion ng 
DLSU Students sa Catmon, Malabon

Ang Medical Mission sa Catmon

MALABON -- Inilunsad ang general 
assembly ng League of Urban Poor for 
Action (LUPA)-Malabon na dinaluhan 
ng 89 kinatawan (lider at kasapi) ng 
10 lokal na samahan sa Barangay Hall 
ng Tonsuya Pebrero 5 na suportado ni 
Brgy Kapitan Policarpio “Pol” Ombas.

Dumalo ang sumusunod na mga 

asosasyon: Ugnayan ng Maralita ng 
Catmon-Letre (UMCL), Samahan 
ng Maralita ng Pulong Hernandez 
(SMDH), Liga ng Maralita sa Tonsuya 
(LMTA), Samahan ng Maralita 
sa Tonsuya, atbp. (SMT,SMUC-
2,LUPHAI,NSMC,SMAL,STISC), at 
ilang indibidwal ng Palmario, Tonsuya 
na hindi pa pormal na nabubuo ang 
samahan. 

Binuo sa Asembleya ang 
Balangay ng LUPA sa pagsasanib ng 
iba’t ibang mga samahan sa isang 
pederasyong tinawag na Samahan 
ng Nagkakaisang Maralita-Malabon 
(SNMM). At inihalal ang pamunuan 
nito gaya ng ss: Pangulo - Relito 
Aresgado; Pangalawang Pangulo – 

Donato Carillo; Kalihim – Lelita Pincas; 
Pangalawang Kalihm - Jelen Silva; PROs 
– Sarah Labanes, Rhodora Suratos, at si 
Danny Villarin.  

Itinalaga rin ng Asembleya ang 
20-kataong kasapi ng Konseho ng 
pederasyon mula sa mga lokal na 
samahang dumalo. Ang SNMM, ayon 

sa pahayag nito, ay pagbubuklod ng 
mga maralitang lungsod ng Malabon 
para sa katiyakan sa paninirahan at 
mabantayan ang banta at panganib 
ng demolisyon sa lugar na itinuturing 
na “iskwater” ang kanilang mga 
barongbarong na tahanan. Ang 
mga maralita ng Malabon ay hindi 
nagkaroon ng pagkakataon na 
mamuhay nang payapa, maalwa’t may 
sapat na kabuhayan at may katiyakan 
sa paninirahan. 

“Mas mainam pa ang pahingahan 
ng mayayamang patay kaysa sa 
pahingahan ng mga dukha sa munting 
barongbarong na tahanan na himlayan 
ng mga buhay” K

Serve The People

DLSU Students, ‘Nakitira’ 
sa Catmon

Nina Rosanna Villegas at Danilo Manangan

SAN FERNANDO CITY, Pampanga --  
Isang kilos-protestang martsa sa ika-
26 na anibersaryo  ng EDSA People 
Power Revolution ang inilunsad 
ng Youth for Nationalism and 
Democracy (YND)-Pampanga mula 
Puregold Dolores hanggang sa tapat 
ng itinatayong SM San Fernando sa 
poblacion ng lungsod na ito Pebrero 25. 

“…Dalawampu’t anim na 
taon na makalipas ang EDSA 
People Power Revolution, 26 
taon na nang patalsikin natin ang 
diktadurang  Marcos at akalaing 
iniluklok  ang magpapanumbalik ng 
demokrasya,  nagpatuloy pa rin ang 
pananamantala sa mamamayan…
nagpalit lang ng pangalan ang 

diktadura…” anang pahayag ng YND.
Habang nagmamartsa ay 

namumudmod sila ng mga polyeto ng 
kanilang pahayag bago  nagsagawa ng 
programa. 

“Ang EDSA People Power 
ay hindi lamang dapat petsa na 
inaalala, kulay na nauso o pagluklok 
sa bagong pangulo,” sabi pa ng 
pahayag.  “Ito ay pagpapatunay ng 
lakas ng mamamayang nagkakaisa 
at nagpapasya… (T)aliwas sa 
kanyang (Cory Aquino) pangakong 
‘pagbabalik ng demokrasya,’ 
kabi-kabila ang paglabag niya sa 

Sundan sa Pahina    31



16 17

Rebolusyong Pangkultura

FQS
Sa Dekada ‘70

Ni L. Balgos-Delacruz

CLARK at SUBIC. Ang pinakamalaking 
pandagat at panghihimpapawid na mga baseng 
Amerkano. Lunsaran ng US ng mga gera ng 
agresyon at interbensyon sa iba’t ibang bayan sa 
mundo -- kabilang ang panggegera sa Indochina, 
angVietnam War. 

Sa gayo’y hindi katakatakang sa sintimyentong 
anti-war sa Pilipinas, ito’y nakakiling, nakapanig 
sa sa mamamayang Vietnamese. Ang malaking 
presensyang militar ng US as Pilipinas nuon ay 
isang porma rin ng agresyon. Ang Clark at Subic ay 
dalawang monumento ng kapangyarihang militar 
ng US na patibay na ang Pilipinas ay neokolonya 
nito.

Masigla na ang aktibismo sa Pilipinas sa 
linyang anti-imperyalista at demokratiko. Matindi 
na ang pagtutol laban sa mga baseng Amerkano. 
Kasunod ng witch-hunting sa Kongreso (sa padron 
ng Mcarthysm sa US o anti-komunistang red-
baiting) sa porma ng hearing ng Committee on 
Un-Filipino Activities (CUFA) laban sa aktibismo 
at mga aktbistang kabataan at estudyante ay isang 
malaking demonstrasyon sa Kongreso sa tema ng 
“kamatayan ng demokrasya” sa Pilipinas. 

At nagpatuloy ang sunud-sunod na mga 
rali at demo – na naging mahahabang martsa. 

Kalakip ay masisiglang 
pangkulturang 
pagtatanghal ng 
iba’t ibang grupong 
pangkultura ng iba’t 
ibang pangmasang 
organisasyon. Naganap 
ang Diliman Commune. 
Na sinabayan ng 
“pagpapalaya sa isang 
komunidad ng mahihirap” 
– ang Baryo Obrero sa 
Manotok Subdivision 
na planong i-demolish. 
Hanggang sa sumiklab sa 
First Quarter Storm (FQS) 
bago magtapos ang Enero 
’70 – na ang tampok ay 
ang pagpapasok ng mga 
aktibista ng isang fire truck 
sa gate ng Malakanyang 
habang iwinawagayway 

ng mga sumakay na 
aktbista ang bandila ng 
Pilipinas sa tuktok ng 
sasakyan.

Barbarians at the gates? Hindi; sila’y mga mulat 
na aktibistang nagtataguyod ng tunay na kasarinlan 
at demokrasya para sa mamamayan. Ang tugon ng 
Palasyo – rapidong putok ng mga armalayt.   

ANTI-IMPERYALISMO. Iisa ang pinag-
ugatan: sintimyentong anti-war o linya laban sa 
imperyalismong US: Go Home Yankee! Hey, hey, 
Uncle Sam, how many kids did you kill today?

Na nagsanga sa dalawang agos na magkasabay 
na dumaloy, magkatapat – at magkaiba sa porma 
ng pagtutol o paghihimagsik laban sa status quo 
(anti-Establishment) at di-pag-alinsunod (non-
confirmism) – at manaka-naka’y nagsasanib, di-man-
sinasadya, 

Ang isa’y ang pakikisangkot – o aktibismo; ang 
isa pa’y ang pagdadalawang-isip na dumaan sa 
mahirap, masakit (agonizing) na proseso (kalangkap 
ang droga) ng pagtuklas ng sariling paninindigan. 

Ang una’y taas-kamaong nagkukondena sa 
imperyalismo; ang ikalawa’y nagwawagayway ng 

DEKADA ’70. Rurok at ginintuang panahon ng aktibismo 
ng kabataan at estudyante – sa Pilipinas gayundin sa iba’t 
ibang panig ng daigdig. Panahon ng masigabong protesta 
ng kabataan laban sa imperyalistang gera ng pananalakay 
at pananakop ng US (Vietnam war) maging sa Amerika. 
Panahon ng masigasig na kilusan ng mga estudyante para 
sa campus freedom at freedom of expression (free 
speech) at reporma sa paaralan at edukasyon sa loob ng mga 
unibersidad at kolehiyo. 

Sa Ngalan ng Ina,
Sa Ngalan ng Anak
Kilala ka namin; kahit na ni minsan
Di tayo nagkita.
Nakilala ka namin sa iyong anak:
Na mula sa paggapang ay ginabayan mo.
Upang makatayo at ngayo’y tumitindig  
Sa sariling mga paa;
Karugtong ng iyong hininga,
Malayang hiningang hindi pasisikil;
May malayang isip, tining ng simulaing
Di maipipiit;
Katawang pinanday sa pakikihamok
Sa hirap at sakit – di napasusuko
Ng mga balakid at mga pagsubok;
Sa mumunting tuwa, tawa’y mataginting;
Sa pakikitalad sa mga suliranin
May talas ang ulos, tarak ay may lalim 
Sa pasang-krus ng taumbayang

                       Lugmok sa hilahil.
Anak mong kapilas ng dugo’t laman
Naging kaibigan, kasama at kapatid:
Kilala ka namin; Nakilala sa iyong anak;
At sa aming pagsasama’y nakilala namin
Ang aming mga ina na mga ina naming
       Lahat.
Magpahinga ka, Inay…
Alam naming lahat na mga anak mo
Ang di-masusukat na mga alalahaning
Kaakibat ng tahimik mong pagsubaybay
Sa aming paghabol sa mga pangarap.
        Kahit pa sa pinakamaiilap!
Magpahinga ka, Inay…
 At maraming-maraming salamat.
           K
Sa Alaala ni Nanay Naty at Mama Alpha
At iba pang yumaong mga ina ng kapwa- aktibista
Pebrero 21 at Marso 19, 2012
Ni Victor Leo Bulaong

Salamat Ina
(Natividad “Naty” Adriano, 80)

Salamat
Sa iyong walang sawang paghihintay

             Sa aking pagdating:
Anak na sinimpan sa iyong dibdib

     At tinigib ng pag-ibig; 
Karugtong ng hininga at iniluwal na bagong 
Buhay upang pumalaot sa buhay,
Sa ugat na pinayabong ng pangaral

  At habilin ng pag-iingat.
Salamat sa iyong mga tuwa
Kahit ang aking mga pagdating
Ay maiikli lamang na pagdalaw
Ang halik ko sa iyong noo’t  kamay 
Ay bagong lakas sa pakikibaka
At pangungulila sa mga mahal
Sa napakadalang na pagkikita.
“Nagkita ba kayo ni Tatay?”
Madalas na tanong mo sa mga anak ko;
Ang maikling sagot na “Opo.”
Ay sapat na para sa iyo:
Kahuluga’y ligtas ako sa panganib;
Walang sakit, ni anumang dinaramdam.
Dahil ganun ka sa sa lahat ng iyong anak,
Sa tabing bakuran man nagmula,
            Sa ibayong dagat, 
O digmaan man ang pinanggalingan;
Mga paang hinihintay mong umuwi.
Salamat sa mga ngiting sa amin
Ay iniyayakap mong kapanatagan:
Kintal ng liwanag kapag may kulimlim,
Tatag ng kapasyahan kapag may daluyong
At madawag ang iba’t ibang  landasin
Na aming pinili at masayang tinalunton
Na kailanman ay hindi mo tinutulan
Ni binakuran
Sapagkat mapagpalaya 
Ang iyong pagmamahal. 

Pamamaalam at Pagmamahal
Mula sa Iyong Panganay na anak
Pebrero 21, 2012
E. Adriano

SINING AT PANITIKAN SINING AT PANITIKAN
Marso: Pandaigdigang Buwan ng Kababaihan

SALUDO SA KABABAIHAN!

Sa pagsisilang pa lang ng mga bagong buhay ay malaking ambag na nila sa produktibong 
pwersa ng lipunan. Laluna kung maipagkaloob sa kanila ang tinig at puwang sa 
mahahalagang usaping pambayan, lalaya at  lalago ang buong potensyal ng kanilang talino, 
lakas at kapangyarihan sa paghubog ng lipunang tunay na naglilingkod sa sambayanan. 
Hindi sila nagtutugot sa paggigiit ng pantay na mga karapatan, paggalang at tunay na pag-
mamahal.
 Ang mga kamay na nag-ugoy sa duyan... ay siyang mga kamay na katuwang sa paghubog 
sa tahanan, pamayanan at sangkatauhan.

To rebel is justified! Youth and StudentsPower!

 Sa Pinas, tinawag ito – ang aktibismong 
nahasik, nagbinhi, lumago’t nagsupling sa loob ng 
mga paaralan at sumapaw na malalaking rali’t demo 
at mga martsa ng taumbayan sa mga lansangan -- ng 
aktibistang manunulat na si Jose “Pete” Lacaba na “days 
of disquiet, nights of rage.” Halaw sa linya ng tula ng 
pamosong makatang Amerkanong si  T. S. Eliot: Rage, 
rage against the dying of the light!

   Panahon iyon ng lantay, matayog na 
ideyalismo ng kabataan at estudyanteng Pilipino, ng 
mataos na “paglilingkod sa sambayanan,” ng pangarap 
na mas malaki kaysa personal na mga panaginip -- higit 
na malaki sapagkat lumalabas sa kaliitan ng mga sarili at 
nakikipagkaisa sa mithiin ng nakararami sa malusog na 
saligan ng kolektibong pagkamakabayan o nasyonalismo, 
na kalakip ay mga sakripisyo, maging ng kahandaang 
pati buhay ay ialay kung kinakailangan, 

VIETNAM WAR. Gera ng pananalakay ng 
imperyalistang US sa maliit, mahinang bansang 
Vietnam. Sa US, na pangunahing promutor ng 
digmang agresyon sa Indochina -- forced conscription 
sa armadong pwersa o sapilitang drafting sa 
pagsusundalo ng mga kabataang Amerkano.

 
Historikal na sangandaan ito hindi lamang 

ng kabataang Amerkano kundi gayundin ng mga 
kabataan sa buong mundo; 
samakatuwid ay sangandaan 
din ng kabataang Pilipino. 
Sangandaan ng pamimili at 
pagpapasya ng kabataan – sa 
Amerika man o sa iba pang 
panig ng daigdig -- kung tututol, 
magpapatianod, o tatakasan ang 
usapin ng imperyalistang digma 
ng pananakop na  nagtataya sa 
kanilang kasalukuyan at maging 
sa kanilang kinabukasan,

Libro ba o baril, 
pagkain o bala? Kailangang 
mamili ng kabataan at 
estudyanteng Amerkano 
sa kanilang kasalukuyang 
niligalig ng pandirigma ng 
Amerika sa ibang mga bayan: 

Bibitiwan ba ang libro 
(sa pag-aaral na bahagi ng 
paghahanda sa kanilang 
kinabukasan) bilang pag-alinsunod 
sa 2-taong serbisyo sa pamahalaang US/armadong 
pwersa nito sa mga lugar ng gera na inilulunsad nito? 

Iiwanan ba ang trabaho para sa paggitaw 
(survival) o itataya ang buhay sa larangan ng 
digma na ang nagpakana ay ang sariling bayang 
nagwawagaysway ng kapangyarihang military sa 
daigdig? 

May kinabukasan bang naghihintay sa kanila 
pagkaraan ng tour of duty sa Vietnam War?

Sa maraming naunang umalinsunod sa 
patakaran ng drafting o pwersadong pagsusundalo 
kapag disiotso anyos na, liban sa maraming hindi 
na nakauwi, ang mga nakabalik -- kung hindi 
man pisikal na gulay o lumpo -- ay pilantod 
naman sa ispiritu at dispalinghado sa pag-iisip. 
Na nagpahindik sa mga mamamayan/pamilyang 
Amerkano at pumukaw ng paghihimagsik sa mga 
kabataan njto: 

Dodge the Draft!

MY LAI MASSACRE. Nang mabunyag at 
malathala sa mga pahayagan ang karumaldumal 
na masaker sa My Lai – isang Vietnam village 
-- na dinambong ng mga sundalong Kano ang 
kabuhayan at ginahasa ang mga kababaihan, 

pinaslang ang lahat ng mga naninirahan – lalaki at 
babae, matanda’t bata, pati mga animal, bago inabo 
sa panununog ang buong lugar!

Sumigabo ang kontra-gerang sentimyento 
sa US. Kumalat na parang apoy ang walang-
pakundangang karahasan ng imperyalistang 
US sa Vietnam War. At nagpasiklab sa pagtutol 
sa imperyalistang gera ng agresyon sa ibayong-
dagat. Niyanig ng aktibismong anti-war ang mga 
unibersidad ng Amerika:

Binansagang iyong ‘60s Youth Rebellion. 

Sa porma ng Free-Speech Movement sa
University of California Berkley -- na lumago’t 

bumulas sa mas masaklaw na US Civil Rights 
Movement sa Amerika., na diumano – a, malaking 
parikala (irony)! – ay land of the free, home of the brave.

  
Naganap ang unang anti-war teach-in sa 

University of Michigan, at lumaganap sa mahigit 
100 na teach-ins sa iba’t ibang unibersidad at 
kolehiyo sa kalaganapan ng US

Ang mga pag-aaral laban sa gera ay nagbunga 
ng mga mukha, katawan, mga kamay at paa – 
mga warm bodies, motibong pwersang humihinga, 
buhay, para sa pagkilos -- na humugos sa mga rali 
at demonstrasyon sa mga lansangan. Sa binyag ng 

aktibismong Amerkano, 25,000-katao ang 
dumalo sa  anti-war rally sa Washington D.C.

Sa pagpasok ng dekada ’70, sisidhi pa 
ang protesta at ang mga paaralan ay lalo pang 
yayanigin ng kabalisahan ng mga estudyante sa 
bandila ng campus freedom at freedom of expression 
na hihila maging sa National Guardsmen upang 
apulain sa lubusang pagsiklab ang nagpupuyos na 
kilusang mag-aaral – na humantong sa pagbaril sa 
apat (4) na estudyante sa Kent State University sa 
Ohio.  

Tatawagin ni Pres. Nixon ang mga student-
protesters na mga bums (mga istambay at sanggano).

  
Samantala, ang mga peace advocates at hippie 

generation ay kakatawanin ng mga mang-aawit (Jimi 
Hendrix, Bob Dylan, Joan Baez, atbp.) at banda ng 
Amerika na may kanya-kanyang hukbo ng mga 
tagahanga -- sa isang concert-cum-peace camp na 
dadaluhan ng 500,000 katao at tatanyag at magiging 
memorable hanggang sa kasalukuyan bilang 
Woodstock.   

 
Inspirasyon ang lahat ng ito sa pagtutol ng 

mga kabataan sa iba pang bayan kabilang ang 
Pilipinas.

Diliman Commune  Upd.edu.ph

Ibinunga ng matagal na imposisyon ng 
batas militar at paghahari ng pangkating 
Marcos (1972-1986) ang pulitisasyon ng 

Armed Forces of the Philippines ( AFP).  Dalawa 
ang naging dulo nito:  Una, ang impluwensya ng 
paksyunal na hatian na ang paggalaw ay nakabatay 
sa kanya-kanyang mga patron sa pulitika. At, 
ikalawa,  ang unti-unting pagsibol ng blokeng 
nagtataguyod sa ilang interes ng mamamayan 
partikular ay ang isyu ng korapsyon.  

May kagyat na epekto sa galaw at operasyon 
ng AFP ang pagkakahating ito.  Lumaganap ang 
demoralisasyon sa hanay ng karaniwang kawal at 
nakababatang opisyal. 

Nagamit ang mga opisyal nito sa pandaraya 
sa eleksyon at pagpapatigas ng poder laluna ni  
GMA, na kinikilalang kasapi ng Philippine Military 
Academy (PMA) Class 78.

Lalong naging talamak ang katiwalian.  Hinuthot 
ng mga opisyal ang pondo ng AFP para sa operasyon 
at modernisasyon.  Pinabayaan ang pangangailangan 
ng mga kawal na nakadeploy sa larangan ng digmaan.  
May ekstensyon ito 
sa pulitika.  Kaagad 
na napuposisyon 
sa makinarya ng 
pamahalaan ang 
mga nagreretirong 
k a p a n a l i g , 
p u m a p a i m b u l o g  
sa pulitika at gaya 
ng mga amo ay 
nagtitindig na rin ng 
sariling dinastiyang 
p u l i t i k a l .  

Ginamit ni 
GMA ang AFP at 
PNP sa pandaraya 
sa eleksyon at pag-
atake sa oposisyon 
sa kanyang 
p a g h a h a r i .  
Pinawalan ang 
pinakamabangis na 
pananalakay sa karapatang pulitikal ng mamamayan.  
Pinairal ang malaganap na extra-judicial political killing 
at pagdukot. Pinayabong ang kultura ng impunity.  
Tumaas ang bilang ng pinapaslang na kagawad ng 
mass media.  Naganap ang Maguindanao Massacre.

Kailangang ipropesyunalisa ang AFP at 
iba pang pwersang pangseguridad ng Pilipinas.  
Kailangan ito upang maging epektibong haligi 
at  tagapagtanggol ng estado at magamit ang mga 
pwersang ito sa pagpapatigas ng posisyon ng US sa 
Asia Pasipiko at pambabraso sa Tsina.

Upang bigyang diin ang layunin ng 
propesyunalisasyon ng AFP, inilarga ang pagtugis 
sa berdugo na si dating Gen Jovito Palparan.  
Naglabas na rin ng resolusyon ang DOJ para 
kasuhan ng plunder sina dating AFP Chiefs Gen. 
Diomedio Villanueva at Gen. Roy Cimatu, mga 
comptrollers na sina Gens. Garcia at Ligot at  
dalawa pang mga heneral at 5 koronel kaugnay ng 
pagwaldas sa PhP2.3B pondo ng AFP (2000-2005).

Subalit upang maging buo at tunay ang retoke 
sa AFP, kailangang patagusin ni PNoy ang pagtugis 
sa mga human rigths violators hindi lamang sa 
pagsampol sa grupo ni Palparan kundi hanggang sa 
iba pang opisyal at yunit ng AFP at PNP.   

Dapat ding ilantad na sa publiko ang Mayuga 
Report na detalyadong nag-imbestiga sa partisanship 
ng mga opisyal ng AFP.  Marami pang kalansay na 
nakatago sa aparador ng AFP at kailangang linisin 
ito.

Kailangan nang isara ang mga kaso ng 
paglabag sa karapatang tao na ginawa ng 
diktadurang Marcos at ng mga rehimeng sumunod 
sa kanya at husgahan ang mga kampanyang militar 
na ipinatupad ng AFP bilang mga kampanya ng 
panunupil sa mamamayan.

Tuluy-tuloy naman ang ayudang militar ng 
US sa AFP. Nangako na ang US sa Pilipinas ng 
$144M (P6B) suporta sa depensa sa 2012 – na malaki 
ng $20B kaysa nakaraang taon – at palalakihan 
pa sa $160M sa 2013. Maliban sa BRP Gregorio 
del Pilar at dalawa (2) pang katulad na barkong 
pandigma (cutter) ay nakikiusap na bentahan  ng 

isang iskwadron (12) ng F16 fighter-bomber ang 
Philippine Air Force.  

Sa nakalipas na 17 buwan, naglarga na si PNoy 
ng P16.8B  para sa modernisasyon, halos kalahati 
na ng kabuuang nailarga ng mga gubyernong 
Ramos, Estrada at Arroyo na P33.596B sa 15 taong 
pagpapatupad ng AFP Modernization Plan (1995-
2010).  Itinutulak na  ang ekstensyon ng AFP 
Modernization program.

Kamakailan, tinanggap na ng Philippine Air 
Force  (PAF) ang apat (4) sa walong (8) brand-new 
combat utility helicopters mula Augusta PZL Swidnik 
ng Italy at Poland – na inorder nito (Pebrero 2010) 
sa kabuuang halagang P2.8B -- para i-upgrade 
ang papaliit nang bilang ng vintage “Huey” utility 
helicopters nito mula US. Ang halaga’y sumasaklaw 
sa presyo ng walong Sokol (falcon ang kahulugan sa 
Polish), at pagsasanay sa mga piloto gayundin ang 
suportang teknikal at pagmamantine.

Ayon sa tagapagsalita ng PAF  Lt. Col. Miguel 
Ernesto Okol, ang “apat na Sokol helicopters ay 
dito bubuuin (assemble) at ipaiilalim sa test flights 
bago ang pormal pagbabasbas at turn-over.  Kung 
ikukumpara sa Huey, dagdag pa ni Okol, “ang mga 
Sokol ay may mas maraming capable utility platform 

– halimbawa’y 
night vision goggle-
capable ito at may 
autopilot equipment. 
pwede ring kabitan 
ng gun mounts sa 
magkabilang tabi, at 
makapagsasakay ng 
10-katao sa halip na 
pito (7) lang tulad sa 
Huey.”

Ang nalalabing 
apat pang Sokol ay 
idideliber sa huling 
kwarto ng taon. 

Maliban dito, 
ibinalita ni Defense 
Sec. Voltaire Gazmin 

ang pagpapatupad 
ng reorganisasyon 
(streamlining) 
sa  Philippine 

Army pabor sa pagpapalakas ng elite forces na may 
kakayahan sa mabilis na mobilidad at mataas na 
kasanayan, ayon na rin sa disenyo ng US kahit sa 
kanyang sariling mga pwersa. 

Kasabay ng ganitong programa sa AFP,  
palalawakin din ang PNP at patitindihin ang 
pagsasanay dito hanggang sa US. 

Tuwid na Daan: ang Philippine Development Plan 
(PDP) 2011-2016  

Gubyernong kaiba sa pamahalaang 
GMA ang gustong itindig na imahe ng 
rehimeng Aquino.   

Dinetalye ng PDP 2011-2016 ang gustong 
abuting ito ni PNoy:  Pagpapahusay ng 
pamamahala. Malawakang pagpapaunlad 
ng imprastruktura. Paglikha ng hanapbuhay. 
At, pagtagos ng ekonomikong ganansya 
sa mamamayan (inclusive growth).  

Alinsunod ito sa 
disenyong neoliberal: 
Pagpapabuti ng klima 
sa pagnenegosyo, 
Pagpapabilis ng daloy 
ng kapital.  Pag-
uugnay-ugnay ng 
pamilihan at lakas 
paggawa.  Episyenteng 
paggalaw ng kalakal 
at kapital sa loob ng 
bansa at palabas dito.

Isang milyong 
trabaho ang target ng PDP na likhain 
taun-taon.  Tinataya nito ang 7-8% 
taunang paglaki ng Gross Domestic Product (GDP).

Malaking pondo ang ilalarga ni PNoy sa 
imprastruktura.  Mula ito sa pribadong dayuhan 
at lokal na puhunan sa balangkas ng public-private 
partnership (PPP). Sa natipid na pondo ng gubyerno 
ng nakaraang taon dahil sa ss:  Maingat na proseso 
ng paglalarga ng badyet.  Pagtugis sa tax evaders 
at pagpapataas ng nalilikom na buwis. Pagbawas 
sa korapsyon, at pagliit ng porsyento ng interes sa 

bayaring utang bunga ng pag-angat ng credit rating 
ng Pilipinas.  

Bahagi na ito ng pinalaking badyet ng 
pamahalaan (2012) na PhP 1.8 T -- na may paglaki 
ng bahagi sa serbisyong panlipunan, Conditional 
Cash Transfer (direktang salaping tulong sa 
maralita) at modernisasyon ng AFP.

Malaking pakinabang para sa imperyalistang 
US at lokal na naghaharing uri ang ganitong 
episyenteng galaw ng ekonomiya.  Nakapako ang 
Pilipinas sa oryentasyong export-import.  Dahil 
kontrolado ng mga monopolyo kapitalista sa 
pinansya at bangko ang daloy ng puhunan, ang 
pinakamalaking tubo ay nalilikom nila at inilalabas 
din ng bansa.  

Hanggang ganito ang oryentasyon ng 
ekonomiya, ang  inclusive growth  ay titiyak lamang 
sa kakayahang makapamili ang masa at umandar 
ng maayos ang kapital. Hindi nito papawiin ang 
malaking agwat ng maralita at nakaririwasa at ang 
malaking tantos ng mamamayang nasa ilalim ng 
poverty threshold.

Kaya hindi makapagbubuo ng pambansang 
kapital ang Pilipinas.  Walang kakayahang 
lumikha ng capital goods (hal: makinang ginagamit 
sa industriya, kemikal) o kahit ng matitibay na 
produktong pangkonsumo (consumer durables).   
Ito ang kondisyon ng malapyudal na ekonomiya: 
ekonomiyang nabansot ang paglago ng industriya; 
nakabatay sa maliitang produksyon at sirkulasyon 
ng kalakal; at, nakadepende sa imperyalistang 
pautang at ayuda.

Bak-ap ng US

Maaga pa sa gitna ng panunungkulan 
ni Arroyo,  proyekto na ng US na 
iretoke ang sistema.  Nakaadyenda na 

ang pagbabago sa Konstitusyon. Kaakibat nito ang 
ayuda para sa pagbaka sa corruption, smuggling at 
money laundering.  

Hindi mainam para sa imperyalistang US na 
ang perang dapat gumalaw sa pamilihan at kung 
gayon ay bubuhay sa inog ng kapital ay napupunta 
sa korapsyon, inilalabas at iniimbak sa mga bangko 
at di-gumagalaw na ari-arian laluna  sa real estate sa 
loob o labas ng bansa, karaniwan ay sa US.

Ang pagkumpuni sa sistema ay bahagi ng 
Partnership for Growth (PFG) ng US at Pilipinas 
: “paglikha ng mas bukas at panatag na klima sa 
pamumuhunan, kakaunting balakid sa kalakalan at 
matibay na pagpapairal ng batas, gayundin ng pagbaka 
sa korapsyon.” .

Sinampahan ng US ng kasong money laundering 
si dating AFP Comptroller Gen. Carlos Garcia at ang 
kanyang pamilya sa US at ibinalik ni Ambassador 
Thomas sa Philippine Ombudsman (Enero 12, 2012) 
ang salaping tinangkang  ipuslit sa San Francisco, 
US (2003).  

Umusok din ang balitang tinangkang 
“interbyuhin” ng FBI si Mike Arroyo dahil sa 
kasong money laundering (2008).  Ang mga ahensya 
rin ng US ang nagpasingaw ng mga ari-arian nina 
Mikey Arroyo sa US na tinuntungan ng kasong tax 
evasion laban sa kanilang mag-asawa.

Walang patid ang 
pagdalaw ng mga US 
Officials sa Pilipinas: 
si Hillary Clinton para 
sa PFG (Nobyembre 
2011), ang US House of 
Representatives Committee 
on Appropriations sa 
pamumuno ni Rep. Harold 
Rogers, at ang Senate 
Armed Forces Committee 
sa pamumuno ni Sen. 
John McCain.  Lahat ay 
nakipagpulong kay PNoy 
at sa kanilang counterparts.  
Dala nila ang pangako 

ng ayudang militar kasabay ng pagpapatibay ng 
mga kasunduan kaugnay ng interes ng US sa Asia-
Pasipiko.

Kailangang ipakita at ipagmalaki ng 
imperyalistang US na maganda ang demokrasya 
sa kanyang neokolonya bilang kontra modelo 
sa  kalupitan ng sistemang kinakatawan ng 
pangunahing 

kapayapaan (Peace, man!) sa gitna 
ng mabangis na paghahasik ng 
imperyalistang  dahas at puting 
lagim; nananawagan ng pag-ibig 
(Make love, not war) sa gitna ng 
hagupit ng malupit na pagpaslang 
sa paghahamok.

Sa kalauna’y mananaig ang 
mas malakas na agos ng aktibismo 
at makakabig nito ang malaking 
bahagi ng ikalawa. Ang kalinawan 
ng linyang itinataguyod ng una, 
sa ibabaw ng nakapagpapalabong 
tendensya ng ikalawa – tulad ng 
pagkakaisa nilang iwaksi ang 
mapanlinlang na mga patakaran 
ng mga nasa kapangyarihan na 
lumalabusaw sa tunay na layunin 
ng pandarahas at panunupil o 
obskurantismo.

DEKADA ’70. Ginintuang panahon 
ng aktibismo ng mga kabataan at 
estudyante sa maraming bayan sa 
buong daigdig – kabilang ang Pilipinas. 
Aktibismong  pinaningning ng kanilang 
mga sakripisyo, at pinagtigisan ng 
dugo’t buhay.

Tulad ng mga Alcantara’t 
Catabay na mga bayani ngMendiola at 
ng Unang Sigwa o FQS, At ni Charlie 
del Rosario – sinimento ang mga paa 
at inihulog sa laot ng Manila Bay; 
Henry Romero, kabataang dyarista, at 
unang desaparecido; at iba pang mga 
biktima, martir, at bayani sa ilalim ng 
diktadurang Marcos sa panahon ng batas 
militar: Tonyhil, Emman Lacaba… ang 
listahan ay mahaba, napakahaba. 

Silang nagsa-Icarus na 
nangahas lumapit sa araw sukdang 
maagnas ang espermang mga pakpak o 
mga gamugamong hindi natakot lumapit 
sa liwanag kahit pa mapugto ang sariling 
buhay.

Hindi sila makakalimutan; ang 
pagpapatuloy sa kanilang sinimulan ang 
mahigpit na tungkulin ng mga aktibista 
ng kasalukuyan bilang pinakaangkop na 
pagpupugay sa kanilang kagitingan at 
mataos na paglilingkod sa sambayanan. 
K 

Isang 
UMAGANG 
MAULAN
Ni Rene Bornilla

Isang umagang maulan
nagbalik ka sa alaala
nakadungaw,
nakatitig
sa tsokolateng putik
na hinugasan
ng langit

Tinatanaw 
ang mga kapwa batang
nagtatampisaw
halakhakang
nilunod ng kulog,
ginaw na ‘di pansin
ng kamusmusan.

(“…pabayang magulang!”
-- ang tungayaw ni Inang)

Papasok sa silid,
may inggit
Sa kumot
hihiram ng init
Babaunin sa panaginip
ang kinimkim
na kapusukan.

Isang umagang maulan
naalala ko si Betong,
si Anong, si Munding
naging bayani sila
sa ibang pangalan
nakipag-patintero sa mga kidlat
sa parang.

(“Huwag kang dudura sa langit…”
-- paalala ni Inang)

Isang umagang maulan
nabahala
ang kinabukasang
magpapasan ng kasalukuyan.
Isang umagang maulan,
may kirot ang alaala
ng karuwagan.K     

Marahil ay ‘di sapat
Kung batiin lang kita
Ng ‘gud morning’
Sa almusal kong sinangag,
Kamatis at itlog na pula.

Sadya ngang kulang
Kahit mag-iwan pa ng
Kiss bago umalis
At bago tuluyang
Pumasok sa pabrika.

Alam kong iiwanan

Kitang labis na nag-aalala
Dahil a-trenta na pala --
Bayad ng bahay, tubig, ilaw,
Baon ng bata sa eskwela.

Wala nang bigas, ubos na ang gas,
At marami pang problema. 
‘Di naman ako si Superman
At lalong ‘di ka si Darna
Dyosko, paano na nga ba? K 

(Alay sa mga manggagawang 
ang pinakamalungkot na araw
ay ang araw ng sweldo mismo!)

UMAGA, AT PAMASAHE 
LANG 

ANG LAMAN NG BULSA
Ni Rene Bornilla

MONOPOLYO NG LANGAW
Ni Rene Bornilla

NAUSO sa aming lugar ang 
‘pabunot’ na sa pisong taya ay 
sisiw ang premyo. Isang araw ay 
nadaanan ko ang ilang batang 
hawak sa isang kamay ang kanya-
kanyang napanalunang mga sisiw 
at sa kabilang kamay naman ang 
tsinelas na ipinangpapatay ng 
langaw na ipapakain sa kanya-
kanyang sisiw. At dahil malinis 
naman sa lugar at hindi panahon ng 
prutas ay bihira ang langaw kaya’t 
nag-uunahan sila sa paghabol at sa 
pagpisak ng tsinelas sa mga ito.

 “Sino sa inyo ang may 
dalawang sisiw?”panimula kung 
tanong sa kanila.

 “Ako po!” ang masigla at 
maagap na tugon ni Benjo.

 Sinagot ko siya ng isang 

pagbibiro: “Patayin mo ang isa mong 
sisiw at hayaan lang ito sa bangketa, 
mamya lang nang kaunti ay marami 
na ang langaw at hindi na kayo 
mahihirapan pang manghabol sa mga 
ito.” 

 Natahimik ang mga bata at 
napatingin sa akin. Siguro’y nilalaro 
sa isip kung tumpak ba o sala ang 
aking mungkahi. Ang iba’y nangingiti, 
maliban kay Benjo. “Lugi naman ako 
‘nun. Papatayin ko ang isa kong sisiw 
tapos makikihuli na lang sila pag 
dumami na ang langaw?”

 “Hindi ganun. Singilin mo 
ng piso bawat batang bibigyan mo ng 
langaw na  pagkain ng kanilang mga 
sisiw.”- pag uudyok ko sa kanya. 

 Nagulat ako sa hindi ko 
inaasahang sagot ni Benjo. “Sige po; 

pero kausapin mo muna sila -- na ako 
lang ang manghuhuli ng langaw at sa 
akin lang sila bibili.”

 Napangiti  akong naiiling sa 
aking narinig. Sa murang edad ni Benjo 
ay humuhugis na ang isang segurista 
at tusong kapitalista. K         

Emeritus Blogspot.com

SINING AT PANITIKAN

Pag-aalsa ng mga nakababatang opisyal ng AFP (2003) Yuki Marutama photos

F16 figther planes (aviation spectator)

katunggaling kapangyarihan sa 
Asia—ang China. 

Nakapondo na ang 
accomplishment report ni PNoy bago 
ang kanyang byahe sa US (Mayo 
2012). Husga na lang ng US ang 
hinihintay: Areglado na ba dito ang 
ginawa niyang mga areglo?

Pakikibaka para 
sa Makabuluhang 
Reporma

Mabigat 
p a n g 

hamon kay PNoy 
kasabay ng kanyang 
pag-upak sa mga 
labi ng dating 
rehimen ay ang 
pagsuheto sa 
hindi naglulubay 
na paksyunal na 
bangayan sa loob 
ng  koalisyong 
p i n a m u m u n u a n 
mismo niya.  
Titindi pa ito lalo’t 
may paghihigpit 
o pagpino sa 
kasakiman sa 
antas lamang ng 
m o d e r a s y o n g  
ip inahih in tu lo t 
ng sistema.

Samantala’y ipinahayag ni 
Senate President Enrile: “magpapatuloy 
(ang pag-uusap) para sa chacha… 
panahon na para muling pag-aralan.. 
ang mga probisyon sa ekonomiya para 
mapabilis ang pag-unlad ng bansa”. At 
ito ay maaari na ding isabay kahit 
nagaganap ang impeachment trial 
(abante-tonite.com jan1412).  

Nagkaisa na ang mga lokal 
na pampulitikang partido at 
kinatawan ng malalaking negosyo 
sa pagsusulong ng charter change 
(chacha).  Isinasantabi lamang ito 
dahil sa pagsakay ng umuokupa 
sa poder upang makapanatili sa 
kapangyarihan.  Tanggap nilang idaos 
ito sa panahon ni Aquino.  Sa chacha, 
magiging lehitimo ang mga usaping 
kailangang pakitunguhan ng sistema.  
Tatlo ang malamang na sentruhan 

ng chacha: judicial reforms, klima sa 
pamumuhunan, at kapayapaan sa 
Mindanao. 

Sa ganitong mga layunin lamang 
-- sa hangganan ng epektibong 
paghahari upang makagana sa 
kanyang silbi, nakabatay ang 
kakatiting na repormang itinutulak 
ng imperyalistang US at ng  
pamahalaang PNoy.

Lampas dito ang tunay na 
inaasam ng mamamayan. Hindi 

na banyaga 
sa kanila ang 
karanasan 
ng mga 
pagkumpuni 
para isaayos ang 
pampulitikang 
paghahari 
sa bansa.  
Saksi sila, at 
katunaya’y 
naging 
bahagi sila ng 
ilan sa mga 
pampulitikang 
kombulsyon.  

Subalit 
matapos 
ang mga 
pagkumpuni, 
kapag ang 
sistema’y 
relatibong 
napayapa’t 

narendahan na ang paksyunal 
na alitan,  higit na matindi ang 
imperyalistang pagsasamantala sa 
mamamayan.  Nalilikha ang tanikala 
ng mga bago at higit na malulupit 
na mga batas ng pandarambong 
at pagsupil sa karapatan ng 
sambayanan. 

Dapat  igiit at ipaglaban ng 
sambayanan ang mga makabuluhang 
repormang lalagpas sa pagmamantine 
lamang ng kasalukuyang sistema. 
Mga repormang babasag at 
magbabago sa batayang katangiang 
neokolonyal at atrasadong 
ekonomiyang malapyudal tungo 
sa isang lipunang demokratiko at 
soberano.   

Sa pagsigla ng kilusang masa 
para sa batayang repormang ito,  
malalantad nang tuwiran kung anu-
ano at kaninong interes ang tunay na 
itataguyod ng pamahalaang Aquino. 
K

isang institusyong nasa pamumuno 
ng MILF.  (Shamsuddin L. Taya, The 
Political Strategies of the MILF for Self 
Determination in the Philippines). 

Kasama  sa nabigong 
pormalisasyon ng Memorandum 
of Agreement on Ancestral Domain 
(MOA-AD) ng GRP at MILF ang US 
Embassy.  Isa sana si dating Amb. 
Kristie Kenney sa nakatakdang 
saksi sa paglagda nito sa Malaysia 
().  Ibinasura ito ng Korte Suprema 
sa isyu ng teritoryal at pulitikal na 
kapangyarihan ng pambansang 
pamahalaan sa  kapuluan (territorial 
integrity).  Sa MOA-AD, ang 
Mindanao ay mala-estadong 
ihihiwalay::May sariling pasya sa 
kanyang likas yaman, pampulitikang 
kaayusan, at sariling sandatahang 
lakas.  Ganito rin ang bagong 
panukalang Mindanao Sub-state 
na tinutungo ng nagpapatuloy na 
usapang pangkapayapaan.

Pakikibaka,  Pagtatanggol

TAMPOK SA KAGUSTUHANG  
lumaya ng mga Moro ay ang pag-
aalsa sa Sulu laban sa kolonyalistang 
Amerikano  at ang dalawang ulit 
na masaker sa katutubong Tausug:   
Bud Dajo (Marso 5-7, 1906; kulang 
1,000 katutubo ang namatay) at Bud 

Bagsak (Hunyo11-15, 1913; nasa 2,500 
katutubo ang pinaslang).  

Sa parehong insidente,  
nagkanlong ang mga katutubo sa 
bundok upang magtanggol laban sa 
pananakop.  Nakipaghamok gamit 

ang gulok, punyal at kris laban sa 
pistola at masinggan.  Pinatay ng 
mga Amerkano ang bawat abutin ng 
bala at bayoneta -- bata, matanda, 
sanggol, babae at lalaki. Tinipon ang 
mga bangkay at tinuntungan at saka 
kinunan ng larawang simbolo ng 
kanilang tagumpay.  

Maliban sa Moro, nakikibaka 
rin ang mga Lumad para sa paggigiit 
ng katutubong lupain.  Malaking 
bilang ng setler ang sumangkot sa 
kilusang lumitaw sa panahon ng 
neokolonyalismo ng US.  Marami 
rin sa setler ang naging bahagi ng 
kilusang mapagpalaya mula sa 
Luzon (Huk Rebellion).   Inabot ang 
magkakapanabay na pagsulong ng 
mga paglabang ito nuong panahon ng 
diktadurang US-Marcos.

Dapat ipagtanggol ang likas 
yaman at hanapin ang tunay na 
kapayapaan para sa Mindanao.  Ang 
likas yaman at mineral ng Mindanao 
ang natitira na lamang na malaking 
reserba ng Pilipinas na maipamamana 
sa susunod na henerasyon at 
magagamit sa pambansang 
industiyalisasyon kapag ang estado 
ay tunay nang maggigiit at lalaban 
para sa soberanya ng mamamayan sa 
pambansang teritoryo at  likas-yaman.

Itinataguyod umano ng US ang 
kapayapaan sa Mindanao habang 
minimilitarisa ng sundalong Kano 
ang isla.   Walang kapayapaan 
kapag dayong kapangyarihan ang 

nangingibabaw. Ang kailangan ay 
kapayapaang batay sa katarungang 
panlipunan, hindi mula sa dulo ng 
baril ng dayuhang mananakop. K

MINDANAO

congressional hearing hinggil sa foreign aid, iipitin ng 
US ang nakalaang US$3M bilang tulong sa Pilipinas dahil 
hindi pa ganap na naaapula sa ilalim ng rehimeng PNoy ang 
culture of impunity. Kailangan pa diumanong maatupag 
ito ng puspusan ng kasalukuyang administrasyon lalo’t 
kabilang ito sa mga bansang lumagda sa Open Government 
Partnership na inilunsad sa Washington na humihingi ng 
lubusang transparency at pwestadong mga mekanismo 
para sa pagpapairal ng batas at pagbaka sa korapsyon.)

 Ipinaabot ni del Rosario sa delegasyon 
ang “mahigpit na pangangailangan” ng Pilipinas sa 
karagdagang Weather High Endurance Cutters (WHEC 
vessels) at isang iskwadron ng F-16s (fighter planes). 

 
 Kinalap din ni del Rosario ang suporta ng mga 

Amerkanong  mambabatas sa pagpapatibay ng Save Our 
Industries Act (Save Act). Aniya’y isang panukala itong 
panalo (“win-win”) -- dahil palalakihin ng Save Act ang 
eksport sa textile ng US gayundin ang eksport ng Pilipinas 
sa garments. Layon ng Save Act na kaltasan ang taripa 
ng US sa ilang kategorya ng garments na yaring-Pinas 
gayunma’y gawa mula sa mga tela (fabrics) o sinulid 
(yarn) galing Amerika

Aalis ang pangkat (Enero 15) at kinabukasa’y heto 
naman ang 4-kataong delegasyon ng mga Senador ng US  
na pinamunuan ni Sen. John McCain, dating opisyal ng 
US Navy at Republican Party presidential candidate at 
ngayo’y ranking member ng Armed Services committee 
ng US Senate,  na kaagad ay nangakong tutulong para 
mapaunlad ang seguridad maritima ng Pilipinas sa WPS/
SCS.  

Makakapulong ng grupong McCain si PNoy kasama 
sina del Rosario at Gazmin (gabi ng Enero 17). Liban sa 
sitwasyon ng seguridad sa WPS/SCS na interes kapwa 
ng dalawang bansa, binigyan din sila ni PNoy ng briefing 
hinggil sa paglilitis sa pagpapatalsik (impeachment trial) 
kay Chief Justice Renato Corona  -- sa simpleng dahilang 
“pinakamainit ito” sa balita. (Basahin ang Areglado…at 
Hukumang Tiwarik.) 

Maagap na sisipiin ni presidential spokesperson 
Edwin Lacierda si US Secretary of State Clinton sa 
pagsasabing, “hindi makikialam ang US sa panloob 
na mga kaganapan sa Pilipinas.” Talaga, ha? Ano ang 
kahulugan ng tyempong paglalabas ng aide memoire 
hinggil sa US$21 M World Bank loan sa Korte Suprema 
para sa Judicial Reform Support Project?  Malinaw sa 
kasunduang PFG na kabilang ang judicial reform sa mga 
dapat ipatupad ng Pilipinas.

 Nangako si  McCain kay 
del Rosario na pabibilisin ang 
pagpapatibay sa kahilingan ng 
Pilipinas para sa isa pang WHEC. 
Nakakuha na ang Pilipinas ng isang 
WHEC sa US nang nakaraang 
taon lang – isang decommissioned 
378-foot Hamilton-class cutter na 
pinanganlan ng Pilipinas na BRP 
Gregorio del Pilar. May isa pang 
barkong galing US na flagship 
ngayon ng Philippine Navy at 
siyang nagpapatrulya sa paligid 
ng Scarborough Shoal, isang atoll 
sa WPS/SCS na inaangkin din ng 
Pilipinas. (Basahin ang Bajo de 
Masinloc.)

.  Habang kinikilala ang 
“mahaba’t mapagkaibigang 
relasyon” ng US at Pilipinas, 
sinabi ni McCain na ang 
pinakamabuting paraan upang 
maiwasan ang kumprontasyon sa 
China sa WPS ay ang magmantine 
ng malayang paglalayag (free 
navigation) sa pinagtatalunang 
katubigan.

 Binanggit ni del Rosario 
ang pagpapatibay sa US Senate 
Resolution 217 na nananawagan 
sa isang mapayapa at multilateral 
na resolusyon sa teritoryal na 
maritimang sigalot sa WPS/SCS. 
Bilateral o bansa-sa-bansang 
resolusyon sa pagitan ng mga 
bansang umaangkin ng soberanya 
sa iba’t ibang bahagi ng WPS/
SCS ang gusto naman ng China;  
mahigpit na tinutulan nito ang 
“pakikialam ng mga tagalabas”. 

 Pinuri ni McCain- ang katunggaling si Obama 
sa eleksyong presidensyal 2008 dahil sa pagtataguyod 
nito sa kalayaan sa nabigasyon sa WPS/SCS, pero sinabi 
rin niyang “dapat lumagpas pa duon si Obama.” At heto 
na ang isa pang bahagi ng double-talk – na hindi sinabi 
bagamat malinaw ang mungkahi: Hanggang sa gerang 
militar, ibig sabihin ni McCain; nagtatapos ang “paggamit 
ng diplomasya” kapag interes na ng US ang nakataya.

 Dapat ipaalam ng US sa ibang mga bansa, payo 
pa ni McCain kay Obama, “kung anong mga claim ang 
tinatanggap ng US,, anong mga claim ang hindi, at anong 
mga aksyon ang handa ang US na suportahan,” kabilang na 
ang “pagtatanggol sa Pilipinas kung dumating ang isang 

armadong tunggalian sa pinagtatalunang katubigan.” 

Yun na; dapat ay laging malinaw, laluna sa nag-iisip 
na sumalungat, kung ano at hanggang saan ang kayang 
gawin ng US kapag umigting ang tunggalian sa soberanya  
sa WPS/SCS!

Visiting Forces Agreement (VFA):  implementing 
agreement ng US-RP Mutual Defense Treaty (MDT)

ANG MUTUAL DEFENSE TREATY (MDT) sa pagitan 
ng US at Pilipinas, ayon kay Secretary of State Clinton, ay 
kailangang “maiangkop at madala sa ika-21 siglo,”

 Ang pagsasalubong ng mga interes ng US – ang 
paglilipat nito ng pokus militar sa Asia-Pacific, at ng 
Pilipinas – ang pangsoberanyang sigalot nito sa China sa 
WPS/SCS, ay kagyat na naglilingkod sa isa’t isa. At para 
sa US, ang tratadong militar  nito sa Pilipinas, ang MDT, 
ay maangklahan nito para sa iskema ng dominasyong 
militar at ekonomikong pandarambong sa rehiyon. 

  “Mangangailangang makitrabaho sa Pilipinas,” 
sabi nga ni Clinton sa pagbisita niya na itinyempo sa 
anibersaryo ng US-RP MDT bago ang Asean-East Asia 
summits.  “upang magkaloob ng mas malaking suporta 
para sa panlabas na depensa, partikular ay sa maritime 
domain awareness, defensive ones, maritime boundaries.”

  Karaka’y may handa nang probisyon sa MDT 
para sa pagtutulungan sa “mga hamon ng ika-21 siglo” sa 
Asya-Pasipiko, sa aspeto ng kooperasyon sa seguridad at 
depensa :

 “…ang atake sa alinman sa mga Partido  ay 
ituturing na kabilang ang armadong atake sa teritoryong 
metropolitan ng alinman sa mga partido o sa mga 
teritoryong pulo sa ilalim ng hurisdiksyon ng Karagatang 
Pasipiko, sa armadong pwersa, mga pampublikong 
sasakyang pandagat at panghimpapawid sa Pasipiko.”

Malaking parikala o irony ang mabilis na malalaking 
kaganapan ngayon sa Pilipinas:

Usapin ng soberanya ang pinag-aagawang mga 
lugar sa WPS/SCS – Spratlys at Scarborough Shoal 
(Basahin ang Bajo de Masinloc) -- sa pagitan ng China 
at Pilipinas, Habang ang patuloy na presensyang militar 
ng US sa Pilipinas sa pamamagitan ng VFA at iba pang 
access agreements ay matagal nang malaking usapin sa 
pambansang kasarinlan at soberanya. 

Bumoto ang Senadong Pilipino 20 taon na ang 
nakalilipas upang baklasin ang baseng militar ng US at 
bigyang-wakas ang presensyang militar ng US sa bansa 
(1992).

Maningning na kaganapang historikal ito na 
nagkikintal ng tunay na pambansang kasarinlan at 
soberanya laban sa imperyalistang dominasyon ng 
superyor na armadong lakas nito.  

Sa kabila nito, mapagtitibay ang US-RP Visiting 
Forces Agreement (VFA; Pebrero 1999) gayong labag ito 
sa probisyong konstitusyunal (Artikulo 18) na nagbabawal 
sa presensya ng dayuhang baseng militar, tropa at 
pasilidad sa Pilipinas, “liban na lang sa ilalim ng isang 
tratado na pinagtibay ng Senado at ng mamamayan sa 
isang reperendum” at “kinikilala bilang isang tratado ng 
kabilang estado sa kontrata (other contracting state).

Naglunsad ng maraming kilos-protesta ang 
sambayanang Pilipino laban sa VFA.  Lalong  tumindi 
ang demandang tapusin na ito nang makongkreto ang 
kawalan ng hurisdiksyon ng Pilipinas sa kasong kriminal 
ng mga sundalong Kano sa bansa sa Nicole rape case: 
Pinakialaman ng embahada ng US ang kustodiya/piitan sa 
akusadong GI na si Smith. At umalinsunod lamang ang 

rehimeng GMA at ang Presidential 
Commission on the Visiting Forces 
Agreement nuon. 

 Dinesisyunan ng Korte 
Suprema (Pebrero 11, 2009) na ang 
VFA ay pinagtibay ng Senado at kinilala 
ito ng Washington bilang tratado. 
Ipinaalala rin ng mataas na hukuman 
na ang VFA ay “simpleng kasunduan 
sa pagpapatupad (implementing 
agreement) ng mas pangunahing RP-
US Mutual Defense Treaty (MDT; 
1951).” Pagtitibayin pang muli ng 
mataas na hukuman ang legalidad 
ng VFA (Marso 2010)  na itinuturing 
lamang ng Washington bilang isang 
executive agreement na hindi na 
nangangailangan ng pagpapatibay pa 
ng US Senate. 

  Dudulo ang protesta 
ng taumbayan laban sa VFA sa 
pananawagan  ni Senadora Miriam 
Defensor-Santiago na pawalang-bisa 
na ito. Dahil sa panawagan ni Santiago, 
mapipilitan ang gubyerno ni PNoy na 
magpahayag na iri-rebyu ito – pero 
maglalaho na lang na parang bula 
sa mga balita sa panahon ng Apec at 
Asean-East Asia summits bago matapos 
ang 2011. Ngayo’y alam na natin kung 
bakit. 

 Katatapos lang ng Chinese 
New Year na sumalubong sa  Taon 
ng Dragong Tubig (Enero 2012)  – 
hindi man sinadya’y angkop ito sa 
nagsasalimbayang sigalot ng soberanya 
sa mga isla at atoll sa katubigang SCS/
WPS laban sa nagising na Dragon 

makahinga kaya nagsabi na ang duktor 
na dalhin na siya kaagad sa ospital. 
Hindi kumbinsido si Nanay Nining na 
maaasikaso sa pagdadalhang ospital 
ang anak, bukod pa sa wala siyang 
pambili ng kakainin nilang mag-iina sa 
tanghaling iyon, ang asawa naman ay 
nasa sa trabaho at gabi pa uuwi. 

Nakahiram ang Kaisa Ka ng 
nebulizer, nag-abot ang isang nanay ng 
nebule. Tatlong nebule ang naubos ayon 
sa duktor na nangangalaga sa bata. 
Maya-maya pa unti-unting nagkakulay 
ang mukha at lumuwag ang paghinga 
ni Daniel, at di nagtagal yumakap sa 
ina. Nailigtas si Daniel, at ang mahigit 
80 (pinagsamang mga bata at mga 
nanay) ay napagsilbihan ng medical 
mission. Malaki ang bilang sa 50 target 
dahil kapos ang oras ng session. 

Kalahating araw iyon ng 
pagmamadali para sa isang buhay, 
Kalahating araw ng pagsusumikap 
na lumagpas sa target dahil madami 
pa, higit sa binibilang. Sa huli 
nagpresenta na ang mga duktor na 
sa mga darating na medical mission 

sila na ang tawagan dahil 
nakita nila ang malaking 
p a n g a n g a i l a n g a n 

pangkalusugan 
ng komunidad. 
Sa kabilang 
banda itinuro 
nito sa lahat 
na ang buhay 
ang higit na 
mahalaga.

P e b r e r o 
18, Marso 3, 
Marso 10, 2012 
– (Cultural 
T h e a t r e 
W o r k s h o p ) . 
N i l a h u k a n 
ng mga 
D L S U 
s t u d e n t s , 
mga kananayan mula ng Kaisa Ka, 
at ilang guro at mga estudyante 
ng Catmon Integrated School. Ang 
multisektoral na aktibidad na ito ay 
madulas na nakapagpalalim sa mga 
estudyante ng mga kalagayan ng 
mga mamayan ng Catmon. Katulong 
si Tsong Levy sa pagpapadaloy ng 

workshops, at binigyang-diin niya 
kung papaanong nakakapanaig 
ang kasalukuyang makasariling 

kultura na hindi 
nakakapagsilbi 
sa mga simpleng 
taong salat ang 
pamumuhay. 

Marso 17, 
2012. (Summing 
up at showcase 
ng dula at ipa 
pang bilang na 
p a n g t e a t r o ) . 
Sinimulan ni Sir 
Noel ng isang 
mapanghamong 
pananalita ang 

p r o g r a m a . 
H i n i h i k a y a t 
ang mga DLSU 
students na 

magpatuloy sa pakikisangkot sa mga 
panlipunang problema at pag-abot sa 
mga mahihirap na komunidad tulad 
ng Catmon. 

Nagtasa din ang mga estudyante 
at mga kananayan sa mga inabot ng 
proyektong naipatupad sa erya na sa 
pangkalahatan ay naging matagumpay 

at nakatulong sa komunidad. Sinundan 
ito ng mga  masiglang palabas: Apat na 
dula ang nabuo mula sa 3-Sabadong 
workshops na ang casts ay binuo ng mga 
estudyante ng DLSU, mga guro, mag-
aaral ng Catmon at kananayan mula sa 
Kaisa Ka. 

Ang mga dula ay tumalakay sa 
OFW phenomenon, usapin sa suliranin 
sa paninirahan, banta at hagupit ng 
mga kalamidad na likha ng kasakiman 
ng tao, at karahasan sa kababihan at 
mga anak. Hindi rin nagpahuli ang 
mga kananayan, sa natatanging bilang 
na awit na handog sa kababaihan ng 
komunidad. Nagwakas ang programa, 
sa bilang ng mga bata, “Ang Bata” 
mula sa mga mag-aaral ng Catmon 
Urban Poor Community daycare, ay 
“Glowing Inside” na pinangunahan 
ng tatlong bata na sinabayan ng mga 
kananayan at audience. Napuno ang 
silid ng masigla at masayang tugtugan 
ng mga mag-aaral mula sa Catmon 
Integrated School. Dumalo at nakiisa 
ang kinatawan ng COSCA na si Carl 
Fernandez. Naging pangunahing 
tagapagpadaloy ng programa ang 
Teatrong Bayan   kasama si Tsong 
Levy. K

Isa sa dulang itinanghal sa Catmon Integrated School

Bajo de Masinloc 
May nauna pa sa BRP del Pilar – ang Philippine Navy flagship BRP Rajah Humabon 

(PF11), isang WWII vintage destroyer escort/frigate na nakuha ng Pilipinas sa US Disyembre 
23,1978 at kinomisyon Pebrero 27, 1980. Isa ito sa mga ex-US Navy Cannon-class destroyer 
escort na nagsiserbisyo sa Philippine Navy. Nakalahok na ang BRP Humabon sa isang 
pagsasanay pandagat kasama ang mga US Navy warships sa WPS/SCS (Marso 2010).

 Nakadeploy ngayon ang BRP Humabon sa palibot ng Scarborough Shoal, isang atoll 
– 150-kilometro-kwadrado na triyanggulong kawing ng mga reefs at mga isla na nakapalibot 
sa isang lawa (lagoon) na nakaharap sa Zambales at 220 km lamang ang layo dito, mahigit 
lamang 320 km ang layo sa Puerto Princesa City sa probinsya ng Palawan at 350 km ang layo 
sa Manila. 

Inaangkin ng China ang Scarborough pero ito’y nakapaloob sa sinasabi ng Pilipinas na 
320-km na exclusive Philippine economic zone. Hindi ito bahagi ng Spratlys. Ang Pilipinas 
at China ay nakapirma na sa isang code of conduct kaugnay ng Scarborough Shoal nuon pang 
1995 na nangangakong lulutasin ang sigalot sa soberanya dito sa mapayapang paraan.

 Iyon naman pala; bakit papayagan pa ng Pilipinas na makialam ang US gayong 
pinapaypayan lang nito ang titis ng sigalot pangsoberanya upang sumiklab sa lagablab ng gera 
laban sa China? Para pahigpitin ang pangangailangan sa presensyang militar nito sa Asya-
Pasipiko ng mga bansang mahina pa ang kapabilidad militar kung ikukumpara sa Tsina na 
hindi lang nagising na Dragon ng Lupa’t Tubig, kundi Dragon din ng Metal, Apoy at Hangin 
(himpapawid).  

 Matibay ang batayan ng pag-angkin ng Pilipinas sa Scarborough. Hindi lang sa usapin 
ng malapit na distansya nito sa Pilipinas. Mismong mga residente ng bayan ng Masinloc 
at ng buong lalawigan ng Zambales, kasama ang mga opisyal ng bayan at ng probinsya, ay 
nagpapatutuo na ito ay bahagi ng Masinloc at tinatawag nilang “Bajo de Masinloc”. Bahagi 
ang Scarborough ng pangisdaan ng Zambales bagamat manaka-naka’y nakakarating sa paligid 
nito ang mga mangingisdang Tsino.

   
Nag-iendorso ang mga opisyal ng Zambales ng isang resolusyon sa pamahalaang-bayan 

ng Masinloc na umaangkin sa nabanggit na atoll.Sana’y mapakinggan ang kauna-unahang 
tinig ng taumbayan sa Pilipinas hinggil sa sigalot sa soberanya sa West Philippine Sea (WPS) 
o South China Sea (SCS).  K

Pila para sa lugaw (Linefilipinofreethinkers org)

Bud Dajo Massacre, Mindanao 1906

Clinton at del Rosario makaraang lagdaan ang Partmership for 
Growth (2011)       Inquirer Global Nation

(China) na namamayagpag sa progresong pang-ekonomya 
at patuloy na nagpapalakas pa ng kapabilidad militar nito 
laluna sa depensang pandagat – at bigla’y heto ang isa 
pang malaking kaganapan: 

Palalawakin pa ng US ang presensyang militar nito 
sa Pilipinas kabilang ang pag-iistasyon ng US Navy ships 
at iba pang malalaking military hardware liban sa patuloy 
na paglulunsad ng mas madalas na pagsasanay – ang dati’y 
taunan lang na Balikatan exercises, ang Cooperation Afloat 
Readiness and Training (CARAT), at ang Balance Piston  
at Teak Piston exercises – bilang tugon sa tumitinding 
paggigiit ng China ng sarili sa Asia-Pacific (Enero 27).

Napakabilis ng pagsasakongkreto ng pagsasanib ng 
dalawang interes na nabanggit na sa unahan: Ang Asia 
Pivot  ng US para sa walang-balakid na pangmilitar at 
pang-ekonomyang akses sa Asya-Pasipiko, at ang pag-
angkin ng Pilipinas sa isang bahagi ng Spratlys  gayundin 
sa Scarborough Shoal. 

Kaagad kinumpirma ng mga opisyal ng depensa at 
militar ng Pilipinas ang ulat ng Washington Post (Enero 
26) na  “nagni-negotiate nga (ang US at Pilipinas) ng isang 
kasunduang  magpapataas pa ng kooperasyong militar sa 
pagitan ng dalawang sandatahang lakas (USAF at AFP), 
habang idinidiin na ang tensyon sa WPS/SCS kaugnay 
ng pinag-aagawang Spratlys ay bahagi lamang ng mga 
dahilan.”

Mabubunyag na 
ang strategic talks sa 
Washington  (Enero 
26-27)  ang  ikalawa 
nang Bilateral 
Strategic Dialogue 
(BSD). 

Sabi ng US-
PH joint statement 
(Enero 29): 
“Pinalalakas natin 
ang kahalagahan 
ng ating MDT 
bilang saligan ng 
alyansa natin at ang 
nagpapatuloy na 
halaga ng tratado 
sa kapayapaan at 
prosperidad sa Asya-
Pasipiko. Tayo ay 
komited sa ibayong 
pagpapaunlad pa 
ng kooperasyon: sa seguridad, depensa, komersyo, 
pagpapairal ng batas, karapatang tao, at pagbibigay ng 
kaginhawahan kaugnay ng malalaking kapinsalaan/
sakuna (disaster relief). Nagkakaisa rin tayong palalimin 
at palawakin pa ang ating kooperasyong maritima.”

Naganap ang unang BSD sa Manila pagkatapos 
ng pagdalaw ni Clinton. Ang nakamit na pagkakaisa sa 
ikalawang BSD para sa “mas pinalakas at pinalawak na 
alyansa na may kakayahang tugunan ang mga hamon ng 
ika-21 siglo” ay naayon daw sa “diwa ng November 2011 
Manila Declaration” na resulta ng unang BSD. 

Ang katulad nitong sikretong maniobra ay nagagawa 
lang sa regular na mga pulong ng Mutual Defense Board 
(MDB) ng MDT na binubuo ng mga opisyal ng depensa 
at militar ng US at Pilipinas – tulad nang bigla na lang ay 
mayruon nang Acquisition and Cross-Servising Agreement 
(ACSA), VFA , at Military Logistics Support Agreement 
(MLSA)! 

Sinabi ng Washington na ang katatapos na ikalawang 
BSD ay dagdag lamang sa mga  feelers hinggil sa 
pagpapalakas pa ng military partnership na naipaabot 
na ng administrasyong Obama sa iba pang mga bansang 
Asean kabilang ang Vietnam at Cambodia. 

Isa ang Vietnam (Pilipinas ang isa pa) sa humingi ng 
saklolo sa US pagkaraang magparada ng malaking barkong 
nabal ang China sa SCS/WPS patungong Singapore – 
gayong nangyari ito pagkaraang maunang iparada ng 
US ang bapor-de-gera nitong USS Eisenhower, ang US 
Pacific Fleet ngayon, sa SCS/WPS pagkaraang dumaong 
sa Pilipinas.

Ang mga kondisyon ng nasabing kasunduan, sabi 
ng Hepe ng Depensa Gazmin, ay ididikta pa rin ng VFA 
na aniya’y nagpapahintulot naman ng pana-panahong 
pagbisita ng mga tropang Amerkano para sa magkatuwang 
na pangmilitar na pagsasanay.

Malinaw na rin naman, dagdag pa ni Gazmin, na 
magpapalawak pa ang US ng kanyang presensyang militar 
sa rehiyon (Asia-Pacific) – nakapaloob ito sa US Senate 

Resolution 217, na idinahilan ni del Rosario sa pagbisita 
niya sa Washington nuong 2011.

Nagtayo na ng  base ang US sa Australia (sa port city 
ng Darwin) at nag-istasyon ng mga bapor sa Singapore.  

Isinasaalang-alang ng Pilipinas ang mungkahi pa ng 
US na magdeploy ng surveillance aircraft sa temporaryo‘t 
relyebong (rotational) paraan – para umangkop sa 
“visiting” na katangian ng tropang US sa ilalim ng VFA 
-- upang maiangat diumano  ang kakayahan ng Pilipinas 
na mabantayan ang pinag-aagawang mga lugar. Plano 
din ng US na magdeploy ng littoral combat ships at spy 
aircraft – tulad ng P-3C Orion surveillance aircraft, 
batay sa mungkahi (Agosto 2011) ng Hepe ng US Pacific 
Command Admiral Robert Willard.

Hindi raw ito pagtatayong muli ng base  – tulad ng 
sa Clark at sa Subic  – lilinawin ng mga pinuno sa depensa 
ng US at uulit-ulitin ng mga katapat nila sa rehimeng 
PNoy: mula kina del Rosario at Gazmin, hanggang kay 
Forencio Abad (kalihim  ng Department of Budget and 
Management) na parang koro sa isang sirang plaka.  

Hindi nga. Mas ang diin ay ang operasyong labas-
masok lang ang mga barkong nabal at mga eroplanong 
paniktik at tagamanman ng US mula sa Pilipinas, 
deployment ng mga tropang Amerkano -- lahat sa 
paraang rotational, at paglulunsad ng mga pagsasanay at 
ehersisyong militar na pansamantala lang at papalit-palit 
ang mga dayuhang tropang makikilahok. 

Light military footprint o soft power ang  gusto lang 
ng US ngayon – hindi hard power na tulad sa panahon 

ng Cold 
War na ang 
patakaran nito 
ng forward 
deployment ay 
pangunahing 
p a g t a t a y o 
ng mga base 
militar sa iba’t 
ibang panig 
ng daigdig.

H i n d i 
n g a 
permanenteng 
p a g b a b a s e – 
d a h i l 
m a s y a d o n g 
m a g a s t o s 
ito as 
pondo,tauhan 

at mga 
kagamitan at 
gipit ngayon 
ang US dahil 

sa krisis pang-ekonomya nito, Sasapat na muna ang mga 
base niya sa Japan at sa Korea, maging sa Guam. 

Nagkaisang magbuo ng isang bagong kasunduan ang 
US at Japan  kaugnay ng baseng Amerkano sa Okinawa. 
Batay ito sa kasunduang 2006 na naglalayong ilipat ang 
8,000  marinong Amerkano sa Guam sa 2014. (Basahin 
ang Pagpapaliit ng Baseng US sa Japan.)

Ang paglilipat ng mga marinong Amerkano, ayon 
sa Bloomberg News, ay kaugnay ng balak ni Obama na 
bawasan ang planong palawakin ang presensyang militar 
ng US sa Guam na nagkakahalaga ng US$21.1B at sa 
halip, magrelyebo na lamang ng bilang ng mga marino 
nito sa buong rehiyon ng Asya-Pasipiko.  Sabi pa ng 
BN.”Kasabay nito’y nag-iisip ang Pentagon na magbawas 
ng  US$490B mula sa tinatayang gastusing pangdepensa 
sa loob ng isang dekada.”

Akses militar, hindi bases
 
AKSES MILITAR kapalit ng pagbabase  – sa paraan ng mga 
military access agreement – Visiting Forces Agreement 
(VFA), Acquisition and Cross-Servicing Agreement 
(ACSA). Military Logistics Support Agreement (MLSA), 
at iba pang katulad ng mga ito -- sa pinakamarami kung 
hindi man sa lahat ng mga bansang Asean. Laban sa China 
– para maihiwalay ito. Para makubkob ito.

Humihingi ang US nang malaking akses sa mga 
pantalan at paliparan ng Pilipinas upang magkarga ng 
langis (refuel), magkumpuni  (repair) at makakuha ng 
suplay at iba pang serbisyo ang mga bapor de gera at 
eroplano nito -- hindi lamang para sa goodwill visit at 
mga aktibidad sa pagsasanay, sabi ng mga diplomatic at 
military sources. 

“Ang pag-uusap (Bilateral Strategic Dialogues) 
ay nakapokus sa pagpapalakas ng kooperasyon sa mga 
aktibidad  militar at di-militar, tulad ng pagtugon sa 
mga sakuna’t kalamidad, tulong humanitarian, kontra-
terorismo, at non-proliferation (laban sa pagpapalaganap 

ng armas-nukleyar). 

“Ang mga aktibidad na ito ay magpapahintulot 
ng mas malaking akses militar ng US sa Pilipinas, na 
humihingi nang lampas sa mga lokal na pasilidad militar 
at lunan ng pagsasanay -- hanggang probinsya ng Cebu o 
sa isla ng Batanes na malapit sa hilagang hangganan sa 
Taiwan.”

Ang Taiwan na regular na binibigyan ng US ng 
malaking ayudang militar – US$5B ang pinakahuli nang 
nakaraang taon lang – ay nakapagtayo na ng naval and air 
communications facility sa isla ng Taiping, na inaangkin 
nito laban sa China na nagtuturing sa Taiwan na probinsya 
lang nito.

“Sinisikap natin ang lahat ng paraan kung paano 
makakakuha ng mas bagong military hardware ng US sa 
pamamagitan ng mapamaraang mga iskemang pinansyal 
labas pa sa dati nang mga daluyan”, ayon sa isang opisyal 

ng US sa Japan
MAY 50,000 TAUHANG MILITAR ANG US sa 
Japan. Ang pwersang marino ng US sa Okinawa 
ay labi pa ng okupasyong Amerkano sa Japan 
pagkaraan ng WWII. Mahabang panahon nang 
tinututulan ito ng mamamayang Hapones at gusto 
ng mga Okinawan na isara na ang Futenma air 
station. Nagpuyos ang galit ng mga Hapones laban 
sa pwersang US sa Japan dahil sa gang rape ng ilang 
US servicemen sa isang estudyanteng Okinawan 
(1996).

 Mahigpit na ang hiling ng sambayanang 
Hapones at gubyerno ng Japan na magbawas na ng 
pwersa ang US kung hindi man maipatutupad nang 
sakto ang kasunduan hinggil dito (2006). Napilitan 
ang US na makipagkaisa sa Japan sa isang bagong 
kasunduan kamakailan lang (Peb. 9).

Pagsasaayos ito sa kasunduang 2006 na 
nagpasyang ilipat ang 8,000  marinong Amerkano 
pati ang 9,000 kaanak ng mga ito sa Guam mula 
Okinawa sa 2014. Rekisitos dito ang paglilipat 
muna ng air station ng US, ang Marine Corps Air 
Station Futenma, sa isang isla sa timog ng Japan.  
Hindi magagawa ang pagbabawas ng mga marino 
sa Okinawa kung walang progreso sa paglilipatan 
ng air station --  kaya natengga nang matagal ang 
kasunduan.

“Wala kami sa puntong pwede naming 
talakayin ang mga detalye, pero naghahanap kami 
ng mga paraan para bawasan ang bigat sa Okinawa 
sa pinakamadaling panahon,” sipi ng Associated 
Press (AP) kay Prime Minister Yoshihiko Noda sa 
ulat niya sa Parlamentong Hapones (Peb. 7) nang 
magsimula na ang usapan sa Washington hinggil sa 
“planong restructuring” ng pwersang militar ng US 
sa ibayong-dagat.

Ngayo’y magsisimula nang maglipat ang US 
ng mga marino at iba pang tropang militar nito sa 
Guam. Ibinalita ng Bloomberg News ( BN;Peb. 7) 
na plano na ng US na ipadala sa Guam ang 4,500 
marino mula Okinawa. At dagdag na 4,000 tropa pa 
ang irirelyebo ng destino sa Australia, Hawaii, Subic 
Bay (Pilipinas) at posible,  sa isang maliit na base pa 
sa Pilipinas. 

Ang paglilipat ng mga marinong Amerkano, 
ay kaugnay ng balak ni Obama na bawasan ang 
planong palawakin ang presensyang militar ng US sa 
Guam na nagkakahalaga ng US$21.1B at sa halip ay 
magrelyebo na lang ng bilang ng mga marino nito sa 
buong Asya-Pasipiko.

“Ang US ay nagri-realign ng pwersa sa Asia-
Pacific kasabay ng paglilipat ng pokus militar ng 
administrasyong Obama sa rehiyon.” sabi pa ng ulat 
ng BN. “Nag-iisip ang Pentagon na magbawas ng  
US$490B mula sa tinatayang gastusing pangdepensa 
sa loob ng isang dekada.” 

Sa kabila ng nakagayak nang paglilipat, ang 
Japan ay mananatiling host sa 10,000 marinong 
Amerkano gayundin sa US Air Force’s Kadena Air 
Base, ang pinakamalaking airfield ng US sa Asia-
Pacific. 

Mapipilitang magbawas talaga ng pwersa ang 
US sa Japan nang ang US Congress, dahil sa presyur 
na magbawas ng fiscal deficit, ay bumoto na bawasan 
ng $150M ang 2012 badyet upang gastusin sa 
paglilipat ng kanilang mga marino sa Guam. K

ng patakarang panlabas ng Pilipinas, habang pinag-aaralan 
din ang “pag-upa ng mas bagong offshore patrol vessels, 
mas malalaking sealift and support vessels at lead-in 
fighter trainer aircraft.”

Ang proposal ng 
US Pacific Command 
na nakabase sa Hawaii 
na magdeploy ng mga 
eroplanong paniktik sa 
papawirin ng WPS/SCS 
ay nangyari pagkaraang 
ang mga opisyal ng 
White House at ng 
Pentagon ay mag-alok 
na magbahagi ng mga 
datos sa pagmamanman 
kay Kalihim Panlabas del 
Rosario sa pagbisita nito 
as Washington (Hunyo 
2011) upang ireklamo ang  
“magiit na mga aktibidad 
at panghihimasok ng 
China sa mga teritoryong 
maritima ng Pilipinas”. 

Hindi nga 
pagbabase, kundi akses 
militar.  Upang ang US 
ay manatiling makilos, 
may manyuberabilidad, 
at may epektibong 
kober ng mga kaalyadong 
bansa sa rehiyon -- sa 
pakikipagtulungan ng mga pwersang militar, pasilidad, at 
mga pambansang armadong lakas ng mga bansang Asean 
mismo na alyado nito.

Sa gayon, ang buu-buong mga bansa sa rehiyon at 
buong rehiyon ng Asya-Pasipiko ay magmimistulang base 
militar ng US. Kapag pumatol ang China sa probokasyon 
ng US dito, dawit ang iba pang bansang karay ng US sa 
mga operasyong militar nito sa kadagatang WPS/SCS!

 Maliwanag nang hindi ngayon lamang niluluto 
ng US ang ngayo’y bagong estratehiya sa militar at 
depensa nito sa Asya-Pasipiko. Ang pagbabalangkas 
nito’y nagsimula isang dekada na ang nakalilipas (2002). 
At ang negosasyon sa gubyernong Pilipino kaugnay ng 
mga rekisitos nito  ay iginagapang na sa mga opisyal na 
sibilyan at militar -- pangunahing sa pamamagitan ng 
Mutual Defense Board (MDB) ng MDT bago pa ang PFG.

 At dito tumatampok ang pinakamalaking 
parikala o ironya sa ubod ng ganitong mga kaganapang 
ang pangunahing usapi’y soberanya subalit sa halip ay 
naglalantad ng malubhang punit sa ating kasarinlan at 
dispalinghadong pambansang soberanya.  Sa loob ng 
buwan ng Pebrero kung kailan sumiklab ang digmaang 
Pilipino-Amerkano… at buwan din nang pagtibayin ang 
VFA pagkaraang patalsikin natin ang mga baseng US sa 
ating lupain.  

Pagsasanay militar at mga 
probokasyon

KALADKAD NG US 
ang rehimeng PNoy sa di-
miminsan nang pambubrusko 
sa China sa WPS/SCS -- 
tulad nang hilahin nito ang 
rehimeng GMA sa coalition 
of the willing laban sa 
terorismo sa panggegera nito 
sa Afghanistan at sa Iraq. 

Nakatakda na ang 
mapangahas na isang-
buwang  pagsasanay militar 
sa karagatan sa isang oil rig 
malapit sa Western Palawan.  
Lalahukan ito ng mahigit 500 
sundalo at marino, kasama 
ang warships at aircraft 
sa panig ng US at ng 1000 
tauhang militar ng Pilipinas. 
Gaganapin ito kalagitnaan ng 
Marso hanggang Abril.

Sa pinakahuling 
pabalita mula sa Agence 
France-Presse, ang bilang ng 

mga tropang Amerkano at Pilipino na lalahok sa war games 
malapit sa Spratlys ay mas malaki: US: 4500 at Pilipinas: 
2500, liban pa sa ibinubukas ang pagsasanay pandagat sa 
paglahok ng mga tropa ng mga bansang kaanib sa Asean.

Masusubo tayo sa tahasang probokasyon ng US sa 
China sa kusang-loob na pakikipagsabwatan mismo ng 
gubyernong Pilipino. 

Ang pagsasanay ay nakatutok sa pagtatanggol at 
pag-agaw ng mga oil at gas rigs, paliwanag ni Lt. Gen. 
Juancho Sabban, komander ng Western Command ng 
AFP, dahil “kailangan ang ganitong ispesyal na mga 
pagsasanay upang magawa nating depensahan ang ating 
mga plataporma ng langis at gas… kaya gagawin natin ito 
sa isang aktwal na oil rig.”

 Hindi daw kailangang maalarma ang China dahil 

ang pagsasanay ay gagawin sa sakop ng Pilipinas. Pero 
gaganapin ito malapit sa mga isla ng Spratlys, kawing-
kawing na mga isla, shoals, coral outcrops at sandbars 
na ayon sa mga pag-aaral at pagsisiyasat (Joint Maritime 
Seismic Undertaking) ay mayaman sa langis at natural 
gas. Pinag-aagawan ang Spratlys ng China at Pilipinas 
kasama ang Taiwan, Vietnam, Malaysia at Brunei. 

Nakakapika ang ganitong mga tirada – kasi maganda 
nga sa pandinig, hindi naman tutuo at matapat! Dahil 
malinaw na probokasyon ito sa China, piryud. Kumbaga, 
ito’y testing the waters ‘ka nga, para sa US. Sinusubukan 
nito kung may ibubuga nga ang Dragon sa tubig!

Hindi lang pagsasanay sa AFP ang inaatupag ng US, 
pati sa PNP. Mahigit 16,000 nang Pilipinong law enforcers 
ang  nabigyan na ng pagsasanay ng US pagkatapos 
na mabigyan ng US Department of Justice (USDOJ) 
ng investigative training ang isa pang batch ng 4,590 
tauhan ng PNP sa international criminal investigation sa 
nakalipas na 12 buwan (2011). Sa ilalim ito ng programang 
pinupondohan ng US State Department, 

Ibinalita rin sa  website ng US Embassy na ang 
pinakahuling International Criminal Investigative 
Training Assistance Program (Icitap) ng USDOJ (Dis. 
5-16, 2011) ay ginawa sa PNP headquarters sa Camp 
Crame, QC. Tatlumpung (30) PNP personnel ang lumahok 
sa programa. 

Mahigpit na nakikipagtulungan ang Icitap sa US State 
Department, sa USAID at sa Washington-run Millenium 
Challenge Corporation, sa “pagkakaloob ng international 
development assistance na sumusuporta kapwa sa mga 
layunin ng pambansang seguridad at patakarang panlabas.” 
May malaking pondo ito para sa komprehensibong mga 
kaalaman at kailangang pagsasanay ng Icitap liban sa 
imbestigasyong criminal, gaya ng ss:

Public safety.  Seguridad pandagat at panghangganan 
(border). Forensics (mga ebidensyang kabilang, ginagamit, 
at nababagay sa korte), Specialized and tactical skills. 
Batayang serbisyong pampulisya. Corrections (hinggil 
sa pagpipiit, pagpaparusa atbp. kaugnay ng pamamahala 
sa bilangguan). Pang-organisasyong debelopment. At, 
sistema sa impormasyon. (Basahin ang Hindi lang AFP, 
Pati PNP.)

Malinaw ang kamay ng US hindi lang sa panlabas 
na seguridad ng Pilipinas kundi maging sa panloob na 
sistema ng pamamalakad.  Hindi lang sa pagpapairal ng 
batas kundi sa pagpapatupad ng nilalaman ng patakarang 
panlabas nito laluna sa usapin ng “akses militar.” Klarong 
pinahihigpit nito ang direktang akses sa mga sundalo’t 
pulis sa ating bayan. May hihigit pa bang usapin ng 
subersyon kaysa dito? 

Pag-alma ng China 

NANAWAGAN NG PAGTULIGSA at pagkastigo sa 
Pilipinas ang state media ng China dahil sa pagpapahintulot 
ng mas maraming tropang US sa ating lupain. Hindi lang 
dahil dito; maging sa pakikipagkaisa ng Pilipinas sa US 
na isaisantabi ang nabuong kooperasyon sa kalakalan at 
taripa sa pagitan ng China at Pilipinas gayundin sa iba 
pang mga myembrong-bansa ng Asean. (Basahin ang 
AHTN/AEC vs ACFTA.)  

Sa pag-alma at bantang pagkastigo ng China, maagap 
na nanawagan ng kabaligtaran nito ang foreign ministry 
ng China para sa mas higit pang pagsisikap tungo sa 
“kapayapaan at istabilidad” sa rehiyon. Marunong din ang 
China ng doble-karang pakikitungo sa karelasyong mga 
bansa sa rehiyon.

 
Taliwas sa pahayag ng foreign ministry ang editoryal 

ng Global Times  (inililimbag ng People’s Daily ng 
Chinese Communist Party) na nagsabing  “dapat sumagot” 
ang China at gamiting “pangliyabe (leverage) ang 
pagputol sa mga aktibidad ekonomiko” sa  Pilipinas at iba 
pang bansang Asean. Na kailangang “palamigin muna” 
ng China ang “ugnayang pangkalakalan sa mas maliliit na 
karatig-bansa.”

May mas malala pang banta mula sa China (Oktubre 
2011), pagkaraang humingi  ng saklolo ang Pilipinas at 
Vietnam sa US kaugnay sa pagpaparada ng China ng 
barkong nabal nito  sa SCS/WPS, mula din sa Global 
Times ng People’s Daily:

“Kung ang mga bansang ito ay hindi magbabago 
ng pakikitungo sa China, dapat na   silang maghanda sa 
kanilang isip ng mga dagundong ng kanyon…. sapagkat 
baka ito lamang ang tanging paraan para ang mga sigalot..  
ay malutas. Kapag pumangit pa ang sitwasyon, ilang 
aksyong militar (ng China) ay kakailanganin.”

Sa pagkastigo ng China, mabilis ang pahayag ni del 

Hindi lang AFP, Pati PNP
UMABOT NA SA 16,000 mga tauhan (maging sibilyan) sa ilalim ng PNP ang nabigyan ng pagsasanay  ng 
US Department of Justice (USDOJ) sa ilalim ng US State Department at katuwang ang USAID at Millenium 
Challenge Corporation na pinatatakbo ng Washington. Liban dito’y may mga espesyal pang pag-aaral at 
pagsasanay na inilulunsad ang programang International Criminal Investigative Training Assistance Program 
(Icitap).

 Ang mga layunin at saklaw ng pag-aaral at pagsasanay sa Icitap ay nasa artikulong Hari ng Pasaway.

Nagkaloob din ang US ng bagong “cyber classroom” sa PNP Training Service unit sa Camp Crame. 
“Mayruong cyber training equipment at software, ang cyber classroom ay gagamitin para magsanay ng PNP 
personnel sa loob ng Criminal Investigation and Detection Group at Anti-Transnational and Cyber Crimes 
Division ng ahensya,” sabi sa isa pang ulat ng Embahada. Ang cyber classroom ay nagkakahalaga ng $100,000 
(P4.4M), ayon sa misyon.

 Ang donasyon ay bahagi ng Anti-Terrorism Assistance Program ng US State Department, na 
“nagsasanay ng mga sibilyan bilang mga tauhan para sa security at law enfocement mula sa piling mga bansa 
kaugnay sa police procedures hinggil sa terorismo.” 

 “Ang US Diplomatic Security personnel ay nakikipagtrabaho sa gubyerno at mga opisyal ng law 
enforcement sa mga host counries upang makapagbigay ng epektibong mga pagsasanay para sa detection ng 
bomba, imbestigasyon sa eksena ng krimen, seguridad sa  paliparan at mga gusali nito, proteksyong pandagat 
(maritime) at proteksyon sa mga VIP (very important people),” paglilinaw pa ng Embahada.

 Dinagdagan pa ang Law Enforcement aid ng US sa Pilipinas at naging P650M (2011) mula sa halos 
P495M (2010). Kabilang sa P650 M ang P202M para sa mga proyektong imprastruktura – kasama ang crime 
laboratory at mga barracks .sa Philippine Public Safety College sa Zamboanga City at ang gusali ng general 
office ng Philippine Drug Enforcement Agency sa Butuan City. Nagpaplano rin ang US na magtayo ng istasyon 
ng pulisyang maritima at pasilidad sa pagsasanay sa Isla ng Balabac sa Palawan.

 Ang suporta ng Washington para sa law enforcement program ng gubyernong Pilipino ay nasa porma ng 
“tulong teknikal, pagsasanay, pasilidad, at suplay ng mga kasangkapan.”

 Ang mga taliba ng depensa at pagpapatupad ng batas sa Pilipinas ay nasa pagsasanay na lahat ng 
imperyalistang US – paano natin masisiguro na ang katapatan nito ay pangunahing nasa gubyernong Pilipino at 
sa mga mamamayan? Paano sila titindig sa usapin ng tunay na pambansang kasarinlan at soberanya?K

Okinawa, Japan     (bbc.co)

Tropang militar ng Kano sa Mindanao (PDI Photo)

Rosario:

“Ang relasyon (ng Pilipinas) sa China…, ay 
kailangang pangibabawan ng mutwal na respeto, 
pagkakapantay at pagkilala sa soberanya ng bawat 
isa. Bilang matalik na magkaibigan na may matibay 
na mamamayan-sa-mamamayang bigkis, ang China 
at Pilipinas ay nagsisikap na mapanghawakan ang 
anumang hamon sa mapagbuong paraan sa saligan ng 
pagkakapantay, respeto at pagkakaunawaan.”

 Mahirap maipit sa nag-uumpugang-bato – 
lalo’t wala ka namang lakas na katulad ng sa maalamat 
nating si Bernardo Carpio! Pasilip lang ito sa bulag na 
pakikipagkaibigang nababalot ng ilusyonaryong lakas na 
tiwalag sa umiiral na reyalidad na singtutuo ng pumuputok 
na mga baril, kanyon at armas nukleyar.

Pagmamailap at tila Pagpapahabol ng US sa Pilipinas

BAKA IPAGPALIBAN ang higher level ministerial 
dialogue (o 2plus2 meet: Clinton-Panetta; del Rosario-
Gazmin) sa Marso – na magsiselyo sa pinalawak at 
pinalakas na presensyang militar ng US. 

Pero biglang kambyo rin agad: Liban na lang 
kung makapagbibigay ang administrasyong Aquino ng 
ispesipikong mga proposal kung saan mailalagay ang mga 
US spy planes at warships. 

Ano ito – pamimingwit ng isang beteranong 
mangingisda? Pag kumagat na ang isda, pakagatin lang 
nang konti sa pain, at biglang hilahin ang tamsi – upang 
pahabulin ang isda. Saka muling ilarga ang tamsi upang 
ang hayok na isda ay sumagpang sa pain upang hindi na 
ito makawala: Nakatarak na kasi ang tulis at talas ng sima 
sa lalamunan ng isda; anumang palag at pusag nito’y hindi 
na makakawala.

Ang tutuo’y nagkukumahog ang US na mailunsad 
na ang pakana nitong Asia Pivot at programa ng mga 
prayoridad na misyong militar kaya pinipresyur ang 
Pilipinas sa  mabilis na pagtugon sa pangangailangan 
ng deployment ng kasangkapang pandigma nito para sa 
surveillence flights at sea patrols bilang suplemento sa 
idideploy na mga tropa sa rehiyon. 

Hindi kasi nagawang magbigay ng Pilipinas ng 
mga detalye hinggil sa kung saan, kailan at paano maa-
acommodate ang relyebuhang mga US (military) assets sa 
ikalawang Bilateral Strategic Dialogue (BSD)..

Ang results-oriented daw na si Panetta ay gusto ng 
“substantive deliverables” na plantsado na bago ang 2plus2 
conference. Nagbabala siyang hindi dadalo sa pulong kung 
walang “substantive matters” na mapagtatalakayan. Hindi 
madali ang magtakda ng panahon dahil sa kahirapang 
mapagsalubong ang timetables ng mga prinsipal sa pag-
uusap.

Hinggil sa akomodasyon ng mga air and ship assets 
ng US na gustong makuha agad ng US, ayon sa mga 
sources militar, ang mga posibleng lugar (sites) o coves 
(mala-kweba/kubling istruktura) sa Pilipinas ay ang Subic 
Bay, Palawan, Cagayan de Oro, ilang erya sa Visayas, 
Poro Point sa La Union, at Pasuquin sa Ilocos Norte. 

Ibinitin din sa balag ng alanganin pati state visit ni 
PNoy sa US sa Mayo. Depende ito kung magtatagumpay 
ang 2plus2 conference.  Idinahilang umaarangkada na ang 
eleksyong presidensyal sa Amerika at nahaharap si Obama 
sa mahirap na labanang elektoral.

“Makahahanap siya ng panahon (Obama) kung may 
importanteng pahayag na lalabas (kaugnay ng pagbisita 
ni PNoy). Kung ito’y isang photo-op lang, malamang na 
hindi ito matuloy,” sabi ng isang diplomatang Asean.

Nagpaabot ang US State Department sa Department 
of Foreign Affais sa Manila na si Aquino ay kailangang 
maging handa sa biglaang pasabi para bumyahe sa 
Washington dahil sa hirap ng pagtaya sa mga campaign 
schedules ni Obama.

O sinisiguro lang ni Obama na maliwanag na ang 
resulta ng negosasyon na maibabandera niya sa kampanya, 
magpapabango sa kanyang kandidatura at hahakot ng 
boto?

Nasa iisang pahina ang US at Pilipinas sa usaping 
pangseguridad, ayon sa mga US  military analysts; 
gayunma’y nag-iiba sa diin hinggil sa nilalaman. Gustong 
bumili ng Pilipinas ng mga barko’t eroplanong Amerkano 
para palakasin ang depensang maritima nito. Pero  gusto 
pa rin ng Pilipinas na maging mas aktibo ang US Seventh 
Fleet sa erya.

“KOOPERASYONG EKONOMIKO at malayang 
kalakalan sa Asean” – panawagan ito ni President 
Barack Obama ng US sa Apec at Asean-East Asia 
summits, Kailangang lakipan ito ng pinaunlad pang 
kumon na listahan ng taripa sa mga iniluluwas na 
kalakal. 

At,  pronto! heto na agad ang pagpapatupad ng 
Pilipinas (gayundin ng iba pang mga kliyenteng bansa 
ng US sa Asean) sa simula pa lang ng 2012;

Ang Bureau of Customs ng Pilipinas at ang 
kapareho nito sa siyam pang myembrong bansa ng 
Asean --  Indonesia, Malaysia, Thailand, Singapore, 
Brunei, Cambodia, Laos, Myanmar at Vietnam – sa 
pamamagitan ng Asean Task Force, ay nagbuo ng 
pinalawak pang kumon na listahan ng tariff lines 
(9,500 linya ng taripa na mula sa 8,300 sa bersyong 
2007) na tinawag na Asean Harmonized Tariff 
Nomenclature (AHTN) 2012.

Pagkakaisa ng proseso sa pagbubuwis sa mga 
produktong iniluluwas o import/eksport (custom 
processes) o 
bayad sa aduana 
ang pangunahing 
layunin ng 
AHTN. Ang 
karagdagang mga 
linya ng taripa sa 
ilalim nito ay sa 
mga produktong 
isda, makinarya 
at sasakyan. 

 
P i n a n g u n a h a n 
ni David Foo, 
pinuno ng tariffs 
and trade services 
unit ng Singapore 
Customs ang 
Asean Task Force 
na nagpaunlad 
sa AHTN 
“upang maging 
komprehensibo ito” sabi 
ni Foo. “Makapagbibigay 
ang AHTN 2012 
ng kasiguraduhan (predictability) at katapatan 
(transparency) sa koda ng deklarasyon sa taripa 
sa kalakalan ng mga produkto sa pagitan ng 
mga bansang Asean,” paglilinaw pa ni Foo.

 Inaasahang makikinabang sa AHTN 2012 
ang mga mangangalakal na nakabase sa Asean na 
nagluluwas ng mga produkto sa loob at labas ng 
rehiyon -- dahil sa iisang sistema ng klasipikasyon sa 
mga produkto sapagkat iisa ang gagamiting koda sa 
taripa sa paggawa ng deklarasyon sa pag-angkat para 
sa lahat ng mga myembrong-bansa.

 Magriresulta daw ito ng mas madali at higit 
na matapat na paraan ng pagtaya sa angkop na taripa 
sa import, gayundin kung karapatdapat ang mga 
produkto sa preferential tariffs sa ilalim ng iba pang 
free-trade agreements (FTAs). Ang mga bansang 
Asean, grupo o bilang indibidwal, ay pasok sa FTAs 
sa mga partner na tulad ng China, Japan, Australia at 
New Zealand.

Batayan din diumano ang AHTN2012 sa 
negosasyon kaugnay ng FTAs at mga customs treaty 
gayundin sa pagkalap ng mga istadistika sa kalakalan. 
Magagamit din ng mga awtoridad ng customs sa 
pagsubaybay sa galaw ng mga produkto -- para sa 
layuning tulad ng seguridad sa pagkain, kalusugang 
pampubliko, proteksyong pangkapaligiran, at kontra-
terorismo.

 Mahalagang hakbang din ang mas 
komprehensibong AHTN 2012 para sa katuparan 
ng Asean Economic Community (AEC) sa 2015. 
Ang AEC ay inaasahang mag-angkin ng mga 
katangiang gaya ng ss: Iisang pamilihan at baseng 
pamproduksyon. Isang palabang (highly competitive) 
rehiyong ekonomiko. Isang rehiyon ng pantay/patas 
na ekonomikong pag-unlad. At, rehiyong lubusang 
nakasanib sa ekonomyang global.

 Sa pamamagitan ng AHTN 2012/AEC 2015, 
inaasahang matatransporma ang Asean sa isang 

rehiyong may malayang galaw ng mga kalakal, serbisyo, 
inbesment, bihasang paggawa (skilled labor) at mas 
malayang daloy ng puhunan.

 Malinaw na ang AHTN 2012/AEC 2015 ay 
isang hakbang, sa disenyo at iskema ng dominasyon 
ng US sa Asean at buong rehiyon ng Asia-Pacific, na 
magwawasak sa halos isang-dekada nang umiiral na 
Asean Zone of Peace, Amity and Cooperation (AZPAC) 
at Asean-China Free Trade Agreement (ACFTA) na 
naglalayong magtanggal ng taripa sa mga angkat. 

Lumago ang bilateral trade ng Pilipinas, at iba pang 
bansang Asean, sa China

LUMAKI ANG HALAGA ng  bilateral trade sa pagitan 
ng Pilipinas at China sa 2011 sa ilalim ng ACFTA – sa 
kabila ng “sigalot sa soberanya” sa Spratlys. Umabot 
ito sa $32.254B, lagpas sa pinakamataas na nairehistro 
nuong 2007 ($30B; 22% na mas mataas sa $27.7B nuong 
2010). Ang ulat ay mula sa embahada ng Pilipinas sa 
Beijing.

 Sa tala ng China General Administration of 
Customs, ang 
bilateral trade sa 
pagitan ng China 
at Pilipinas ay 
lumundag sa 35%  
mula $20B sa 2009. 
Ang trade suplus sa 
China ng rehimeng 
PNoy ay mula sa 
pinakamalakas 
na eksport nito 
sa sektor ng 
electronics. 
(Patitibayan 
ito ng ulat ni 
Tonette Orejas 
ng PDInquirer: 
Nangunguna ang 
electronics sa 

eksport ng Clark 
Development 
Corporation – 
mahigit $2B).

 Ang pangkalakalang pag-unlad na ito ay senyal 
“ng nagpapatuloy na pagiging malusog at matipuno ng 
relasyong ekonomiko sa pagitan ng Pilipnas at China sa 
kabila ng kahinaan ng ekonomyang global,” pahayag ng 
Department of Foreign Affairs (DFA).   

“Ang mga numero, “ayon kay Embassy Charge 
d’Affaires Alex G. Chua, “ay indikasyon ng tibay, 
pleksibilidad at potensyal ng ugnayang pangkalakalan 
at pang-ekonomya ng dalawang bansa. Ang momentum 
ay mapanghikayat sa magkabilang panig, lalo’t ang 
dalawang bansa ay gustong makamit ang $60B target 
sa kalakalan sa 2016.” Magkasamang itinakda ito nina 
Pangulong Benigno S. Aquino III at Pangulong Hu Jintao 
sa pagbisita ni PNoy sa China (Seyembre 2011).” 

“Bilang partido sa ACFTA, ang Pilipinas ay may 
higit pang oportunidad sa kalakalan sa agrikultura, 
mineral, produktong industriyal, at mataas-na-kalidad at 
masinop-sa-disenyong mga produktong konsumer,” ang 
DFA uli (Enero 20). 

Babalewalain na lang ba  at itatapon ni PNoy nang 
ganuon lang ang debelopment na ito at mas maganda’t 
maunlad pang prospek bilang partner sa kalakalan ng 
ikalawang ekonomya sa mundo? Malaya’t matapat bang 
diplomatang panlabas ang ating Kalihim Panlabas del 
Rosario? 

Liban sa Pilipinas na pinakamalaking partner sa 
kalakalan ng China, mabilis na lumago rin ang eksport 
ng iba pang mga bansang Asean sa ilang taon nang 
pakikipagkalakalan sa Tsina.   

Sasayangin ba ng Pilipinas at iba pang bansang 
Asean ang pag-unlad na ito sa kalakalan sa China kapalit 
ng bulag na pag-alinsunod sa iskemang pang-ekonomya 
ng US sa Asya-Pasipiko, ang TPP?  Na ang pangunahing 
layon ay sagipin ang bumubulusok na pang-ekonomyang 
krisis ng US gayundin ng kanyang pangunahing mga 
partner sa kalakalan sa Europe? O takot lang sila sa 
nakaayudang lakas militar ng imperyalistang US sa mga 
hangaring pang-ekonomya nito?  K

(US) AEC vs (China) ACFTA
(US: Asean Economic Community (AEC) vs 

Inisyatiba ng China sa Asean: Asean-China Free 
Trade Agreement (ACFTA).)

HARI NG PASAWAY
Mula sa Pahina 23

Sundan sa Pahina 25

HARI NG PASAWAY
Mula sa Pahina 24

Iginigiit ng US na kailangan nito ng “visitor’s rights” 
una sa lahat -- sa himpapawid at sa pasilidad pandagat; 
habang inililinaw na kailangan din nito ang sapat na 
panahon bago  makapagbigay ng mga hardware na gusto 
ng Pilipinas ipagpalagay nang kaya nitong bumili.

“Gusto natin ng F-16s, pero wala tayong 
pasilidad para dito sa ngayon,” sabi ng isang 
Pilipinong military source. “At wala rin tayong 
mga piloto na magpapalipad o mga teknisyan na 
magmamatine sa mga ito.  Mangangailangan ng 
panahon at limpak na salapi para dito.”

Heto ang siste: Ang F-16s ay pumasok lang 
sa listahan, sabi pa ng military source, dahil nang 
bumisita si PNoy sa Indonesia,  nakakita siya 
ng mga ito at nagpahayag na ang Pilipinas ay 
kailangang magkaruon din ng mga ito. 

Bawi ng US 

AAPRUBAHAN AGAD NG US CONGRESS 
ang paglilipat sa Pilipinas ng ikalawang 
WHEC (weather-high- endurance cutter) ayon 
sa mga Amerkanong mambabatas na sumusuporta sa 
pagpapalakas pa ng administrasyong Obama ng ugnayang 
militar sa Pilipinas. 

Ang proseso ng congressional review  sa paglilipat 
ng Coast Guard Cutter Dallas ay matatapos na (ikalawang  
linggo ng Pebrero), at ang barko ay ibabyahe na sa 
Pilipinas, pahayag ni Republican Rep. Ed Royce sa isang 
pagdinig ng House of Representatives foreign affairs 
subcommittee hinggil sa ugnayang US at Pilipinas.

Nakumpleto na ng Hamilton/BRP del Pilar (Peb. 

7) ang pagpapatrol sa paligid ng grupo ng mga isla ng 
Spratlys. Wala pang linaw ang hinggil sa kagustuhan ng 
Pilipinas na magkaruon ng isang iskwadron ng F-16s. 
Pinag-aaralan pa ng US ang kahilingan ng Pilipinas para sa 
iba’t ibang “kapabilidad militar”.  Lagi na’y isinasaalang-
alang ng US kaugnay ng mga ito ang “kakayahang bumili 
at sustinabilidad.”

Ang Pilipinas ay isa lamang sa limang alyadong 
pangtratado ng US sa Asya, sabi ni Kurt Campbell, 
pangunahing diplomata ng US sa Silangang Asya.  
Gayunma’y “Walang ibang bansang higit na malugod sa 
pagtanggap sa US, higit na kumakatig sa mas malakas na 
ugnayan at higit na nasa ating panig at nakikisaya sa atin 
sa bawat hakbang (kundi ang Pilipinas).”

Samantala, dadalaw sa Washington (Pebrero) si 
Xi Jingping, China’s leader-in-waiting – ngayo’y bise-

presidente ng China at inihahandang pumalit kay Pres. 
Hu Jintao sa 2013.  Siguradong tatalakayin ang hinggil 
sa tensyon sa pagitan ng dalawang bansa sa rehiyon. At 
ang plano ng US na palawakin pa ang operasyong militar 
nito sa Asia-Pacific sa isang panahong nagpapalawak ang 
Beijing ng sariling saklaw militar.

Magsalubong kaya ang magkatulad na interes ng 
dalawang pinakamakapangyarihang kapitalistang 
bansa sa daigdig? Lalo’t tali rin sa China ang 
kapitalista/imperyalistang US (sa utang at sa 
kalakalan) gayundin ang mga katulad nito sa Europe, 
at susi ang China para maibsan ang kanilang mga 
krisis?

Pangangatawanan kaya ng US ang paggamit 
nito sa Pilipinas para makalugar sa larangan sa 
kasalukuyan – ang Asia-Pacific – o bibitiwan na 
lang at sukat sa ere o ang mas agpang ay sa laot 
(pagkaraang ilako ng Pilipinas dito ang kasarinlan 
at soberanya ng bayan sa kadagatan ng WPS/
SCS!) – kung makakuha ng konsesyon sa China na 
makasasagip dito sa krisis?

Tulad sa maraming kombulsyon at 
kombolusyon (kumplikasyon)) sa telenobelang 

Pinoy – abangan ang mga nakakayayanig, tigmak-sa-
luhang susunod na mga kabanata sa walang-katapusang 
drama ng neokolonyal na bayang tinaguriang  Perlas ng 
Silangan. 

Mananatili na lang bang tagapanuod lamang ang 
sambayanang Pilipino? O sa halip na magtiim-bagang at 
tahimik na manangis ay magpuyos sa poot ang dibdib, 
magliwanag ang mga isip at panghawakang ang tunay 
na kapangyarihan  ay nasa soberanong mamamayan at 
tungkulin nilang ipaglaban ito hanggang maging kaganapan 
ang tunay na pambansang kasarinlan at soberanya. K

KAILANGANG MAGPALAKAS  ng kakayahang 
militar ang China upang maipanalo ang mga “lokal na 
gera,” pahayag ni Premier Wen Jiabao (Marso 5) sa 
kanyang state of the nation speech sa pagbubukas ng 
National People’s Congress (NPC), ang parlamerntong 
Tsino, isang araw pagkaraang ianunsyo ng gubyerno na 
ang gastusing militar nito ay lalagpas ng $100B sa 2012, 
11.2% na pagtaas sa nakalipas na taon. Sa nakaraang 
dalawang dekada, taun-taon ay lumalaki ang gastusing 
militar ng China, na bumabalisa sa US na determinadong  
palawakin ang kanyang kapangyarihang militar sa Asya.

Ipahahayag ni Li Zhaoxing, tagapagsalita ng 
parlamento, na $110B (Y670.3B) ang saktong opisyal na 
badyet militar para sa People’s Liberation Army (PLA) 
sa 2012. Upang mapahupa ang pandaigdigang alalahanin 
kaugnay nito, sinabi ni Li na, “ang perang ginagastos sa 
PLA ay napakaliit kung ikukumpara sa gastusing militar 
ng US.”

“Alam ninyong 
m a y r u o n 
kaming 1.3B 
m a m a m a y a n 
at may 
napaka lak ing 
kalupaan at 
m a h a b a n g 
dalampasigan,” 
paliwanag ni Li 
sa isang news 
conference bago 
ang sesyon ng 
NPC, “pero ang 
gastusin namin 
sa militar ay 
maliit kung 
ikukumpara sa 
ibang mayor na 
bansa.”  Ang 
panukalang Pentagon base budget ni Obama para sa 2013 ay 
$525.4B, kulang ng $5.1B kaysa inaprubahan ngayong 2012.

“Ang limitadong kapangyarihang militar ng China,” 
sabi pa ni Li, dating ministrong panlabas ng Tsina, “ ay 
para lamang sa pagpapanatili ng pambansang soberanya, 
seguridad at teritoryal na integridad. Sa saliga’y hindi ito 
banta sa ibang mga bayan.”

Gayunman, ang mga kapit-bansa sa Asya ay 
kinakabahan sa pagpapalakas-militar ng Beijing at 
ang kasalukuyang pinalaking badyet militar nito ay 
nagbibigay ng alalahanin sa Japan, India at mga bansa sa 
Timogsilangang Asya.  Tinitiyak naman ng Washington 

sa mga kaalyadong bansa sa Asya na ang US ay 
mananatiling key player sa rehiyon at ang Pentagon ay 
nagsasabing ito’y  “tagabalanse sa Asya-Pasipiko.”

Nagsisikap din ang Beijing na balansehin ang 
mahabang-panahon nang alalahanin nito hinggil sa tunay 
na intensyon ng US kalakip ang kagustuhan sa panatag 
na relasyon sa Washington lalo’t kapwa nakapokus ang 
dalawang bansa sa kanya-kanyang panloob na pulitika sa 
taong ito – si Obama sa kanyang laban sa reeleksyon, at 
ang CCP naman ng China ay sa pagpapasa/paglilipat ng 
liderato nito. 

Mangyayaring mas doble ng ipinahahayag na 
numero ang gastusing pangdepensa ng  Tsina, ayon sa 
mga analysts, lalo’t hindi kasama dito ang pondo sa 
pagmomodernisa ng militar. Nakasulong na ang China 

sa satellite 
technology at 
cyber warfare 
at nakapag-
inbest na rin 
sa modernong 
kasangkapang 
pandigma 
kabilang ang 
kuna-unahan 
nitong aircraft 
carrier, isang 
300-metrong 
dating Soviet 
naval vessel na 
nagkaruon na ng 
sea trial (Agosto 
2011).

Ang tantya 
ng Pentagon 
sa tunay na 
kabuuang 

gastusing militar ng China nuong 2010 ay higit sa $160B, 
na maglalagay dito bilang ikalawang pinakamagastos sa 
depensa kasunod ng US.

Gayunman, ang gastusin sa depensa ng China ay 
1.28% lang ng GDP (Gross Domestic Product) nito, 
habang ang US at Britain ay kapwa naglalaan ng mahigit 
2% ng GDP ng ekonomya ng mga ito sa pwersang 
military nila.

“Ang China ay nakikisalo ng hangganan nito sa 
14 na ibang mga bayan; karaniwan nang ang isang 
bayang nasa ganitong posisyon ay magmantine ng isang 
malakas na pwersang konbensyunal,” sabi ni Kazuya 
Sakamoto ng Osaka University na nagsasaliksik hinggil 

sa pandaigdigang seguridad. “Pero ngayong nuclear 
age, mahirap maintindihan na ang China na armadong-
nukleyar ay patuloy sa mabilis na pagpapalakas militar.”

Mas abante pa rin ang US kaysa China sa 
teknolohiya, gayunman, “nilalayon nating palakasin pa 
ang ating kapasidad sa paggawa ng pagbabago sa syensa 
ng depensa at sa debelopment ng armas at kasangkapang 
kaugnay nito,” ani Wen. “Masigla nating ipatutupad ang 
ating mga pagsasanay militar sa ilalim ng mga kondisyon 
ng information age,” sabi pa niya.

Masigasig na sinimulang modernisahin ng China 
ang dating ragtag na pwersang sandatahan nito,  ang 
People’s Liberation Army (PLA) na binuo ng Chinese 
Communist Party (CCP; 1927) pagkaraan ng napakahirap 
na taong 1979 nang labanan nito ang Vietnam para sa 
impluwensya sa Tsimogsilangang Asya.

Liban sa pagtataas ng kalidad ng mga konbensyunal 
na armas, ang pagsisikap ay naghatid din sa China sa 
mabilis na lumalagong programang pangkalawakan 
(space program) gayundin sa pagsubok sa isang satellite-
destroying weapon nuong 2007.

Nagpakitang-gilas na ang China kaugnay na mga 
bagong kasangkapang militar kabilang na ang unang 
test flight ng J-20 stealth fighter jet na isang malaking 
pag-unlad mula sa J-10 jet. Ang Beijing ay gumagawa 
rin ng bagong nuclear submarines, surface ships at 
supersonic antiship ballistic missiles bilang bahagi ng 
modernisasyong nabal nito. Lumalago rin ang programa 
nito sa cyber warfare.

“Sa ibang mga erya/larangan, nagawa na ng 
China na ilagay sa panganib ang pwersang US, at iyon 
naman ang kailangan nito,” sabi ni Rory Medcalf ng 
Lowy Institurte for International Policy sa Sidney, at 
nagpapakadalubhasa sa seguridad sa Asya.

Ang modernisasyong militar ng China ay dapat 
ilagay sa tamang perspektiba, ani Michael Beckley, 
isang research fellow sa Belfer Center for Science and 
International Affairs ng Harvard University at nakapag-
aral hinggil sa pambansang lakas ng China at ng US.

“Walang alinlangang ang mga bagong kasangkapan 
(militar) ng China ay may kahalagahang simboliko 
at, kahit paano, sa kaso ng ASBM (antiship ballistic 
missiles) – isang importanteng mapanakot na 
kahalagahan; kailangang mag-isip muna nang dalawang 
beses ang US bago ito lumapit sa mga pampang ng 
China.” sabi pa ni Beckley.  

Minomodernisa na rin ng China ang pwersa ng 
armadong pulisya nito – para sa panloob na seguridad 
– sa gitna ng lumalakas na panlipunang ligalig sa mga 
rehiyong pinananahanan ng mga Tibetan at sa Xinjiang, 
na pangunahing tinitirhan ng mga Muslim Uighurs. 
(Ang mga datos ay hinalaw mula sa Ulat ngReuters at 
Associated Press/AP) K

Lakas Militar ng Tsina

Logo ng Asean-China Friendship  (amchamchina.org)

Pulong ng mga pinunong militar ng China at Asean kaugnay ng ‘Military Modernization and 
Mutual Trust Building’;  Beijing 2008     (chinaorg.cn)

ang delegasyon nina US Sen. John McCain sa kanilang pagbisita 
sa Malacanang, Enero 14, 2012    (providencejournal.com)

katanga, kagarapal at baluktot-ang-katuwirang 
pinunong bayan – at nakapagtataka kung paano 
siyang nahalal.

 Parang sampal upang matauhan ang mga 
tulad ni Emano, idineklara ni Rep. Rufus Rodriquez 
ang Cagayan de Oro na no-logging, no-mining zone 
sa isang panukalang batas na isinampa at naipasa 
niya sa Kongreso at naghihintay na lang ngayon ng  
pagpapatibay ng Senado. 
Pagtotroso at pagmimina ng 
ginto at chromite sa mga ilang 
at kabundukan ng CDO – 
hindi bababa sa siyam (9) na 
minahan ang nag-oopereyt 
sa mga liblib na pamayanan 
na nilalagusan ng Ilog Iponan  
– ang tinukoy na dahilan ng 
naganap na mapaminsalang 
pagbaha sa CDO.

IDINEKLARA NG 
KINATAWAN NG EASTERN 
SAMAR Ben Evardone sa 
isang panukalang batas 
na mining-free ang buong 
probinsya. Pagtugon ito sa 
panawagan ng League of Municipalities (LMP), ng 
MGB at ng Borongan diocese na suspendihin ang 
mga operasyon ng pagmimina sa lalawigan. Ang 
panukalang batas ay magpapatigil sa iresponsableng 
operasyon ng pagmimina (pangunahin ay chromite) 
na ayon kay Evardone ay inilarga ng gubernador.

 Ang geohazard map ng MGB ay 
nagpapakitang ang Eastern Samar ay peligroso 
sa landslides at flashfloods dahil sa kakatwang 
komposisyon ng lupa at geological setting (na mas 
kailangang ipreserba at protektahan),  kaya hiniling 
ni Roger De Dios, MGB director sa lalawigan 
kay DENR Secretary Ramon Paje na ipatigil ang 
operasyon ng mga minahan dito.

 “Mga mamamayan ang nagdurusa sa 
malaking pinsalang dulot ng operasyon ng mga 
minahan,” sabi ni Bishop Crispin Vasquez ng 
Borongan diocese, “liban pa sa pinaghahati-hati ng 
mga minahang ito ang mga mamamayan.”

 Kung maisasabatas, titigil ang pagmimina 
sa mga isla ng Homonhon at Manicani kaibayo ng 
dalampasigan ng bayan ng Guiuan sa Borongan 
City, gayundin sa mga bayan ng Salcedo, Gen. 
MacArthur, Llorente, Hernani, Maydolong, 
Giporlos, Balangiga at Quinapondan.

 Ang panukalang batas ni Evardone ay 
naglalayong magparusa sa mga kompanyang 
lalabag ng hindi bababa sa anim (6) na taong 
pagkakakulong at multang aabot nang hanggang 
P500,000 para sa mga lokal na minero. Habang sa 
mga dayuhang lalabag ay parusang pagpapatapon 
o deportasyon.  

PAGKARAANG MALUNOD ang dalawang 
compressor miner -- minerong gumagamit ng air 
compressor sa ilalim ng tubig para makahinga 
habang nananalap ng mumunting piraso ng ginto 
sa mga balong kadalasang umaapaw sa tubig 
-- sa mining pit sa pasigan ng Palanas sa Paracale, 
inutusan ni Gob. Edgardo Tallado ang kapulisan ng 
probninsya na ipatigil  ang lahat ng operasyon ng 
ilegal na pagmimina. 

Ito’y sa kabila ng malaking pag-aatubili ni 
Tallado --.sapagkat nakadepende sa pagmimina 
sa hinuhukay na mga balon, aniya, ang maraming 
naninirahan sa Paracale. Pero kailangan nang gawin 
ito, sabi niya. 

Binalewala ni Tallado ang palusot ng 
isang opisyal ng bayan ng Paracale: Hiwalay na 
mga kaso, diumano,  ang naganap na trahedya 
sa Compostela Valley, gayundin ang paminsan-
minsang pagkalunod ng mga minero sa sakop ng 
Palanas. Buhaghag ang lupa ng kabundukan sa  
Compostela kaya nagkabitak-bitak at gumuho dahil 
sa mga butas ng tunneling sa ilalim. Kabatuhan ang 
ilalim ng lupa ng Paracale.

 Kinansela ng pamahalaang probinsyal 
ng Camarines Norte ang lahat ng permit para sa 
maliitang operasyon sa pagmimina sa lalawigang 
may malaking deposito ng mineral laluna ang 
ginto (Enero). Mabuti nang ligtas, kaysa patay. 
Pero paano na ang malakihang pagmimina na ang 

pnagunahing paraan sa pagkuha ng mineral ay ang 
peligrosong open-pit na katumbas ng paghalukay ng 
minudensya sa ilalim ng kalupaan at kabundukan?

INIIMBESTIGAHAN NG MGB ang apat na 
kompanya sa malakihang pagmimina (large-scale) 
sa Caraga region: ang Taganito Mining Corporation 
(TMC), Platinum Group Metals Corp. (PGMC) 
at Claver Mining Corp.. na nakabaseng lahat sa 
Claver, Surigao del Norte, at ang San Roque Metals 
Inc. (SRMI) sa Tubay, Agusan del Norte – dahil sa 
diumano’y paglabag sa mga batas na  environmental 
at pangkalusugan.

 Ang TMC at PGMC ay kabilang sa 
pangunahing mga eksporter ng nickel ore sa Japan, 
China at Australia mula sa Pilipinas.

 Ang pagsisiyasat, ayon kay MGB director 
Leo Jasareno, ay ibinatay sa mga reklamo ng  mga 
grupong environmentalist at mga lokal na opisyal sa 
mga lugar na nag-oopereyt ang apat na kompanya. 
Batay sa aerial survey at direktang ocular inspection 
ng MGB, natuklasan nilang malala ang siltation sa 
pasigan ng Surigao del Norte -- ito ay malinaw na 
environmental lapses (pagkakalingat) sa panig ng 
mga nabanggit na kompanya sa mina.

 Ang mga pagkalingat na ito, ayon kay 
Jasareno, ay malaking peligro sa kapaligiran at 
banta sa kalusugan ng mga lokal na komunidad; 
balidong dahilan para 
ipasara ang nabanggit 
na mga kompanya. 
Pasusundan pa ang mga 
pagsisiyasat, aniya. at 
kapag nakumpirma ng 
multipartite monitoring 
teams ang naunang mga 
imbestigasyon at mabigo 
ang mga kompanyang 
mapangatuwiranan ito, 
mapipilitan ang MGB 
na isarado ang mga ito.

 W a l a n g 
sagradong baka sa 
pagsisikap ng MGB/
DENR na linisin ang 
industriya sa Caraga, 
sabi pa ni Jasareno, 
upang maitaguyod ang 
isang responsible at 
sustenableng pagmimina. 
Binasangang bagong 
kabisera sa pagmimina 
ng Pilipinas ang Caraga at 
sinasabing may $2B halaga ng depositong ginto dito 
(ang pinakamalaking deposito ngayon sa Pilipinas).

Nasa Caraga din ang pinakamalaking 
deposito ng nikel as Asya at isa sa pinakamalaking 
deposito ng bakal sa buong mundo. May malaking 
reserba dito ng limestone at 3.5B metric tons ng iba’t 
iba pang mineral tulad ng chromium ores.May 14 na 
mining firms na nag-o-opereyt sa iba’t ibang bahagi 
ng Caraga ngayon, habang may 15 nasa operasyong 
eksplorasyon pa lang.

 Bilang patibay na determinado ang 
ahensya na payagan lamang ang mga kompanyang 
nagpapatupad ng mga batas na pangkapaligiran 
at may panlipunang mga responsibilidad, 74 na 
di-mapananaligang mga kompanya sa pagmimina 
(large- at medium-scale) sa rehiyon ang isinaisantabi 
na ng MGB.

 Nakalulunos ang pagkawasak na ginawa ng 
SRMI sa 1300 ektarya ng mining site nito, pahayag 
ni Gina Lopez ng Save Palawan Movement, at 

marubdob na environmental activist, na sumama sa 
pagsisiyasat ng MGB. Sinabi ni Mayor Sadika Garcia 
Tomaneng ng Tubay, na matagal nang inisyuhan 
ng closure order ang SRMI ng gubyernong munisipal 
dahil sa diumano’y palyadong pagbabayad nito 
ng multi-milyong pisong extraction fees at buwis 
at paglabag sa mga batas pangkapaligiran, subalit 
matigas na ayaw tuminag ang pamunuan ng SRMI.

US$1 T halaga ng mayamang reserbang mineral 
ng Pilipinas -- malakas na pang-akit sa dayuhang 
inbestment: Ano ang gagawin ng rehimeng 
Aquino, kangino ito papanig -- sa mga dayuhang 
mamumuhunan o sa sariling mamamayan?

NAGIGIPIT ANG REHIMENG AQUINO  sa todo-
largang pagpapasigla ng industriya ng pagmimina. 
Naitakda na ni PNoy ang pagmimina bilang 
malaking panghikayat sa mga dayuhang inbestor 
at may kaakibat nang target ng mining investments: 
$20B mula 2011 hanggang 2016.

Pagmimina ang isa sa target sa 
pamumuhunan ng mga dayuhang inbestor dahil sa 
malaking reserbang rekursong mineral ng Pilipinas 
na sa pinakahuling taya ay may kabuuang halagang 
US$1T. Ika-5  sa“pinaka-mineralisadong” bansa 
sa mundo ang Pilipinas. Mayaman sa ginto (na 
patuloy ang pagtaas ng presyo sa pandaigdigang 
merkado – humigit-kumulang sa  US$2000 kada 
gramo), at iba pang mineral -- tanso, nikel, chromite, 

pilak, atbp. 

Ang pagmimina ay industriyang 
“kailangang paluwagin pa” para sa “positibong 

kalagayan sa negosyo” tulad ng isinasaad ng 
kasunduang Partnership for Growth (PFG) sa 
pagitan ng US at Pilipinas.

 Panay na ang litanya ni Benjamin Phillip 
Romualdez, presidente  ng Chamber of Mines of 
the Philippines (COMP) 2011 pa lang na kailangan 
ng gubyernong “mag-isyu ng mga permit, kung gusto 
nitong makakuha ng mas maraming investment,” 
Kinapos kasi ang target na US$2.8 B pamumuhunan 
sa mina (US$1 B lang ang inabot sa 2011).

 Ngayon ay US$20B ang target na mining 
investments sa loob ng 6-taong gubyerno ni PNoy.  
Ang mahigit kalahati: US$12.6B ay padadaluyin sa 
Mindanao. Ang Mindanao, sabi ng COMP, ang may 
pinakamalaking rekurso at reserbang inbentaryo ng 

tanso (5 B tonelada), 
ginto (3.4 B tonelada), 
aluminyo (292M 
tonelada) at bakal 
(411M tonelada).

 Ipinahayag ng 
Indophil Resources 
NL ng Australia batay 
sa ulat ng Swiss-
led Xstrata Copper/
Sagittarius Mines Inc.
(yunit ng Xstrata ang 
SMI), may 18% na mas 
maraming rekursong 
mineral (pangunahin 
ay ginto) sa US$5.9B 
proyektong  copper-
gold nito na nakasaklit 
sa mga hangganan ng 
tatlong munisipalidad 
ng tatlong probinsya:  
Tampakan sa South 
Cotabato, Kiblawan 
sa Davao del Sur, at 
Columbio sa Sultan 

Kudarat. 

 Ang dating tayang 2.49 B tonelada 
(tantyang iniulat Oktubre 2009) ay 2.94B tonelada 
na ngayon.  Sa batayan ng bagong ulat, ang tanso sa 
Tampakan ay nasa 15M tonelada na mula sa dating 
13M tonelada; 17.9M onsa ng ginto mula sa dating 
16.2M onsa.

 Iniyayabang ito ngayon ng Indophil 
at Xstrata/Sagittarius upang makumbinsi ang 
gubyerno na pagtibayin ang inisyal na certificate 
application ng SMI na tinanggihan ng DENR dahil sa 
open-pit mining ban sa South Cotabato.

Coal
 
TUMAAS SA  7.61 M metric tons (mt) ang lokal na 
coal output,  tinaguriang dirty fuel (hindi lang dahil 
sa marumi, kundi dahil nakakalason at pumapatay 

ng mga halaman at puno, ng mga hayup at tao!), sa 
2011– mula sa 6.29M mt (2010). Ayon sa Department 
of Energy (DOE), 7.19M mt ay mula sa Semirara 
Island sa Antique; 168,951 
mt mula sa Zamboanga 
Sibugay; at ang iba pa’y 
galing sa Cebu, Batan Island, 
Surigao, Negros at Albay.

 Ang Semirara 
Mining Corp, publicly listed at 
pinakamalaking prodyuser 
ng coal sa Pilipinas, ay 
nakapag-eksport ng 2.74 M 
mt nuong 2011 – ang 98% 
nito o 2.68M mt ay napunta 
sa mga kostumer sa China, 
habang ang nalalabing 
54,754 mt ay naipagbili sa 
Thailand. Gayunman, mas 
malaki pa rin ang coal import 
ng Pilipinas sa 2011: 10.96M 
mt, na ang 99% ay galing 
Indonesia, habang ang 
68,169 mt ay mula Vietnam.

 Ang lumaking 
sariling produksyon 
ng Pilipinas sa coal ay 
malaking tulong sa lumalaking pangangailangan 
ng power-generation sector na kumukonsumo ng 
10.58M mt, habang ang industriya ng semento 
ay 6.1M mt. Ang mga gamit industriyal ay 
komunsumo ng 550,838 mt sa nagdaang taon.

 Mananatiling mayor na panggatong 
sa power generation ang coal sa loob ng susunod 
na 20 taon.  Kaya pursigido ang gubyerno sa 
panghihikayat sa pribadong sektor na i-explore 
at idibelop ang ating mga prospek na mga coal 
blocks. Kasabay nito ay maghanap ng dagdag 
pang mga reserba upang matugunan ang lokal na 
pangangailangan.

 Kung makakalap ang sariling rekurso, 
diumano’y maitutulak na ng ng gubyerno ang 
kasarinlan sa enerhiya, mababawasan ang fuel 
imports, at mapaliliit ang bulnerabilidad ng bayan 
sa pabagu-bagong presyong global nito.

 Inilunsad ng DOE (Disyembre 2011) ang 
ika-4 na Philippine Energy Contracting Round 
(PECR) para sa coal na nagbubukas sa 30 prospective 
coal blocks para sa produksyon sa mga lugar gaya 
ng ss: Quezon, Camarines Norte, Albay, Sorsogon, 
Masbate, Occidental Mindoro, Oriental Mindoro, 
Negros Occidental, Cebu, Bohol, Agusan del 
Sur, Surigao del Sur, Compostela Valley, Davao 
Oriental, Lanao del Sur, Lanao del Norte, South 
Cotabato, Sultan Kudarat, Sarangani, Zamboanga 
del Norte, at Zamboanga Sibugay.

 Samantala’y nakakuha ng P11.5B syndicated 
term loan – isang omnibus loan and security agreement 
-- ang Southwest Luzon Power Generation Corp., 
buong-pag-aari at subsidiary ng Semirara Mining 
Corp. mula sa Banco de Oro Unibank, Bank of 
the Philippine Islands at China Banking Corp,  
upang pinansyahan ang planong 300-megawatt coal 
facility sa Calaca, Batangas. Ang BDO Capital and 
Investments Corp. ay siyang naging pangunahing 
tagapag-ayos sa loan term.

 Ang utang, ayon sa Semirara, ay 
gagamitin ng Southwest Luzon para “panimulang 
pinansyahan ang disenyo, engineering, procurement, 
konstraksyon at operasyon ng coal-fired thermal 
power plant katabi ng gumagana nang 600-megawatt 
Batangas coal-fired thermal power plant na pag-aari 
at inoopereyt ng SEM Calaca Power Plant Corp., 
na buong-pag-aari rin at subsidiary ng Semirara 
Mining. 

Sa Masinloc, Zambales sa Central Luzon, 
matinding nilalabanan ng mamamayan ang 
coal-fired thermal power plant dahil sa polusyong 
likha ng panggatong nitong coal na sumira sa 
dati’y pinagkikitaan nang malaki na manggahan, 
gayundin sa iba pang mga pananim at maging 
sa pangisdaan, liban pa sa malaking peligro sa 
kalusugan. Ganito rin ang paglaban ng taumbayan 
sa Bataan sa katulad na planta sa pareho ring mga 
dahilan.

Kamakailan lang, mariing tinutulan 
ng mga residente, negosyante at mga opisyal 

ng mga komunidad sa palibot ng Subic Bay 
Freeport economic zone  ang coal-fired power plant sa 
isinagawang social acceptability process  (SAP) laban 
sa pagtutulak dito ng consortium (RP Energy Inc.) ng 
mga kompanya sa enerhiya  na pinangungunahan 
ng Aboitiz Power, Manila Electric Co. (Meralco),at 

Taiwan Cogen Corp.

Sa katulad din 
ng mga dahilan tulad ng 
nilalaman ng pagtutol 
ng mga residente ang 
Masinloc at ng Bataan – 
liban pa sa negatibong 
epekto nito sa programa 
sa trurismo ng Subic. 

Ito ang nilalaman 
ng ulat ng Subic Bay 
Metropolitan Authority 
(SBMA).na isinumite kay 
Pres. Aquino (Pebrero). 
Ano na, PNoy? 
 
Langis

NAKAPAGLUWAS NG 
702, 256 BARILES na 
kabuuang bolyum  ang 
Service Contract 14C 
ng Galoc oil field (Galoc 
Production Co., ang 

opereytor, at kapartner na Nido Petroleum Ltd.) 
sa huling kwarto ng 2011. Ang pinakahuling mga 
shipment ay nagtala ng kabuuang 25 mula nang 
magsimulang magprodyus ng langis ang Galoc 
field. (Oktubre 2008). Umabot sa 317,972 bariles 
ang produksyon ng krudo , ayon sa kompanyang 
Australyanong Nido, sa huling kwarto din ng 2011 
at nakapagluwas pa ng dalawang cargo. 

Nakadagdag ito sa kabuuang produksyon 
hanggang Seyembre 2011 – 8.14M bariles. Kung 
isasama ang produksyon sa huling tatlong buwan, 
aabot ito sa kabuuang 8.46M bariles! 68% ng tayang 
12.4M bariles ng reserba sa loob lamang ng SC 14C.

Suspendido muna ang produksyon sa 
Galoc habang nagsasagawa ng pagsasaayos 
(upgrade) sa floating production storage at offtake 
facility sa loob ng tatlong buwan.

Nakikipag-negotiate ang Australyanong 
Nido Petroleum Ltd ng proyekto ng pagpipinansya 
ng pasilidad -- na inaasahang kukopo ng mga 60% 
(!) ng sapi ng kompanya -- sa gastusin ng Phase 2 
development ng Galoc oil field! Iniulat din ng Nido na 
malaki na ang progreso ng Galoc Production Corp. 
sa Front End Engineering and Design (FEED) na 
magtitiyak ng saktong lugar at bilang ng mga balon 
(wells) na bubutasin (drill) sa Phase 2.

Sa inisyal na development options ng Galoc 
Phase 2, target ng joint venture ng Nido at Galoc PC 

na mapalaki pa ang 
reserba sa 5M bariles 
ng langis sa pagbutas ng hanggang tatlo pang 
bagong balon. Tinatayang magkakaloob ang mga ito 
ng 4,000 bariles kada araw. Ang drilling ay gagawin 
sa 2013.

Matatandaang nagsagawa ang DOE 
ng roadshow sa ibayong-dagat nang nakarang 
taon at kaagad ay nakapaglista ng 50 dayuhang 
korporasyon/inbestor na interesadong mamuhunan 

sa eksplorasyon at exploytasyon ng reserbang langis 
at natural gas sa katubigan sa palibot ng Arkipelago 
na tulad ng sa Malampaya at sa Galoc.

Umaasa ang Department of Energy (DOE) 
ng US$7.5B inisyal na inbestment sa langis at gas 
ng Pilipinas pagkaraan ng Philippine Energy 
Contracting Round 4, Dalawampu’t limang (25) 
lokal at dayuhang petroleum exploration companies 
ang nagtiyak ng kanilang ineteres na makakuha 
sa 15 bloke ng langis at gas na iniaalok ng 
administrasyong PNoy. Nakapagsumite na ang 
mga ito ng mga dokumentong nagpi-prequalify sa 
kanila na makilahok sa bidding. 

Ang mga oil at gas blocks ay matatagpuan 
sa Cagayan, Central Luzon, Northwest Palawan, 
Mindoro-Cuyo, East Palawan, Cotabato at sa Sulu 
Sea. (Hindi kaya dito na tuluyang sumiklab sa 
armadong sigalot ang pangsoberanyang ligalig 
sa pagitan ng China at Pilipinas na umabot na sa 
matensyong gitgitan sa Reed Bank kaugnay ng 
eksplorasyon duon ng FEP na ang survey vessel ay 
itinaboy ng Tsina? (Basahin ang Probokasyon)

Inisa-isa ni Energy undersecretary Jose 
Layug Jr. ang mga mayor na players: French 
multinational Total, isa sa mga nangungunang 
pandaigdigang grupo sa langis at gas. Eni S.p.A., 
Italyanong kompanyang multinasyunal sa langis at 
gas na nasa 79 bansa. 

CalEnergy, kompanyang Amerkano, 
pandaigdigang lider sa debelopment at produksyon 
ng enerhiya mula sa iba’t ibang (diversified) 
fuel sources tulad ng geothermal, natural gas at 
hydroelectric. At GDF Suez of France, ang numero 
unong independyenteng power producer ngayon sa 
mundo at pangunahing importer ng liquefied natural 
gas (LNG) at suplayer ng enerhiya at environmental 
efficiency services sa Europe.

Ang iba pang may prequalification documents na 
ay ang ss: Shell Philippines Exploration BV (SPEX), 
Nor Asian Energy Ltd., Australian Nido Petroleum 
Corp., Malaysia’s Mitra Energy Ltd., Australian firm 
Tap Oil Ltd., Minergy Corp. Ltd., Pitkin Petroleum 
Plc., at, Esso,  subsidiary ng higante sa langis na 
Exxon Mobil Corp. (Padami pa ang mga dayong 
kompanyang interesado dahil sa palugit sa dedlayn 
na ibinigay ng gubyerno.)

Ang pangunahing mga lokal na kompanyang 
nakasumitre na ng mga rekisitos ay ang ss: 
PetroEnergy Resources Corp., PNOC Exploration 
Corp., Monte Oro Resources, at Philex Petroleum 
na pag-aari ng Philex Mining Corp., pag-aari ng 
negosyanteng si Manuel V. Pangilinan. Ang iba 
pa’y ang Golden Dragon, Kris Energy, KRX Energy, 
Caranarvon Energy, Planet Gas, Forum Pacific, 
Southernpec Pte. Ltd., Mindanao Asia International 
Energy Corp. at Dilmoro Energy Corp.

Nagawa na 
ang borador ng mga 
rekomendasyong 
pampatakaran hinggil 
sa pagmimina ng 
pangkat (Paje, Acosta, 
Gozun at Sering) na 
inatasan ni PNoy 
(bungad ng Pebrero) 
at umiikot na ito 
ngayon sa iba’t ibang 
interesadong ahensya 
ng gubyerno para sa 
komentaryo.

“Maglalabas 
kami ng malinaw na 
mga patakaran hinggil 
sa pagmimina bago 
matapos ang Pebrero,” 
pahayag ni PNoy sa 
isang business forum. 

Gusto ng mga 
dayuhang inbestor 
sa minahan  na 
manatili ang dati 

nang mga patakaran/ at kalakaran sa industriya; 
mangangayupapa ba si PNoy?

BINALISA ANG MGA DAYUHANG INBESTOR 
ng Presidential Executive Order sa pagmimina: 
Institutionalizing and Implementing Reforms in the 
Philippine Mining Sector, Providing Policies and 
Guidelines Therefor, and Other Purposes  sa borador pa 

lamang nito. Nag-apela agad ang  Joint Foreign 
Chambers (JFC) kasama ang Philippine Mining and 
Exploration Association, Inc. (PMEA) hinggil dito. 

Isinasapanganib ng gubyerno ang 
pagkawalang muli ng multi-milyong dolyar 
na industriya sa pagmimina kung itutuloy at 
ipatutupad nito ang bagong mga patakaran na 
pumapabor sa anti-mining lobby, sabi ng dalawang 
dayuhang grupo sa negosyo.

 Ilan sa mga mungkahi ng mining executive 
order batay sa borador nito ay ang ss:

 Ang pagpapalit sa sistemang “first-come, 
first-serve” sa mga mining application at may kalakip 
na competitive public bidding.

 Pagdaragdag ng mga deklaradong 
primerang lupang agrikultural at ecosystem zones sa 
mga eryang sarado sa pagmimina,

 Pagsasagawa ng iskema hinggil sa 
pangkabuuang ekonomikong pagtaya (valuation) 
sa mga erya ng pagmimina bago magpatibay ng 
mining application at magpahintulot ng aktibidad ng 
pagmimina. 

 Nagpahayag ng pagkabahala ang JFC at 
PMEA sa panukalang reporma sa pagmimina at 
nanawagan sa administrasyong Aquino na isaalang-
alang ang industry inputs at pakitunguhan ang ugat 
na mga dahilan ng pagkabinbin ng mga proyekto 
bilang ilan lamang sa mga isyu.

 Nilagdaan ang apela ng JFC ng mga 
kinatawan ng mga opisina sa Pilipinas ng American 
Chamber of Commerce. Australia-New Zealand 
Chamber of Commerce, Canadian Chamber of 
Commerce, European Chamber of Commerce, 
Japanese Chamber of Commerce and Industry, 
Korean Chamber of Commerce at ng mga 
regional headquarters ng  Philippine Association of 
Multinational Companies.

 Sinusuportahan diumano ng JFC at 
PMEA ang layunin ng 
gubyernong Pilipino 
na itaas ang kalidad ng 
pagmimina at magpalaki 
ng nakukuhang buwis; 
gayunma’y binigyang-
diin nila ang malaking 
agwat at tampok sa 
pagitan ng benepisyo at 
kakulangan (liabilities) sa 
small-scale and unregulated 
mining at hindi sa 
highly regulated large-
scale mining industry.

 Nakapagpasok 
na sila ng karagdagang 
inputs (mga mungkahi) 
sa pamamagitan ng 
Chamber of Mines, sabi 
ng PMEA sa isang liham 
kay Executive Secretary Paquito 
Ochoa. Humihiling naman ang 
JFC sa isang liham kay PNoy ng miting sa pagitan ng 
mga kinatawan ng minahan at sa policy team ni Ochoa 
para talakayin ang nagkakaibang mga pagtingin nila.

 Nababahala sila na ang panukalang 
mga reporma, ayon sa PMEA, ay hindi 
pinakikitunguhan ang nakabinbing mga proyekto 
dahil sa proseso sa permiso na peligroso “sa mga 
landgrabbers at claim jumpers.” Ikinagulat din nila 
ang panukala sa dagdag na buwis at pag-aalis ng 
investment incentives (FTAA) sa operasyong large-
scale.

 ”May malakas na mensahe ito sa 
komunidad ng mga inbestor na ang indutriya ng 
mina sa Pilipinas ay sarado sa negosyo hanggang 
magpasabi uli (until further notice),” sabi ni 
Johan Raadsma, presidente ng PMEA. “Ang mga 
inbestment sa hinaharap ay walang katiyakan sa 
posibleng malalaking pagbabago kung ang mga 
alituntunin sa paglahok (rules of engagement), tulad 
ng pagtatanggal ng income tax holiday (libreng buwis 
sa kita), ay ipapatupad.”

 Ang draft order ayon sa pagkakapahayag, 
sabi ng JFC,  ay “nagpapanukalang irepaso ang 
lahat ng umiiral na kontrata at i-renegotiate o 

patawan ng mas mataas na buwis ng gubyerno o 
bahagi sa royalty, at (sa gayon) ganap na tumatapos 
sa naipagkaloob nang kontrata sa amin.”

 Kargado ang borador, ayon pa sa mga 
dayuhang negosyante, ng “retrospective legislative 
implications” at “inferred sovereign risks.” Ang 
retrospective policies, babala ng JFC at PMEA, ay 
nagbibigay ng kawalan ng katiyakan hindi lamang 
sa industriya sa mina  kundi gayundin sa lahat 
ng direktang dayuhang inbestment (foreign direct 
investments)..

 “Sinisira nito nang di-kailangan ang 
soberanong kredibilidad sa larangang global, at 
sa ilang mga kaso 
ay lumalabag sa 
mga kasunduan 
sa proteksyon 
ng inbestment 
na nilagdaan ng 
Pilipinas kasama ang 
maraming bansa. Ang 
kawalang-katiyakan 
ay may mayor at 
matagalang dagok  sa 
abilidad ng Pilipinas 
na makaakit ng 
responsableng mga 
inbestor – partikular 
ay dahil  mangyayari 
ito sa panahong 
mahigpit ang 
global at rehiyunal 
na kumpetisyon 
upang makaakit 
ng dayuhang 
p a m u m u h u n a n , ” 
sabi ng JFC.

 “Ang anumang 
pagrepaso sa umiiral nang mga kontrata ay 
negatibo dahil lalabas na may pagtatangkang 
baguhin ang mga alituntunin sa kalagitnaan 
– (at tahasan itong) kawalan ng insentibo sa 
mga prospective investor,.” pahayag ni Rocky 
Dimaculangan, pangalawang pangulo sa 
komunikasyoin ng COMP. 

 “Walang dahilan para maalarma,” sabi 
ni Secretary Paje, “Walang anumang nasa loob 

nito (presidential executive 
order on mining) na hindi pa 
nakapaloob sa umiiral na mga 
kontrata. Ginagamit natin ang 
umiiral nang mga gabay.”

“Sinisikap lang nating 
magamit nang husto ang 
mga probisyon para itaas ang 
pamantayang environmental 
sa industriya, lutasin ang 
isyu ng small-scale mining, 
pagsalubungin (harmonize) 
ang mga regulasyong 
nasyunal at lokal kaugnay 
ng pagmimina at palakihin 
(optimize) ang kita (revenue) ng 
gubyerno dito.”

Ililinaw ng panig 
ng gubyerno na hindi pa 
pinal ang dokumentong 
napasakamay ng  JFC at 

PMEA, Ang ikinababalisang mga probisyon ng 
stakeholders, sabi ni Secretary Lacierda, ay ang nasa 
borador at dumaan na sa maraming pagbabago. At 
ngayon ay mayruon nang working draft.

  Tatawag si Executive Secretary Ochoa, 
sabi ni Lacierda, ng pakikipag-usap sa mga mining 
stakeholders kapag handa na ang (working) draft. 

Lalo pang tumitindi at lumalawak sa 
pambansangsaklaw ang  kampanya/kilusan laban 
sa  pagmimina ng sambayanang Pilipino,    

tTumitindi at lumalawak pa ang pagtutol ng mga 
mamamayan laban sa open-pit mining at pagtatakda 
ng pagbabawal dito ng mga lokal na pamahalaan 
– laluna sa Surigao, Cotabato at Zamboanga 
kung-saan naruon ang operasyon ng malalaking 
dayuhang minahan.

BINARIKADAHAN AT PINIKETAN  ng mga 
residente ng Brgy Calayan sa bayan ng Gonzaga sa 
Cagayan (Enero 25) ang mga interseksyon  ng mga 
lansangang dinaraanan ng mga dump trucks ng black 
sand ng Huaxia Mining and Trading Corp.mula 
sa magnetite mining nito sa dalampasigan ng ilang 

bayan na dinadala – maghapo’t magdamag araw-
araw -- sa processing plant ng Huaxia.

 Upang makaiwas sa barikada ng Calayan, 
sisikot sa ibang daan ang mga dump trucks at 
ang perhwisyo ay malilipat sa Brgy Batangan. 
Nagkaisang magbarikada’t magpiket din ang mga 
residente ng Batangan.

 Dahil sa paglubha ng tensyon sa lugar, 
napilitang makipag-usap sina Chairman Stephen 
Garmaand ng Calayan at Chairman Redentor 
Malupeng ng Batangan sa site managers ng Huaxia: 
Pinilit nilang ipatupad ng Huaxia ang di-nakasulat 
na kasunduang ititigil ang operasyon nito sa 

gabi. Pumasok rin 
sa eksena si Mayor 
Carlito Pentecostes 
Jr. at binantaan 
ang Huaxia na mas 
grabeng parusa ang 
tatanggapin kung 
hindi ititigil nito ang 
operasyon sa gabi.

Liban sa 
winawasak ng 
minahan ang 
dalampasigan, hindi 
pinatutulog ang mga 
residente ng Calayan 
at Batangan ng ingay 
sa magdamagang 
paghahakot sa 
magnetite sand.  
Dahil sa barikada’t 
piket, napilitan ang 
Huaxia na itigil ang 
operasyon nito sa 
gabi – maliwanag 
na pag-alinsunod sa 

kagustuhan ng mamamayan o people power.. 

 Tungkol sa nalilikhang ingay pa lang ito. 
Paano na ang hinggil sa pagkawasak ng kanilang 
mga dalampasigan at katubigan?  ‘Ka nga – banat 
habang mainit ang bakal! Ganito sa pandayan ng 
matitibay at matatalas na armas sa pakikibaka.

KINUMPISKA ni Mayor Rolando Flores at 
isang pangkat ng mga pulis ng Donya Remedios 
Trinidad (DRT), Bulacan, ang iron ore minerals na 
sakay ng ilang trak mula sa Brgy Camachin ng DRT 
gayundin sa karatig na bayan ng San Ildefonso. 
Mula ang mga ito sa pagmimina sa kabundukan ng 
Sierra Madre, na watershed ng Bulacan.  

Inilagak sa munisipyo ang mga mineral bago 
inireklamo ni Flores kay Environment Secretary 
Paje ang patuloy na operasyon ng apat (4) na di-
lisensyadong mga kompanya sa mina na kinansela 
na ang mga permit sa panahon pa ni Secretary 
Angelo Reyes sa DENR (2006).

 Ang reklamo ng mga residente ng DRT 
na tutol sa pagmimina sa lugar ay bunga ng 
pangamba sa pagkapanot ng kagubatang bundok 
ng Sierra Madre na siyang watershed nila at banta 
ng malakihang pagbaha hindi lang sa DRT kundi 
maging sa karatig na mga bayan nito..

Nagkaso na ang munisipyo ng DRT laban 
sa mga minero, kahit na ang employer ng mga 
ito isang dating bise akalde, ay nagsampa rin ng 
kontra-kaso dahil sa paratang na ang pagkumpiska 
na ginawa ni Flores at pangkat ng pulis ng DRT ay 
paglabag diumano sa kanilang karapatan

HINILING NG MORO Islamic Liberation 
Front (MILF) sa gubyernong Aquino na itigil ang 
lahat ng gas at oil bidding contracts sa mga lugar na 
itinuturing ng mamamayang Moro na kanilang 
ansestral na pag-aari (domain) 

 Nakapaloob ito sa isang pahayag na 
ibinigay ni Mohagher Iqbal, hepeng negosyador ng 
MILF sa usapang pangkapayapaan sa gubyerno, 
sa counterpart niyang si Marvic Leonen. Ang 
posisyon ng MILF ay laban sa bidding ng DOE sa 
eksplorasyon ng langis at gas sa Sulu at iba pang 
mga lugar na inaangkin ng mga Muslim na bahagi 
ng ansestral na pag-aari nila.

 Walang anumang makukuha ang 
mamamayang Moro, ayon sa MILF, kung 
magpapatuloy ang mga bidding nang hindi muna 
nalulutas ang isyu ng ansestral na pagmamay-ari. 
Kasalungat ng kapakanan ng aming mamamayan, 
ani Iqbal, ang eksplorasyon sa reserbang gas at 

HUWAG KIKILOS, darating kami para sa rescue, 
Ganito ang walang gatol na sagot ni Lt. Gen. Juancho 
Sabban ng Western Command ng militar ng Pilipinas 
(Marso 2011) sa reklamo ng UK-based Forum Energy 
Plc. (FEP), isang dayuhang kompanya sa langis, 
na dalawang survey ship ng China ang nagbantang 
iraratsada nito ang mga barko sa Reed Bank sa WPS 
malapit sa Western Palawan. 

Sa loob ng ilang oras, dumating nga ang isang 
surveillance plane, patrol ships at isang light attack 
aircraft  ng Pilipinas sa pinag-aagawang Reed Bank 
sa pagitan ng China at Pilipinas. Pero nakaalis na ang 
mga barkong Tsino pagkaraang maitaboy ang Veritas 
Voyager, suvery ship, ng FEP. 

Sa tindi ng tensyon, nagpahayag ang hepe ng 
FEP na si Ray Apostol na gusto na nitong itigil ang 
dalawang buwan nang trabaho sa erya. “Malapit na 
nilang matapos ang kanilang trabaho,” sabi ni Sabban, 
“at sinabihan ko silang manatili at tapusin ang gawain. 
(Reuters).

Sinabi ng mga punong ehekutibo ng FEP sa 
Reuters na nasa Reed Bank sila upang bumutas ng 
kauna-unahang balon para sa langis at natural gas sa 
loob ng ilang dekada – isang pangyayaring pwedeng 
magpasiklab ng isang krisis militar para kay PNoy kung 
magiging mas agresibo ang sagot ng Tsina.

Tatawag si Pangulong Aquino ng emergency 
Cabinet meeting para magsampa ng protesta sa China at 
papupuntahin ang kanyang hepe sa depensa Gazmin at 
ang chief of staff ng AFP sa WPS bilang pagpapakita ng 
lakas.

Ang pangyayari ang naging turning point para 
sa administrasyong Aquino: Tumigas ang tindig ni PNoy 
sa soberanong karapatan ng Pilipinas sa WPS. Humingi 
ng mas mahigpit na ugnayan sa Washington. At pinabilis 
ang modernisasyon ng AFP.

Nagpahayag naman ang US  na babalik sa erya 
sa paraan ng war games – sa isang oil rig duon -- na 
gaganapin sa Marso kasama ang Philippine Navy na 
siguradong ituturing ng China na isang probokasyon.

“Magiging mahigpit na pagsubok ito sa China 
kung saan nakatindig ito sa mga isyu hinggil sa SCS,” 
sabi ni Ian Storey,  fellow sa Institute for Southeast 
Asian Studies sa Singapore. “Pwede nilang gawin ulit 
ang katulad na taktika sa nakaraang taon at i-harass ang 
mga drilling vessels, o mangyayari ring…,  magpadala 
(sila) ng warships (dito).

Ang sigalot sa WPS/SCS ay nagiging bago at  
mas mahigpitang gitgitan  -- habang ang mga bansang 
claimants ay naghahanap nang mas malalim sa ilalim 

ng katubigan para sa enerhiya, kasabay ng pagpapalakas 
ng kanilang navies at  mga alyansang militar sa ibang 
bansa, partikular sa US.  Ang Reed Bank ay isa sa 

posibleng flash points  na pupwersa sa Washington 
na makialam bilang depensa sa mga alyado nito sa 
Timogsilangang Asya.

Sinisiguro ni Obama na ang Washington ay 
magsisilbing kontra-balanse sa nagiging magiit na China 
– sapagkat bahagi ng kampanya niya na masugid na 
painugin ang patakarang panlabas ng Amerika sa Asya 
pagkaraan ng isang dekadang gera sa Iraq at Afghanistan.

“Habang ang mga bansa sa Southeast Asia 
ay tumatakbo sa US para humingi ng tulong, lumalaki 
naman ang pangamba ng Beijing na ang layon ng 
Amerika ay paikutan ang China sa paraang militar 
at diplomatiko,” sabi ni Stephanie Kleine Ahlbrandt, 
Northeast Asia director ng International Crisis Group.

“Sa likod ng mga alalalahaning ito ay ang 
potensyal na ang pagkadiskubre ng langis at natural 
gas sa pinag-aawayang seksyon ng SCS/WPS ay 
maggagatong pa sa 
tunggalian.” Ang erya 
ay ipinalalagay na may 
malaking reserba ng 
suplay ng langis at gas 
na maglalagay sa China, 
Pilipinas, Vietnam at 
iba pang claimants sa 
katayuang tulad ng Saudi 
Arabia, Russia at Qatar.

Ang Pilipinas ay 
nagpapalakas ng pwersang 
nabal at baseng militar – sa 
pagdaragdag ng dalawang 
Hamilton-class cutter 
ngayong taon at paglalaaan 
ng multi-milyong dolyar 
upang palawakin pa ang 
baseng nabal nito sa Ulugan 
Bay sa Palawan.

Wala pa ring 
binatbat ito sa China’s 
fleet  -- 62 submarino, 13 
destroyers at 65 frigates –na pinakamalaki sa Asya. 
Kapapasok lang ng taon nang ilunsad ng Tsina ang 
ikaapat sa bago nitong 071 amphibious landing ships na 
dinisenyo upang mabilis na makapagpuslit ng tropa sa 
mga lugar ng sigalot – tulad sa pinag-aagawang Reed 
Bank, mga isla ng Spratlys, at Scarborough Shoal.

Nag-anunsyo naman ang US na idideploy nito 
ang sariling bagong amphibious assault vessels – ang 
Littoral Combat Ships – sa “sangandaang maritima” sa 
tanghalan ng Asia-Pacific, at idaraong ang mga ito sa 
Singapore at siguro’y maging sa Pilipinas.

Ang pinalakas na presensyang militar ng US 
sa Pilipinas ay kasunod ng pahayag ng Washington sa 

mga plano nitong magtayo ng baseng Marino sa hilagang 
Australia at posibilidad ng pag-iistasyon nito ng warships 
sa Singapore. Pinag-uusapan naman ng  mga opisyal 
ng depensa at militar sa Pilipinas ang pagkakaloob sa 
Washington ng mas malaking akses sa mga pantalan 
at paliparan upang magserbisyo sa mga warships at 
eroplano ng US.

Nagbabala na ang China nuong Oktubre  (2011) 
na kung  “hindi magbabago ng pakikitungo dito ang 
mga kapit-bansa, na, “sanayin na sa isip ng mga ito ang 
dagundong ng mga kanyon.” May kasunod itong babala 
sa mga kompanya sa langis na huwag mag-explore sa 
katubigan ng sigalot kung-saan mayruon itong “di-
mapupuwing na soberanyang historikal,” pagkaraaang 
makadiskubre ang Exxon Mobil ng hydrocarbons malapit 
sa pampang ng Danang sa central Vietnam, isang erya na 
inaangkin din ng China. Sa kabila ng banta, nagpatuloy 
ang Vietnam at Pilipinas sa pag-explore ng langis at gas.

Sinabi ni Sabban na nakapag-ulat ang Pilipinas 
ng 12 insidente ng panghihimasok ng China sa katubigan 
ng Pilipinas sa nakalipas na taon.  Sa isa sa mga 
seryosong insidente (Oktubre 2011), sinamsam ng isang 
Philippine Navy ship ang mga bangkang pangisda ng 
mga Tsino pagkaraang makasalpukan ang isa sa mga ito.

“Walang karapatan ang China na sabihan tayo 
na kailangan muna nating humingi ng permiso sa kanila 
para ma-explore ang erya,”sabi ni Sabban,. “Ini-explore 
na natin ang erya  dekada ’70 pa, bakit hindi natin 
mai-explore ito ngayon? Alam na nating may malaking 
deposito ng likas na gas dito bago pa magsimula ang 
lahat ng ito.”

Habang gusto ng China na lutasin ang sigalot 
nang bansa-sa-bansa sa maliliit na kapit-bayan nito 
sa Timogsilangang Asya, pinipili naman ng US na 
i-internationalize ang isyu dahil sa ang kalahati ng 
pandaigdigang merchant fleet tonnage ay naglalayag sa 
karagatan at sa palibot ng maliliit na mga islang ito sa 
WPS/SCS kargado ng US$5T halaga ng kalakal.

Limitado ang oil exploration ng China sa pinag-
aawayang katubigan; mayruon lamang itong 15 nabutas 
na sea wells sa loob ng mahabang panahon. Ang offshore 
oil and gas specialist ng  China – ang CNOOC Ltd. – 
kasama ang mga international partners na Husky Energy 
ng Canada at kompanyang Amerkanong Chevron Corp., 
ay may planong magpalawak ng eksplorasyon subalit 
nagpupokus pangunahin sa hilaga, malayo sa sensitibong 
pulitikal na erya ng katubigan sa timog (SCS/WPS).

Ang taya sa napatibayan na at di-pa 
nadidiskubreng reserba ng langis sa nabanggit na 
katubigan ay mula sa 28B bariles hanggang sa 
pinakamataas na 213B bariles ng langis. Katumbas ito 
ng 60 taon ng kasalukuyang pangangailangang Tsino, 
at lagpas sa bawat bansang napatibayan nang may mga 
reserba liban sa Saudi Arabia at Venezuela. (BP Statiscal 
Review).

Pinanindigan ni Sabban na ang kinakailangang 
mga patrol ships at surveillance planes ay ipagkakaloob 
ng Pilipinas para protektahan ang exploration vessels ng 
FEP sa Reed Bank. “May mandato tayong protektahan 
ang lahat ng mga kompanya sa langis na nag-i-explore sa 
ating teritoryo,” sabi ni Sabban.

Ang FEP na ang mayor na sapi ay sa Philex 
Mining Corp., ang pangunahing kompanyang minero 
ng Pilipinas, ay nagpaplanong gumasta ng US$80M 
hanggang 2013 para ma-explore ang Sampagita gas 
field sa Reed Bank. sAng nabanggit na gas field ay 
tinatayang kargado ng 3.4T cubic feet ng natural gas, 
at may potensyal pang limang ulit na dami kaysa 
nabanggit na bolyum. Ito’y 25% na mas malaki kaysa 
karatig na Malampaya gas field  na inoopereyt ng Royal 
Dutch Shell, na naggagatong sa kalahati ng enerhiyang 
kailangan ng Luzon. K

Probokasyon
Tubo sa Dayuhan..
Mula sa Pahina 27

Sundan sa Pahina 30

Exec. Sec. P. Ochoa (newsinfo.inq)

Sample ng gold ore ng Oceana Golds, Didipio, NV (Jason South)

pusisyon ng reedbank

BRP Raja Humabon.  Isa sa mga barko ng Philippine Navy na umiikot sa China Sea/West Philippine Seas  Dating USS Artherton ng US Navy (1943) 
naging JDS Hatsuhi ng Japan Martime Defense Force (1955-1975) at ibinalik sa US Navy makaraang  i-dekomisyon;  Naging Raja Humabon ng 1980, 
na-dekomisyon muli ng 1993 bago muling ginamit ng Phil. Navy mula 1996 hanggang ngayon.                               (wikipedia)

langis sa Muslim Mindanao nang hindi naiaayos 
muna ang isyu ng pagmamay-ari.

 Gusto ring makontrol ng MILF ang 
Liguasan marshland – na may malaking reserba ng 
natural gas -- sa mga probinsya ng Maguindanao, 
North Cotabato at Sultan Kudarat.

 
 Pumasok na ang gubyerno sa kontrata 

sa Australyanong kompanya (na naman) na 
Otto Energy Ltd, simula pa lang ng taon, para 
sa eksplorasyon ng langis sa karagatan ng Sulu. 
Nauna rito’y ang kontrata (2011) sa Exxon Mobil 
Co., nakabase sa US, para sa eksplorasyon ng langis 
sa Tawi-Tawi straits.

 Itinuturing ng mga mga residente ng 
mga probinsya ng Tawi-Tawi at Sulu na ang 
mga aktibidad na ito ay malubhang paglabag sa 
mga karapatan ng Bangsamoro na mag-explore 
at pamahalaan ang sarili nilang mga rekursong 
natural.

TINUTULAN ng isang komunidad ng mga 
Aeta ang operasyon ng Shuley Mine Inc. (SMI) 
sa Porac, Pampanga. Nanawagan si Sr. Vangie 
Madayag, convenor  ng Ipamingwa, isang koalisyong 
kontra-mina, kay Pangulong Aquino na tanggalin 
ang mga sundalo sa Kanlurang Pampanga dahil 
lupang ancestral ito ng “mga Aeta na namumuhay 
nang payapa.”

 Tinatawag na mga rebelde ang mga 
tumututol sa proyektong pagmimina ng SMI, sabi 
ni Edwin Abuque, kapitan ng barangay ng Camias 
(komunidad ng mga Aeta) sa Porac,

  “Nang minahin ng SMI ang kabundukan,” 
sabi ni Abuque, “mawawalan kami ng lupa, ng 
aming pananim. Ang aming tubig ay malalason ng 
kemikal, ang mga isda ay mamamatay. Kahit ang 
mga unat sa kapatagan ay mamamatay din dahil 
ang mga ilog mula dito ay umaagos pababa sa 
Lubao.”

 Samantala, 17 local government units (LGUs), 
ayon sa isang kritiko ng mina sa San Fernando 
City, Pampanga, ang nagpataw ng pagbabawal 
sa pagmimina sa kanilang mga lugar upang 
protektahan ang kanilang mga komunidad at 
kapaligiran laban sa mga kalamidad at dislokasyon.

 
SA BONTOC, nagpahayag ang konseho 

ng matatanda (council of elders) na sila 
mismong mga katutubong y-Fontoc (taga-
Bontoc; tagabundok) ang dapat magsagawa ng 
pagmimina sa kanilang probinsya sa bundok. 
Dahil ang lupain, gubat at bundok sa lalawigan 
ay bahagi ng lupang ninuno at pamanang lupain.

Kung sakali, masisigurong mahal nila ang 
kanilang lupain 
at may paggalang 
sila hindi lamang 
sa lupa kundi 
maging sa 
bundok at gubat 
at katubigang 
n a g l a l a n d a s 
sa mga ito. Sa 
k a s a y s a y a n , 
p i n a t i b a y a n 
nila ito sa 
pagtatanggol sa 
lupang ninuno’t 
p a m a n a n g 
lupain laban 
sa pagtotroso 
at pagmimina, 

Itinaboy 
nila ang Heald Lumber para hindi makapagtroso 
sa tagaytay ng Sisipitan sa ibaba ng kabundukang 
Chumanchil na hangganan ng tatlong mga 
probinsya ng Bontoc, Kalinga at Abra. Pinalayas 
nila ang mga puting prospektor ng mina sa tuktok 
ng bundok Mainit sa itaas ng Ilog Mainit. At 
nilabanan nila, kasama ang mga kapatid na Igorot 
ng Abra at Kalinga ang multinasyunal na Cellophil 
Corporation na trosohin ang mahigit 200,000 
ektarya ng kagubatang sumasaklaw hindi lamang 
sa mga probinsya ng Bontoc, Kalinga at Abra kundi 
maging ng Apayao at Ilocos.

“Dahil sa amin ang pamanang lupain, kami, 

hindi sino pa man, ang dapat lang magmina sa 
likas-yaman sa ilalim nito,” sabi ng konseho ng 
matatanda. “Kami lang ang makagagawa nito nang 
may pag-iingat at pangangalaga. 

“Hindi namin bubutasin ang lahat ng ilalim 
ng aming mga bundok – ito’y tulad ng pagwasak 
sa sinapupunan ng isang ina. Hindi rin namin 
papanutin ang aming kagubatan, dahil pag ginawa 
nami’y hindi kami patatahimikin ng kaluluwa ng 
mga puno. 

 “Alam namin kung saan lang huhukay – na 
hindi mangangahulugan ng pagguho ng bundok. 
Alam din namin kung saan lang puputol ng 
puno, at kung ilan lang, Hindi namin gagalawin 
kahit isang puno sa lugar na nag-iimbak ng 
tubig sa aming kabundukan (watershed) – ang 
pinagmumulan ng malinis na tubig na bahagi ng 
aming buhay.”

“ A N O N G 
KAPALALUAN na 
angkinin natin ang lupa, 
gayong ito ang aangkin sa 
iyo. Paano mo maangkin 
ang isang bagay na 
mabubuhay nang lampas 
sa buhay mo?”Mga kataga 
ni Macliing Dulag, pangat 
(pinuno) ng tribong 
Butbut sa Kalinga at 
martir ng Kaigorotan 
laban sa minahan, 
trosohan at ng dam sa 
Ilog Chico, na pinaslang 
ng tropang militar sa 
kasagsagaan ng kontra-
dam at kontra-trosohan 
(Cellophil Corporation) 
na pakikibaka 
ng Kaigorotan nuong dekada ’80.

 Sa maningning na diwang ito ng isang 
magiting na katutubo ng Cordillera uminog ang 
Mindanao Declaration laban sa pagmimina at 
pagtatanggol sa dignidad ng buhay at pagsiseguro 
ng kinabukasan ng mamamayang Pilipino.

 Ang Deklarasyon ay produkto ng malaking 
pagtitipon para sa isang kapulungan hinggil as 
pagmimina, ang 2012 International Conference 
on Mining in Mindanao (Enero 26-27) sa Ateneo 
de Davao University. Ito ang konsentradong 
pagkakaisa at paninindigan  laban sa pagmimina 
ng malawak na alyansa/koalisyon ng mga 
environmentalist, akademisyan, propesyunal at 
relihiyoso, mga kolehiyo at unibersidad, mga 
institusyon at NGOs (non-government organizations) 
at organisasyong sibiko na nagtataguyod ng 
environmental concerns, hanggang mga lokal 
na pinunong bayan, pribadong indibidwal at 
mapagkaibigang dayuhan.

Ang grabeng kalagayan ng pagmimina 
(0.09%  lang ang ambag nito sa GDP mula 2000-

2009!) at impak sa 
kapagiliran nito ay 
bunga ng kasakiman 
ng negosyo at 
walang-hunos-
diling patakaran 
hinggil dito mula sa 
rehimeng GMA at 
minana ng rehimeng 
Aquino, ayon sa 
Deklarasyon.

 Ang 
“marahas na epekto 
ng pagmimina sa 
sistema ng tubig, sa 
biodiversity, sa ere, 
lupa at ecosystems ng 
mga isla na nauuwi 
sa pagkawasak ng 

kapaligiran at mga kalamidad at nagpapalubha 
sa dagok ng mga pinsalang hydro-meteorological 
(pangtubig at pangkalupaan) ay nagsasapanganib 
sa seguridad sa agrikultura at pagkain,” paglilinaw 
pa ng Deklarasyon.

 Tinuligsa ng Deklarasyon ang kutsabahan 
ng mga kompanya sa minahan at mga ahensya 
ng gubyernong may kinalaman dito na 
lansakang lumalabag sa karapatang tao ng mga 
komunidad at mga advocates, hinahati-hati at 
pinagsasamantalahan ang mga komunidad ng 
katutubong mamamayan at iba pang gawaing 

yumuyurak sa makataong dignidad.

 Nanawagan ang Mindanao Declaration ng 
pagbabasura sa Mining Act of 1995 (RA 7942),  at ng 
mga EO 270 at 270-A, mga executive order ni GMA 
sa pagpapasigla ng industriya ng pagmimina – na 
tinawag nitong kontra-Pilipino, kontra-kapaligiran 
at labag sa mga karapatang tao. Habang itinutulak 
nito ang pagpapatibay sa Consolidated Alternative 
Minerals Management Bill na nakatengga sa 
Kongreso.

 (Nagpahayag si House Speaker Feliciano 
Belmonte Jr Marso 5).na aamyendahan, hindi 
pawawalang-bisa, ng Kongreso ang 1995 Mining 
Act – sa gitna ng malalim na hidwaan sa pagitan ng 
pro- at anti-mining advocates.)

 
Talo ang Pilipinas sa hatian sa kita sa 

pagmimina – P2B lang bawat taon sa pamamagitan 
ng MPSAs (Mineral Production 

Sharing Agreements); mumo 
kung ikukumpara sa US$1.2 
B kabuuang kita rito ng mga 
dayuhang kompanya taun-
taon.

Hindi tutuong nagbibigay 
ito ng maraming trabaho sa 
mga Pilipino. Sa pinakahuling 
datos (2010), 0.5% lang ito – o 
197,000 manggagawa; ang 
layo sa pangarap na isang 
milyong trabaho ni PNoy 
sa ilalim ng public-private 
partnership (PPP) bawat taon. 
Ang mga mineral ay bahagi 
ng pambansang likas-yaman 
(patrimonya) ng sambayanan – 
kung tutuusi’y pampublikong 
yaman -- bakit ang bulto ng kita 
rito’y mapupunta sa pribadong 

mga kamay, laluna ng mga dayuhan, at para sa 
taumbayan – kahit ang trabaho mula dito’y mismis 
lamang.

Itinatakda ng financial o technical assistance 
agreement (FTAA) na i-remit ng mga dayuhang 
kompanya sa pagmimina ang 50% na kita sa 
industriya, subalit hindi ito naipatutupad. Gusto 
ni Finance Secretary Cesar Purisima na sa bagong 
patakaran sa ilalim ng gubyernong PNoy maging 
kaganapan ang 50-50 hatian. Mabilis ang sagot dito 
ni MV Pangilinan ng Philex: okey siya dito – pero 
hindi sa gross kundi sa net.

Mahalagang maisaalang-alang ang mga 
mungkahi mula kay Atty. Christian Monsod 
kaugnay ng mga kondisyong kailangang 
matugunan upang ang industriya ng pagmimina 
ay maging kapakipakinabang sa bayan at 
mamamayan:

1. Kailangang kwentado ang environmental 
at social costs. 2. Dapat makuha ng bayan ang 
buong bahagi nito sa kabuuang halaga ng 
nadukal (extracted) na mga mineral. 3. Kailangang 
nakapwesto ang institusyunal na kapasidad ng 
gubyerno hinggil dito, At, 4. Ang kita sa pagmimina 
ay kailangang magamit upang lumikha ng 
bagong kapital, kabilang na ang human capital 
at makapagpaunlad ng mga impraistruktura sa 
kanayunan. 

 Dahil sa pagtindi at paglawak pa ng 
pagtutol sa pagmimina laluna na sa mga lugar 
ng operasyon nito, napipilitan ang mga lokal na 
pinunong bayan, gayundin ang mga kinatawan nila 
sa Kongreso na ipagbawal/ipatigil na ang mga ito.

 Ano ang gagawin ni PNoy? Magbibingi-
bingihan ba siya sa mga panawagan ng mga 
taumbayang sinasabi niyang “tunay niyang Boss”? 
O paninindigan ang pagsasaayos ng kanyang EO 
hinggil sa pagmimina para sa kapakinabangan 
ng bayan at taumbayan kaakibat ang kailangang 
mga sistema ng pangangalaga sa kapaligiran at 
pagsasaayos ng mga lugar ng operasyon para 
pakinabangan pa ng mamamayan kahit matapos na 
ang  mine life ng minahan?  

O mas aalinsunod siya sa kagustuhan ng mga  
dayuha’t lokal na inbestor na panatilihin na lang 
ang dating mga patakaran at kalakaran – tulad 
ng tax holiday na ipinagkakaloob ng FTAA – at 
ang alisin na lang ay ang mga balakid sa todong 
paglarga ng industriya? 

Gaano “paluluwagin” ni PNoy 
ang kondisyon sa pagnenegosyo sa 
Pilipinas kaugnay sa pagmimina, 
batay sa isinasaad sa PFG, katapat 

ng sinasabing inclusive growth? 
Kasama nga bang giginhawa ang 
buhay ng nakararaming mamamayan 
o mababalatuhan lamang sila ng 
mga sapal, mumo at buto sapagkat 
ang magpapakabundat lamang sa 
malaking pakinabang dito ay ang mga 
lokal at dayuhang mamumuhunan? 

Ala-berde ba sa pagkamkam 
ng pambansang patrimonya at 

Nagsisilbing support system ang Timun-Bisaya para sa mga seksyon 
ng malamanggagawa o malaproletaryadong Bisaya.  Kakampi nila 
ang kanilang organisasyon sa usaping pangkagalingan lalo pa't mga 
"dayo" sila rito at malayo sa kanilang pami-pamilya o angkan na 
natural na support system ng Pinoy.  

Subalit lagpas dito ang kahalagahan ng Timun sa gawaing pag-
oorganisa sa hanay ng masang anakpawis sa Baguio-La Trinidad. 
Mahigpit na nakaugnay sa gulong ng lokal na ekonomiya at 
signipikanteng bahagi na ng produktibong pwersa ang mga sektor 
at komunidad na kinabibilangan ng Kabisayaan.  

Maidudugtong tayo ng TImun sa mga kasamahan nilang 
malamanggagawa, anuman ang etnikong grupong kinabibilangan.  
Nakaugnay din ito sa pambansang ekonomiya dahil sa vegetable 
trading industry, kung saan naman nakadugtong ang mga haulers, 
farmers at traders.  

Ang paglaki ng bilang ng Kabisayaan sa Baguio-La Trinidad 
ay bahagi lamang ng penomenon ng domestic at urban migration.  
Isa itong manipestasyon at mukha ng pagiging neokolonyal at 
malapyudal ng bansa.  

Bahagi na sila ng tuluy-tuloy na paglaki ng bilang ng 
malamanggagawa na signipikanteng bahagi ng tinataguriang 
"informal sector."  Paghahanap ng trabaho at kabuhayan ang dahilan 
sa patuloy na paglaki ng urban migration.  Alam nila na ang kanilang 
praktikal at araw-araw na buhay ay kaugnay na ng suliranin ng 
sektor o komunidad na kanilang kinabibilangan ngayon.  

Ang pagharap sa kanilang mga usapin sa kabuhayan ay bahagi 
na sa kabuuang pagharap natin sa usapin ng vendors, packers, comboy, 
farmers, truckers, construction workers, drivers, manggagawa sa talyer 
at autoshops, manggagawa sa komunikasyon, technicians, maliliit 
na negosyante, mga kasambahay, at iba pang nabubuhay sa para-
paraan, anumang etnikong grupo ang kinabibilangan.

  
Ang pagharap sa kanilang mga usapin ay bilang bahagi ng lokal 

na ekonomiya at ng produktibong pwersa ng Baguio at La Trinidad-
Benguet na apektado rin ng mga patakaran at polisiyang pambansa.  

Makakaambag sa paglawak at pagpapalalim ng ating gawain sa 
hanay ng malaproletaryado ang paglawak ng Timun.  Ang pagbubuo 
ng Timun ay pagtugon natin sa hamon ng pagpapakahusay 
sa mga iskema at pamamaraan ng pagharap sa hanay ng mga 
malamanggagawa. K

dito.  Nag-aalala silang maaaring magresulta ito ng mga kaso maging sa mga 
libraries na gumagamit ng sarisaring materyal. Pinangangambahan nilang ang 
ganitong batas ay magbubunga ng pagbaha ng batas na mapanupil sa web sa 
buong daigdig.  Sa bisa ng batas, maaaring buklatin ng estado ang laman ng mga 
sites hanggang sa indibidwal na IP (internet protocol) address kapag hinihinalang 
gumagamit ito ng copyrighted materials.

Makapagpakitid ito sa online activism  na kamakailan ay tumarget sa mga 
diktador sa Arab Spring -- kung magiging batas ang SOPA at PIPA.  Gumamit 
ang mga aktibista ng ang mga proxy servers upang iwasan ang atake ng estado 
at para ipalaganap ang kanilang mga panawagan.  

  Marami sa mga aktibistang  organisasyon ang tatamaan ng SOPA, ayon 
kay John Palfrey,  direktor ng Berkman Center for Internet and Society, Sinabi pa 
niyang “ang gubyernong US ang  pinakamalaking funder ng mga kasangkapan 
para makaiwas sa atake (circumvention tools) ng nilalabanang gubyerno.”   Kaya 
depende sa pulitikal na pakinabang ng US  kung popondohan niya ang mga 
kasangkapang  ito o ipagbabawal.

Tutol sa SOPA at PIPA ang ss: Google, Yahoo!, YouTube, Facebook, 
Twitter, AOL, LinkedIn, eBay, Mozilla Corporation, Wikipedia at Wikimedia 
Foundation, mga developers ng online gaming at mga human rights organizations 
gaya ng Reporters Without Borders  ang Electronic Frontier Foundation (EFF),  
American Civil Liberties Union (ACLU), atHuman Rights Watch. 
Raid sa opisina ng Megaupload sa New Zealand

Isang araw matapos ang blackout laban sa SOPA Enero 19, 2012, isinara 
ng US Department of Justice at ng Federal Bureau of Investigation (FBI) ang  
Megaupload,  website na kilala sa file sharing services.  Kasabay nito, inaresto sa 
Auckland, New Zealand ang dalawa sa mga co-founders ng website at dalawa 
pang empleyado.  Ang raid ay bahagi ng pagpapatupad sa 20 search warrants 
laban sa Megaupload sa mga opisina nito sa siyam na  bansa sa daigdig.

Ang Megaupload-Hong Kong site ay may 150M users at 50M hits araw-
araw. 

Ang pagsasara sa website at mga pag-aresto ay bunsod ng mga kaso ng 
paglabag ng Megaupload  sa kasalukuyang anti-piracy laws sa US.  Sa pahayag 
ng Megaupload bago ang pagsasara, sinabi nitong ang mga kaso laban sa kanila 
ay “labis na pinalaki,” at ang kalakhan ng kanilang internet traffic ay lehitimo.  
Seryoso silang harapin ang mga kaso laban sa kanila.   

Naganap ang “pinakamalawak na internet attack” sa kasaysayan.  Inilunsad 
ng Anonymous, isang hacker group ang pag-atake sa mga websites ng gubyernong 
US at mga organisasyon sa copyright at mga tagasuporta ng SOPA dahil sa 
atakeng ito sa Megaupload.   (BBC.Co.UK, Wikipedia at Huffpost Social 
News). K 

Patrol ng AFP Chopper sa Liguasan Marsh (dipity.com)

Macliing Dulag; Chieftain ng Butbot tribe, Kalinga,
martir ng Kaigorotan.  

superprofits mula dito ang mga 
dayuhan at mga labing  guho’t puntod 
ang maiiwan sa taumbayan? 

Ang pangunahing tanong ay 
para kangino? Oo nga – para kangino 
ba talaga si PNoy at ang kanyang 
rehimen; para kangino ang mga 

patakaran nito? Sa bawat hakbang 
ni PNoy ay siguradong malalantad 
ang katotohanan. Kailangang 
walang kukurap sa atin sa masigasig 
nating pagsubaybay at masinsinang 
pagmamatyag. Nakataya dito ang 
kinabukasan ng susunod na mga 
henerasyon ng Pilipino, K

Editorial Cartoon: PDI

karapatang pantao.” 

Inisa-isa ng pahayag ang 
paglabag sa karapatang tao ng 
rehimeng Cory: Mahigit 1.2 milyong 
kaso ng dislokasyon ng taumbayan 
dahil sa operasyong militar, 135 kaso 
ng masaker,  1,064 kaso ng pagpatay 
at 20,528 ilegal na pag-aresto. May 
pagkakaiba ba ang pamamalakad 
ni Cory Aquino 
sa diktadura ni 
Marcos? 

M a y 
m a s a s a b i 
ba tayong 
demokrasya sa  
pamamalakad 
ni PNoy na mas 
pinapaboran ang 
mga dayuhang 
namumuhunan 
kahit pa ang 
inaabot ng mga 
manggagawa sa 
mga pagawaan 
ay pang-
aabusong berbal 
at pisikal kagaya 
sa Hanjin…?” 

 
Ayon kay  

Catherine Joy 
Cruz, ng YND-
Pampanga, ang 
kilos protesta ay 
“…pagpapaalala na pagkatapos ng 
EDSA Revolution ay nagpatuloy  
pa rin ang paglabag sa karapatang 
pantao, na nagugutom pa rin at 
hindi makapag-aral ang karamihan 
sa mga Pilipino. Hindi pa rin 
mabigyan ng makataong pasahod 
ang mga manggagawa at patuloy 
pa rin ang pag-abuso ng dayuhang 
namumuhunan sa bansa sa ating 
likas na yaman laluna ng malalaking 
mga minahan…”

 

“Ang demokrasya,” dagdag pa 
ng pahayag, “ ay ang kapangyarihan 
ng karamihan... na magpasya para 
sa...  pagsusulong ng kanilang 
karapatan... hindi ang dikta at 
kontrol ng iilang mayayamang 
pamilya,,, sa pamahalaan.”

 
“…at paano naman maaabot 

ang pambansang demokrasya kung 
wala pa rin 
tayong tunay 
na kalayaan sa 
mga dikta ng 
imperyalistang 
E s t a d o s 
U n i d o s … ? ” 
dagdag ni 
A n g e l i c a 
Pascua ng YND 
din.

D u d u l o 
ang kilos-
protesta sa 
panawagan ng 
tagapagsalita 
ng YND 
J o h n d e l l e 
Pa n l a q u i : " … 
H a n g g a ’ t 
patuloy na 
kinokontrol at 
sunud-sunuran 
ang lahat ng 
maluklok na 

presidente sa mga kagustuhan ng 
imperyalistang U.S, hindi pa rin 
natin makakamtan ang tunay na  
kalayaan at demokrasya. 

 
“Muli tayong magkapit bisig 

at lumaban para isulong ang 
kalayaan sa mga panlipunang 
sakit at ipaglaban ang demokrasya 
para sa karamihan at hindi ang 
paghahari ng iilan. Tanganan ang 
sariling kapasyahan at labanan ang 
imperyalistang dominasyon! Ipagwagi 
ang pambansang demokrasya!” K

Bigo ang EDSA...
Mula sa Pahina  14

Coastal Bay Reclamation Project
P - Pagkasira ng pangisdaan at kapaligiran;
P -  Pagtataboy sa panirahan ng mga maralita;
P -  Pagbaha

Ni Mitzi Chan

NAHAHARAP ngayon ang mamamayan ng Parañaque at Las 
Pinas sa isang malaking isyung magsasapanganib hindi lamang 
sa kapaligiran kundi maging sa  kanilang kabuhayan at buhay 
– ang Las Piñas- Parañaque Coastal Bay Reclamation Project. 
Kukumpletuhin ng  proyekto ang reklamasyon sa Manila Bay.

Nabuo sa panahon ng pamahalaang Marcos, 
ang reklamasyon sa Manila Bay ay agresibong 
sinimulan ni dating Pres. Ramos  sa ilalim ng 
Manila Bay Master Development Plan na bahagi 
ng  programang Philippines 2000 o Medium Term 
Philippine Development Program (MTPDP).  
Nilalaman nito ang pagpapalit-gamit sa Manila 
Bay mula sa pagiging pangisdaan tungo sa gamit 
industriyal, komersyal, turismo at residensyal.  Isa-
isang lumabas ang blueprints para sa mga itatayong 
industrial complex, business centers, tourism area, mga 
class na subdibisyon at iba pa na binigyan ng mga 
pangalang Boulevard 2000, Centennial City at Cyber 
Bay City.

Kaliwa’t kanan ang pagtataboy, pananakot 
at pagsuhol sa mga maralitang komunidad at 
mga baybaying pamayanan sa NCR (national capital 
region) mula 1992 para ipatupad ang proyektong 
reklamasyon. Kapalit nito ay ang tinaguriang 
Asia World na kinaruruonan ng SM Mall of Asia 
at iba pang komersyal na kompanya sa Pasay 
City, ang pagtatayo ng Bagong Nayong Pilipino 
para sa turismo at ang pagtatatag ng 90 ektaryang 
Entertainment City na katatampukan ng isang world-
class casino na pantapat ng Pilipinas sa Macau at Las 
Vegas.  

Pursigido ang mga lokal na pamahalaang 
lungsod ng Las Piñas at Parañaque sa pagtutulak ng 
proyekto ( 37-40% ang hati ng LGU sa joint venture 

dito).  Ang reklamasyon 
--  635.14 ektarya sa 
kabuuan: 414 ektarya sa 
Las Piñas at mahigit 200 
ekt. sa Parañaque -- ay may component ng pagtatayo 
ng high-end  residential area, business district, commercial 
zones, 18-hole golf course, casino at resort complex atbp. 

Ngunit sa pagpasok sa programang PPP 
(Public-Private Partnership) para mapondohan 
ang proyektong  reklamasyon, PPP din ang tiyak 
na idudulot nito sa mamamayan -  Pagkasira 
ng pangisdaan at kapaligiran ; Pagtataboy sa 
panirahan ng mga maralita; Pagbaha. 

Bumaba na sa kalahati ang produksyon ng 
isda sa Manila Bay dahil sa pagkitid at pagbabaw nito 
bunga ng malawakang reklamasyon at kumbersyon. 
Ang mga mangingisda din ang higit na tinamaan 
at nawalan ng kabuhayan mula sa pagtatanggal 
ng mga baklad, sapra, tahungan at talabahan 
sa ginawang clearing operations. Nagsisimula na 
ang mga demolisyon sa mga komunidad na nasa  
baybayin at mga nasa river tributaries ng Manila Bay. 

Nanganganib ding  mawala ang Las Piñas-
Parañaque Critical Habitat Area, isang bird at 
mangrove sanctuary na itinuturing na ’last coastal 
frontier’ sa NCR.  At kapag tumaas nang tumaas ang 

mga reclaimed areas, tiyak na dadanasin ng Las Piñas 
at Parañaque ang mala-Ondoy na pagbaha. 

Lumalaganap na ang protesta  ng 
mamamayan sa dalawang syudad.  Pormal nang 
nagdeklara ang Diocese of Parañaque na binubuo ng 
mga Vicariate ng Parañaque, Las Piñas at Muntinlupa  
na hindi papayagan ng Simbahang Katoliko na 
matuloy ang proyekto at pangungunahan nito ang 
kampanya sa pagpapatigil ditto (Pebrero 2011). 

Nagtutuluy-tuloy na din ang pagsisikap ng mga 
lokal na organisasyon sa ilalim ng KPD para umambag 
sa protesta ng mamamayan.   Ang  Pangisda-Las Piñas at 
Parañaque, Damayan ng Maralita ng Parañaque (DAMPA/
LUPA) at  Pinagkaisang Samahan ng mga Maralita ng 
Las Piñas (PINAGSAMA/LUPA) ay naglulunsad ng mga 
talakayan, nagpaparami at namamahagi ng mga pahayag 
at praymer, nagpapapirma ng petisyon.  

Ang kanilang panawagan:  
Tunay na Rehabilitasyon ng Manila Bay sa 

Kapakinabangan ng Mamamayan, Hindi Reklamasyon! 
Kabuhayan at Paninirahan sa Maralita, Hindi 

Dambuhalang Kita ng mga Korporasyon! (Marso 5, 
2012). K

Tulay sa Pag-oorganisa
Kabisayaan sa Baguio-Benguet:

 Sa mga Malamanggagawa

Ni Lilac Roja

MAHUSAY NA CONSTRUCTION WORKER 
si Bay Henry Flores. Skilled kumbaga. Galing 
siya ng Cebu.  Naninirahan siya at marami 
pang ibang Bisayang construction workers 
sa San Carlos, Brgy Irisan.  Manggagawa 
ng isang sub-contractor ng PLDT naman si 
Bay Danny Dulnuan, galing Dumaguete, at 
residente din sa Irisan.  Lider-vendor naman 
si Bay Norr De Lima, isang Waray, taga-
Aurora Hill.  Regular silang nakapwesto 
sa Teachers' Camp at John Hay at halos 
bahagi na ng lokal na turismo ang pagiging 
vegetable vendors.  

Ang mga lider ng TIMUN-
BISAYA sa Baguio-La Trini-
dad  sa kanilang asembliya, 
Disyembre  4, 2011

Si Bay Gil Ganados, mula Bohol, naninirahan 
sa Swamp Area, La Trinidad, ay presidente ng 
Baguio-Benguet Drivers and Operators Association 
(BBDOA).  Treasurer naman dito si Bay Rodel Lawan, 
galing Tabogon, Cebu, residente ngayon sa Tomay, La 
Tinidad.  Ang BBDOA ang samahan ng mga haulers 

ng gulay mula vegetable farms sa iba't ibang bahagi 
ng Benguet patungo sa La Trinidad Trading Post.  
Nakaugnay ito sa mga vegetable farmers, marami sa 
kanila ay mga Bisayang nakapag-asawa na ng Igorot. 

 
Si Bay Rudy Bulawan, galing Samar, at 

si Bay Serge Pila, mula Cebu, ay mga opisyal ng 
Trucks and Traders Association (TTA).  Ang TTA 
ang samahan ng mga traders at truck owners-drivers 
na nagbababa ng mga gulay sa Pampanga, Tarlac, 
Divisoria, Balintawak, at iba pang bahagi ng Metro 
Manila.  Kasapi din nila ang nagdideliber sa Lucena 
City, Legazpi City sa Bicol, sa Samar, Iloilo at Cebu.  
Umaabot sa 1.475M kilo ang bolyum ng gulay na 
nadidistribyut araw-araw sa mga sentrong pamilihan 
sa mga nabanggit na lugar mula sa grupong ito.

Isang kumpol din ang mga Waray sa Balili, 
La Trinidad (likod ng Benguet State University).  Sila 
naman ang nagtatrabaho bilang mga vendors, packers 
at kargador sa Trading Post. 

May isang grupo rin ng Kabisayaan sa 
bukana ng San Vicente sa Camp 7 na naglalako Sundan sa pahina 31

Pinangunahan ni Msgr. Mel David ng Vicariate of St. Andrew ang Misang Bayan at 
Talakayan sa Reklamasyon na pinatawag ng Diocese of Parañaque, Pebrero 25, 2012,  
binuo dito ang Task Force Against Reclamation/Conversion. 

naman ng daing sa buong bahagi ng Baguio, La 
Trinidad at iba pang bahagi ng Cordillera.  Isang 
kumpol rin ang Kabisayaang construction workers sa 
Dominican, Lourdes.  Marami ring vendors at comboy 
(kargador) sa palengke ng Baguio City ang mga 
Bisaya.

Isang seksyon din ang Kabisayaan sa hanay 
ng taxi drivers at operators, gayundin sa talyer, 
vulcanizing shops at mga latero ng sasakyan.  

ANG MGA BISAYANG ITO ANG BUMUBUO 
sa Tinabangay Mi Ug Nagkahiusang Bisaya 
(Nagtutulungan at Nagkakaisang mga Bisaya) o 
Timun - Bisaya sa Baguio-La Trinidad.  Nairehistro 
sa SEC nuong Oktubre at pormal na nabuo sa 
pamamagitan ng asembleya nuong Disyembre 4, 
2011.  Nilahukan ito ng 111 mga kinatawan mula 
sa iba't ibang grupo o komunidad ng Kabisayaan sa 
Baguio at La Trinidad.


